
Hari Selasa 
23 Mei 2006 

PENYATA RASMI 

DEWAN UNDANGAN NEGERI 
KESEBELAS 

MESYUARAT PERTAMA 
PENGGAL KETIGA 

Kandungan Muka Surat 

Usul daripada Y.B. Dato' Abdul Jalil b. Abdul Majid. 3 
memohon mengucapkan terima kasih kepada Tuan 
Yang Terutama Yang di-Pertua Negeri Pulau Pinang 
kerana melafazkan kepada Dewan ini di Mesyuarat 
Pertama Penggal Kedua Dewan Undangan Negeri 
Yang Kesebelas pada 22 Mei 2006. 
Ucapan daripada Ahli Kawasan Penanti (Y.B. Dato' 4 
Abdul Jalil b. Abdul Majid) alas ucapan terima kasih 
kepada Tuan yang Terutama yang di-Pertua Negeri 
Pulau Pinanq 
Perbahasan Usul alas ucapan terima kasih kepada 18 
Tuan yang Terutama yang di-Pertua Negeri Pulau 
Pinang daripada Ahli Kawasan Pantai Jerejak (Y.B. 
Encik Wong Mun Hoe) 
Perbahasan usul alas ucapan terima kasih kepada 39 
Tuan yang Terutama yang di-Pertua Negeri Pulau 
Pinang oleh Ahli Kawasan Permatang Pasir (Y.8B. 
Encik Mohd. Hamdan bin Abd. Rahman). 39 

Perbahasan usul alas ucapan terima kasih kepada 72 
Tuan yang Terutama yang di-Pertua Negeri Pulau 
Pinang oleh Ahli Kawasan Bagan Jermal (Y.B. Ooi 
Chuan Aik) 



Perbahasan usul alas ucapan lerima kasih kepada 76 
Tuan yang Terutama yang di-Pertua Negeri Pulau 
Pinang oleh Ahli Kawasan Batu Maung (Y.B. Ir. 
Mansor bin Musa). 
Perbahasan usul alas ucapan terima kasih kepada 94 
Tuan yang Terutama yang di-Pertua Negeri Pulau 
Pinang oleh Ahli Kawasan Pengkalan Kola (Y.B. 
Encik Lee hack Teik). 

Perbahasan usul alas ucapan terima kasih kepada 103 
Tuan yang Terutama yang di-Pertua Negeri Pulau 
Pinang oleh Ahli Kawasan Perai (Y.B. Dato' Dr. 
Raiapathy all Kuppusamy). 
Perbahasan usul alas ucapan lerima kasih kepada 105 
Tuan yang Terutama yang di-Pertua Negeri Pulau 
Pinang oleh Ahli Kawasan Kebun Bunga (Y.B. Encik 
Quah Kooi Heong). 

Perbahasan usul alas ucapan terima kasih kepada 105 
Tuan yang Terutama yang di-Pertua Negeri Pulau 
Pinang oleh Ahli Kawasan Sungai Dua (Y.B. Dato' 
Jasmin bin Mohamed). 

Laporan Persidangan 

DEWAN UNDANGAN NEGERI 
KESEBELAS 

PENGGAL PERSIDANGAN KETIGA 
MESYUARATPERTAMA 

Hari 

Tempat 

Jam 

23 MEI 2006 (Se/asa) 

(Dewan Undangan Negeri, 
Lebuh Light, Pulau Pinang) 

9.30 Pagi. 

Speaker (Y.B. Dato' Haji Yahaya bin Abdul Hamid) 
Ahli Kawasan Tanjung Sunga (Y.A.B. Tan Sri Dr. Koh Tsu Koon) ­ 
Ketua Menteri 
Ahli Kawasan Sungai Bakap (Y.B. Dato' Seri Haji Abdul Rashid bin 
Abdullah) -- Timbalan Ketua Menteri 
Setiausaha Kerajaan Negeri (Y.B. Dato' Jamaludin bin Hasan) 
Penasihat Undang--undang Negeri (Y.B. Dato' Hinshawati bl. 
Shariff) 
Pegawai Kewangan Negeri (Y.B. Dato' Supiah bt. Md. Yusof ) 
Ahli Kawasan Pulau Tikus (Y.B. Dato' Dr. Teng Hock Nan) 
Ahli Kawasan Seri Delima (Y.B. Dato' Koay Kar Huah) 
Ahli Kawasan Penaga (Y.B. Dato' Haji Azhar bin Ibrahim) 
Ahli Kawasan Machang Bubuk (Y.B. Dato' Dr. Toh Kin Woon) 
Ahli Kawasan Telok Ayer Tawar (Y.B. Dato' Hajah Jahara bt. Hamid) 
Ahli Kawasan Berapit (Y.B. Encik Lau Chiek Tuan) 
Ahli Kawasan Bagan Dalam (Y.B. Encik Subbaiyah a/I Palaniappan) 
Ahli Kawasan Padang Kola (Y.B. Encik Teng Chang Yeow) 
Ahli Kawasan Air Putih (Y.B. Encik Lye Siew Weng) - Timbalan 
Speaker 
Ahli Kawasan Perai (Y.B. Dato' Dr. Rajapathy a/1 Kuppusamy) 
Ahli Kawasan Paya Terubong (Y.B. Dato' Dr. Loh Hock Hun) 
Ahli Kawasan Bukit Tambun (Y.B. Encik Lai Chew Hock) 
Ahli Kawasan Komtar (Y.B. Encik Lim Gim Soon) 

Ahli Kawasan Sungai Dua (Y.B. Dato' Jasmin bin Mohamed) 
Ahli Kawasan Bukil Tengah (Y.B. Puan Ng Siew Lai) 
Ahli Kawasan Jawi (Y.B. Puan Tan Cheng Liang) 
Ahli Kawasan Pengkalan Kola (Y.B. Encik Lee Hack Teik) 
Ahli Kawasan Sungai Pinang (Y.B. Encik Looi Swee Cheang) 
Ahli KawasanPenanti (Y.B. Dato' Abdul Jalil bin Abdul Majid) 
Ahli Kawasan Air Itam (Y.B. Encik Cheang Chee Gooi) 
Ahli Kawasan Pinang Tunggal (Y.B. Dato' Rosian bin Saidin) 
Ahli Kawasan Ahli Kawasan Bagan Jermal (Y.B. Encik Ooi Chuan 
Aik) 
Ahli Kawasan Pantai Jerejak (Y.B. Encik Wong Mun Hoe) 
Ahli Kawasan Seberang Jaya (Y.B. Encik Arif Shah bin Omar Shah) 
Ahli Kawasan Sungai Acheh (Y.B. Encik Mohd. Foad bin Hj. Mat Isa) 
Ahli Kawasan Datok Keramat (Y.B. Encik Ong Thean Lye) 
Ahli Kawasan Permatang Berangan (Y.B. Tuan Haji Shabudin bin 
Yahaya) 
Ahli Kawasan Kebun Bunga (Y.B. Encik Quah Kooi Heang) 
Ahli Kawasan Pulau Belong (Y.B. Encik Mohamad Farid bin Saad) 
Ahli Kawasan Batu Uban (Y.B. Encik Goh Kheng Sneah) 
Ahli Kawasan Batu Maung (Y.B. Ir. Mansor bin Musa) 
Ahli Kawasan Batu Lancang (Y.B. Encik Ng Fook On) 
Ahli Kawasan Telok Bahang (Y.B. Puan Siti Faridah bl. Arshad) 
Ahli Kawasan Padang Lalang (Y.B. Encik Tan Teik Cheng) 
Ahli Kawasan Sungai Puyu (Y.B. Encik Phee Boon Poh) 
Ahli Kawasan Permatang Pasir (Y.B. Encik Mohd. Hamdan bin Abd. 
Rahman) 

TIDAK HADIR 

Ahli Kawasan Bayan Lepas (Y.B. Tuan Syed Amerruddin bin Dato' 
Haji Syed Ahmad) 
Ahli Kawasan Bertam (Y.B. Dato' Hilmi bin Haji Abdul Rashid) 

TURUT HADIR 

Encik Kasim bin Md. Isa - Setiausaha Dewan Undangan Negeri. 

Dewan bersidang semu/a pada jam 9.30 pagi 

Setiausaha: 

Doa. 

Y.B. Dato' Speaker: 

Assalamualaikum warahmatullahhi wabarakatuh, salam 
sejahtera dan selamat pagi. Ahli-ahli Yang Berhormat, Dewan 
bersidang semula, kita masuk ke sesi pembentangan usu!, silakan. 

Setiausaha: 

Usu! daripada Y.B. Dato' Abdul Jalil b. Abdul Majid. 

Ahli Kawasan Penanti (Y.B. Dato' Abdul Jalil bin Abdul Majid): 

Assalamualaikum warahmatullahhi wabarakatuh, Dato' 
Speaker, saya mohon mencadangkan bahawa kami Speaker, dan 
Ahli-ahli Dewan Undangan Negeri Pulau Pinang memohon 
mengucapkan terima kasih kepada Tuan Yang Terutama Yang di­ 
Pertua Negeri Pulau Pinang kerana me!afazkan kepada Dewan ini di 
Mesyuarat Pertama Penggal Kedua Dewan Undangan Negeri Yang 
Kesebelas pada 22 Mei 2006. 

Y.B. Dato' Speaker: 

Ada yang hendak menyokong. 

Ahli Kawasan Pantai Jerejak (Y.B. Encik Wong Mun Hoe): 

Y.B. Dato' Speaker, saya memohon menyokong. 

Y.B. Dato' Speaker: 

Terima kasih, usul telah mendapat sokongan, Yang 
Berhormat ada yang hendak tambah lagi. 

Ahli Kawasan Penanti (Y.B. Dato' Abdul Jalil bin Abdul Majid): 

Y.B. Dato' Speaker, di sini saya ingin mengucapkan ribuan 
terima kasih kerana diberi peluang untuk membahaskan usul 
ucapan Tuan Yang Terutama pada sesi kali ini. 

Y.B. Dato' Speaker, di dalam ucapan Tuan Yang Terutama, 
penumpuan banyak telah tertumpu ke arah misi dan juga 
perancangan peruntukan di bawah Rancangan Malaysia Yang Ke-9 
di dalam mengorak dan juga corak pembangunan di Negeri Pulau 
Pinang sejumlah lebih kurang RM6.6 billion lelah diperuntukkan bagi 
Negeri Pulau Pinang. lni semestinya Negeri Pulau Pinang 
mempunyai perancangan yang rapi dan juga teratur bagi 
memastikan peruntukan yang telah diperuntukkan di dalam 
Rancangan Malaysia Yang Ke-9 ini dilaksanakan dengan lebih 
sempurna dan teliti untuk manfaat kepada kesemua rakyat Negeri 
Pulau Pinang. 

Saya di sini ingin mengucapkan tahniah dan terima kasih 
kepada kerajaan yang memimpin pada masa kini yang mana Negeri 
Pulau Pinang telah pun membuat beberapa perancangan yang 
mana pada tahap pada masa kini kita adalah di dalam tempoh 
PSDP Ke-2 yang mana memakan masa tahun 2001 hingga 2010. 
Dan ini menunjukkan bahawa Kerajaan Negeri Pulau Pinang begitu 
prihatin dan membuat perancangan jangka masa panjang. Dalam 
pelan perancangan PSDP yang ke-2 beberapa garis panduan telah 
pun diteraskan iaitu di dalam pembangunan ini 5 teras telah pun 
diadakan. Kelima teras ini diwujudkan seiring untuk menyahut 
perancangan dan juga perkara-perkara yang telah pun dirancang di 
peringkat nasional. Sejumlah RM6.6 billion yang mana tadi saya 
telah menerangkan telah pun diperuntukkan kepada Negeri Pulau 
Pinang. lni adalah peningkatan sejumlah 60% daripada Rancangan 
Malaysia Ke-8 dahulu di mana dalam Rancangan Malaysia Ke-8 
telah diperuntukkan RM4.1 billion yang mana peningkatannya 
adalah lebihan sejumlah RM2.5 billion. Saya ingin mengucapkan 
ribuan terima kasih kepada kerajaan pusat di atas peruntukkan yang 
selebih RM2.5 billion kepada Pulau Pinang dan penambahan RM2.5 
billion ini adalah kita anggap sebagai satu rezeki yang telah pun 
dikurniakan kepada kita dan untuk memastikan kesejahteraan rakyat 
Pulau Pinang. 

41---------- 



Y.B. Dato' Speaker, walaupun Negeri Pulau Pinang 
sekarang ini berada di dalam suasana yang maju dan kita sentiasa 
mengambil berat akan kesejahteraan atau kehidupan rakyat setiap 
hari tetapi di dalam kepesatan pembangunan yang sedia ada pada 
hari ini kita tidak boleh melupai pembangunan di kawasan-kawasan 
luar bandar. Dalam kawasan luar bandar yang mana di dalam 
Negeri Pulau Pinang ini adalah 80% daripada kawasan Pulau 
Pinang adalah urbanize area. Dalam kita mencorak pembangunan 
kita mestilah memastikan bahawa kawasan luar bandar tidak 
ketinggalan mendapat kemudahan yang sama tarafnya dengan 
kawasan-kawasan di dalam bandar ini termasuk yang pertama Y.B. 
Dato' Speaker. Kita kena memastikan bahawa setiap kawasan di 
luar bandar mendapat bekalan air bersih sepenuhnya, di mana 
setengah-setengah daripada kawasan di luar bandar ini mendapat 
bekalan air belum mencukupi, umpamanya adalah dua, tiga 
kawasan di kawasan saya yang masih lagi belum dapat bekalan air 
dan insya-Allah urusan telah pun diuruskan dan kalau tidak salah 
saya, ianya telah pun diluluskan dan bekalan akan kita dapat 
selewat-lewatnya pada tahun ini dan yang kedua... (gangguan). 

Ahli Kawasan Sungai Puyu (Y.B. Encik Phee Boon Poh): 

Y.B. Dato' Speaker, minta penjelasan di sini. 

Y.B. Dato' Speaker: 

Ya, penjelasan Ahli Kawasan Sungai Puyu. 

Ahli Kawasan Sungai Puyu (Y.B. Encik Phee Boon Poh): 

Y.B. Dato' Speaker, mengikut akta perkhidmatan air yang 
baru-baru ini diluluskan di Parlimen, bahawa terdapat satu syarat 
baru di mana rumah-rumah yang tidak disahkan oleh Pihak 
Berkuasa Tempatan (PBT) tidak boleh diberikan pembekalan air. 
Apakah pendirian Ahli Yang Berhormat iaitu mengatakan the new 
water supply view telah mensyaratkan bahawa jikalau satu rumah 
yang tidak disahkan oleh Pihak Berkuasa Tempatan, or illegal 
houses or quarters atau ada sebarang yang tidak diluluskan oleh 
PBT, licence city tidak boleh memberikan air kepada mereka, 
apakah pandangan Ahli Yang Berhormat, Adakah ini akan 
menjejaskan hak asasi manusia? 

5 



Y.B. Dato' Speaker: 

Y.B. Penanti, saya ingat tidak perlu jawab lagi, teruskan 
dahulu. 

Ahli Kawasan Penanti (Y.B. Dato' Abdul Jalil bin Abdul Majid): 

Saya rasa benda ini, biar Ahli EXCO menjawab, sebab saya 
tidak boleh menjawab. 

Ahli Kawasan Sungai Puyu (Y.B. Encik Phee Boon Poh): 

Kerana perkara ini response of you, kerana Ahli Yang 
Berhormat daripada Penanti ada meminta bekalan air kepada 
semua rumah di kawasan Pulau Pinang. Jikalau di dalam Dewan 
yang mulia ini, kami boleh memohon bahawa PBA supply water to 
all household, akan tetapi ada satu akta baru di Parlimen di mana 
setinggan-setinggan dan rumah yang tidak disahkan oleh PBT tidak 
boleh dibekalkan air. lni kami mesti ada satu pandangan, what is 
point of you regarding this law? 

Y.B. Dato' Speaker: 

Ya, Y.B. Sungai Puyu dan Y.B. Penanti pun sama juga 
menunggu jawapan daripada Ahli EXCO. 

Ahli Kawasan Penanti (Y.B. Dato' Abdul Jalil bin Abdul Majid): 

Y.B. Dato' Pengerusi, saya hanya pohon mencadangkan 
sahaja, itu terpulang kepada Y.B. EXCO untuk menjawab. 

Y.B. Dato' Speaker, yang kedua adalah kita mesti 
memastikan supaya bekalan elektrik liada gangguan dan 
mencukupi. Ini untuk memastikan bahawa pembangunan 
perindustrian dan juga pembangunan di kawasan Pulau Pinang ini 
tidak terjejas dengan pelaburan, sebab selalunya kalau kawasan­ 
kawasan di setengah Negara, baru-baru ini semasa kita pergi ke 
Medan Fair, setiap 10 mini! bekalan terputus dan ini akan 
menyusahkan orang dan ini juga tidak akan membawa minat 
kepada pelabur untuk datang melabur ke negara kita dan kita harus 
memastikan supaya ianya tidak terjadi di negara kita. 



Yang ketiga, Dato' Speaker, kita juga mesti memastikan 
bahawa keadaan persekitaran kita sentiasa terjaga terutamanya 
masalah banjir. Apabila tiba waktu musim hujan yang mana 
kebanyakan kawasan-kawasan yang lepas apabila hujan 
terutamanya seperti di kawasan saya dahulu, 2 jam sahaja hujan, 
lebih 100 buah rumah tenggelam dibanjiri air. Tetapi syukur 
alhamdulillah di alas keprihatinan kerajaan negeri, masalah ini 
telah pun dapat diatasi di mana pada hari ini walaupun melebihi 5 
jam hujan, kawasan itu masih bertahan dan tidak menghadapi 
banjir. lni adalah satu usaha yang murni, usaha yang patut kita 
ucapkan terima kasih. 

Keempat Y.B. Dato' Speaker, keperluan infrastruktur yang 
mencukupi amat penting disebabkan keperluan infrastruktur ini 
adalah satu keperluan yang memastikan supaya kita sentiasa 
boleh berhubung antara satu sama lain dan juga ini untuk 
memastikan menjana pertumbuhan ekonomi di kesemua kawasan 
di dalam Negeri Pulau Pinang. 

Sektor pelancongan amatlah penting di mana Negeri Pulau 
Pinang adalah salah sebuah negeri yang pelancongan diberi 
keutamaan. lanya bukan setakat pada hari ini sahaja, daripada 
dahulu lagi sektor pelancongan ini dapat menokok tambahkan 
pendapatan rakyat, tetapi apa yang berlaku sejak kebelakangan ini, 
yang dapat kita lihat, beberapa buah hotel yang ada telah pun 
memberhentikan operasi mereka dan ini menyebabkan 
melembabkan pertumbuhan ekonomi di Negeri Pulau Pinang dan 
sesuatu perlu dibuat untuk memastikan pendapatan rakyat tidak 
terjejas. 

lni bermakna bahawa apabila sesebuah hotel ditutup, kita 
akan kehilangan pekerjaan dan kehilangan pekerjaan. lni patutlah 
diambil berat dan sesuatu mesti kita buat supaya mereka ini akan 
terjamin kehidupan hariannya. Selain daripada itu tahniah ingin 
saya ucapkan di mana dalam pembangunan Penang Cyber City 
iaitu pelancaran MSC, Penang Cyber City yang mana kita 
diberitahu bahawa, pelaburan asing telah pun meningkat empat kali 
ganda pada tahun 2005 iaitu daripada 1 billion ke tahap 4 billion 
dan di dalam pembangunan Penang Cyber City ini perkara yang 
hendak saya katakan di sini kita haruslah pastikan bahawa ianya 

dilaksanakan secara menyeluruh dan penyertaan bumiputera 
adalah dikehendaki dan kita sepatutnya memberi galakkan kepada 
pengusaha-pengusaha bumiputera untuk memastikan mereka turut 
serta dalam pembangunan MSC Penang Cyber City ini. 

Era untuk memajukan lagi pertumbuhan MSC dan Penang 
Cyber City adalah diberi atau hanya sejumlah empat buah syarikat 
yang mempunyai penyertaan bumiputera. lni nampaknya tidak 
seimbang daripada segi penyertaan. Di sini amatlah kita berharap 
agar kerajaan negeri akan lebih aktif dan membantu untuk 
memastikan bumiputera lebih ramai lagi mengambil bahagian serta 
mengambil peluang demi memastikan penyertaan dapat 
diseimbangkan. 

Kita baru-baru ini telah diberitahu bahawa satu blueprint 
untuk penyertaan bumiputera MSC akan diwujudkan dan kita 
berharap blueprint ini dapat diimplimentasikan dengan secepat 
mungkin supaya hendak memastikan jurang penyertaan 
bumiputera ini tidak ketinggalan jauh. 

Dato' Speaker, dalam perancangan dan juga merencanakan 
pembangunan masa hadapan. Salah satu perkara yang telah pun 
diberi keutamaan dan juga diberi penekanan pada hari ini adalah 
bidang bio-teknologi. Kita rasa bertuah kerana Negeri Pulau Pinang 
telah pun mengambil langkah untuk memajukan bidang bio­ 
teknologi yang menjadi bidang penemuan baru iaitu teknologi masa 
kini. lni juga akan membawa banyak manfaat kepada Pulau Pinang 
daripada segi pendapatan melalui penemuan baru dan juga 
memperbaiki dan menambahkan lagi mutu produk pertanian yang 
akan menguntungkan rakyat dan negara. 

lndustri makanan telah menjadi satu industri yang 
membawa keuntungan kepada negeri dan rakyat. Dengan 
perkembangan tersebut Pulau Pinang adalah diharapkan tidak 
ketinggalan dalam penyertaan industri halal hub, di mana peluang 
pasaran yang amat luas dan cukup lumayan, umpamanya Malaysia 
adalah salah sebuah negara di dalam pertubuhan OIC. Di harap 
kerajaan negeri akan lebih giat lagi mempromosikan halal hub ini 
untuk kepentingan semua di Negeri Pulau Pinang. 

Dari segi perancangan, Pulau Pinang telah berusaha dengan 
begitu gigih sekali dan banyak usaha telah dilaksanakan melalui 
produk-produk baru. Produk-produk baru telah pun diperkenalkan 
dalam sektor pelancongan di Negeri Pulau Pinang. Salah satu 
produk baru yang boleh kita wujudkan adalah dengan mengadakan 
iaitu rancangan untuk mewujudkan Arab Village di Negeri Pulau 
Pinang, di mana pada hari ini terdapat begitu ramai sekali 
pelancong-pelancong daripada negara Arab yang tiba di Negeri 
Pulau Pinang dan ianya pada masa-masa tertentu dan mereka ini 
datang adalah berdasarkan bahawa kepercayaan penuh mereka 
kepada Malaysia, Malaysia pada hari ini adalah sebuah negara yang 
stabil daripada segi politik dan juga keamanannya dan Malaysia juga 
adalah sebuah negara Islam dan kita sepatutnya di negeri Pulau 
Pinang mengambil kesempatan ini untuk menarik lebih ramai lagi 
pelancong-pelancong Arab untuk datang dan menjadikan Pulau 
Pinang sebagai salah satu destinasi di dalam peta mereka untuk 
dilawati. 

Daripada segi sektor perdagangan dan perniagaan, usaha­ 
usaha telah dilakukan adalah amat menggalakkan. Selain daripada 
apa yang dilakukan, daripada sini Pulau Pinang sepatutnya 
mengambil peluang perdagangan dengan negara-negara seperti 
India dan China, memandangkan lokasi kedudukan Malaysia adalah 
diperantaraan kedua-dua negara. 

Di sini, ingin saya mengatakan bahawa india dan Negara 
China adalah dikenali sebagai the emerging nation iaitu negara­ 
negara yang baru dari segi pembangunan dan juga dipersada 
antarabangsa. Pulau Pinang sepatutnya mengambil kesempatan 
bahawa lokasi kita sekarang berada di tengah-tengah Negara China 
dan Negara India, tambahan pula bahawa negara-negara ini adalah 
negara-negara yang mempunyai rakyat yang begitu ramai. Selain 
daripada kita membuat penumpuan iaitu di negara-negara seperti 
Negara Thailand, Indonesia, Myanmar dan juga negara-negara yang 
berdekatan dengan Malaysia kita sepatutnya mengambil peluang 
dan memberi penumpuan serius sebab inilah negara yang baru 
yang akan mencorak pembangunan ekonomi dunia di masa 
hadapan. Kita sepatutnya lebih pro-aktif untuk memastikan produk­ 
produk kita dihantar dan juga diperniagakan di negara-negara ini. 

Dato' Speaker, berhubung dengan pembangunan modal 
insan, Pulau Pinang amat bernasib baik dan bertuah kerana selain 
daripada kemudahan pusat-pusat pengajian tinggi sudah tersedia 
ada, ianya juga memperolehi pusat-pusat pengajian tinggi yang 
akan dibangunkan dan sudah tersedia ada. lanya juga 
memperolehi pusat-pusat pengajian tinggi yang baru seperti 
collage medical dan lain-lain institusi pengajian tinggi yang mana 
jika kita lihat di Pulau Pinang sebelum pusat pengajian tinggi yang 
baru diwujudkan kita telah pun sedia ada pusat-pusat pengajian 
tinggi yang telah pun lama establish di negeri ini. Banyak yang 
telah diusahakan oleh kerajaan negeri tetapi di dalam kita 
memajukan modal insane. Satu perkara yang amat penting dan 
juga kita lupa kadang-kadang iaitu menanam sifat budi pekerti 
terpuji di mana ianya semakin terhakis dimakan oleh kemajuan dan 
juga peredaran zaman. 

Adalah diharapkan kerajaan negeri akan lebih 
mengutamakan sifat-sifat murni ini di kalangan rakyat, dari 
peringkat rebung lagi, iaitu daripada peringkat muda, supaya ianya 
akan menjadi kebiasaan apabila anak-anak itu menjadi dewasa. 
Sebab pada kobolakangan ini kita tengok budi pekerti mulia 
ataupun sifat-sifat pekerti terpilih telah pun berkurangan dan tidak 
seperti dahulu, yang mana kalau kita dapat lihat pada setiap hari 
kesabaran telah pun berkurangan umpamanya kalau dahulu kita 
hendak cari, hendak tengok di lampu isyarat atau traffic light, kalau 
hendak tengok orang langgar traffic light dalam sehari, dua tiga 
orang pun payah, tetapi pada hari ini kita duduk lima mini! kita 
boleh lihat tidak kurang daripada lima. Ini menunjukkan sesuatu 
kita kena buat. ltu adalah perkara yang boleh dikatakan perkara 
kecil jika kita tidak latih dan tidak kita mengutamakan, mengambil 
berat kita risau perkara yang lebih besar dan juga akan merugikan 
negara. 

Melalui usaha-usaha seperti program-program latihan, 
kursus-kursus, seminar-seminar yang dilaksanakan bagi 
memastikan rakyat mempunyai pengetahuan yang lengkap supaya 
rakyat Pulau Pinang akan dapat mengharungi masa depan yang 
penuh cabaran dan memastikan generasi masa depan akan 
menjadi generasi penyambung perjuangan dan pembangunan 
kemajuan masa depan. Ini adalah aset kita, jadi kita kena pastikan 
bahawa generasi muda ini adalah terdiri daripada generasi yang 
pekertinya terpilih. 

1 

Seperkara lagi yang telah pun dititikberatkan adalah cara 
hidup sihat atau healthy living. Cara hidup sihat ini amatlah 
penting. lanya mesti ditanam, dilaksanakan setiap masa dengan 
melibatkan rakyat di seluruh peringkat umur dan masyarakat sebab 
kita tahu rakyat sihat negara maju dan kita berkehendakkan 
peningkatan daripada segi kesihatan dititikberat supaya rakyat kita 
hidup dan tidak merugikan. Tidak merugikan macam mana, kita 
tengok kadang-kadang umur sebelum 40 sudah dapat macam­ 
macam penyakit dan penyakit yang kita dapat adalah bukan 
penyakit yang merugikan pada diri kita sendiri, ia juga merugikan 
kerajaan sebab setiap penyakit mesti ada ubat. Jadi untuk 
membekalkan ubat kita kadang-kadang memerlukan perbelanjaan 
yang begitu tinggi. Jadi jika rakyat sihat, negara lebih maju dan 
wang ataupun perbelanjaan yang dibelanjakan untuk bekalan ubat 
dan juga disegi kesihatan boleh digunakan untuk pembangunan 
dan juga...(gangguan). 

Ahli Kawasan Sungai Dua (Y.B. Dato' Jasmin bin Mohamed): 

Penjelasan. 

Y.B. Dato' Speaker: 

Ya, penjelasan Sungai Dua. 

Ahli Kawasan Sungai Dua (Y.B. Dato' Jasmin bin Mohamed): 

Y.B. Dato' Speaker, tadi Ahli daripada Kawasan Penanti ada 
menyatakan sekarang ini orang umur muda-muda sudah sakit. 
Kalau kita tengok dahulu, zaman bapa kita, datuk-datuk kita sampai 
70 hingga 80 tahun, kurang mendapat penyakit. Fasal apa 
agaknya sekarang ini orang umur muda, dapat penyakit begitu 
awal. 

Ahli Kawasan Penanti (Y.B. Dato' Abdul Jalil bin Abdul Majid): 

Dato' Speaker, ini pandangan saya sahaja bukan jawapan 
bagi pihak kerajaan negeri...(ketawa). lni boleh jadi sebab negeri 
kita lebih maju dan pendapatan kita bertambah, jadi kuasa 
perbelanjaan kita lebih dan dengan kuasa perbelanjaan yang kita 
ada banyak tempat-tempat makanan sepertimana yang kita lihat. 
Kalau dahulu hendak cari nasi kandar hanya di sebelah sini sahaja 
dapat nasi kandar, kalau kita di sebelah Seberang, payah hendak 
dapat nasi kandar. Tetapi sekarang ini kita lihat di merata tempat 

banyak kedai-kedai nasi kandar dibuka dan tahulah bila makan 
benda-benda ini kadang-kadang kita tidak sedar kita terlebih 
makan. Sebab duit ada, bila hendak fikir pasal makan tidak payah 
fikir banyak, jadi kita boleh belanja. lnilah sebabnya kita makan 
tetapi exercise kurang dan kalau kita lihat pada kebelakangan ini, 
macam-macam telah pun diusahakan oleh kerajaan negeri, bukan 
jawapan ... (gangguan). 

Ahli Kawasan Jawi (Y.B. Puan Tan Cheng Liang): 

Penjelasan. 

Y.B. Dato' Speaker: 

Ya, penjelasan Y.B. Jawi. 

Ahli Kawasan Jawi (Y.B. Puan Tan Cheng Liang): 

Y.B. Dato' Speaker, ulasan yang telah diberikan oleh Y.B. 
Penanti setengahnya saya boleh terima tetapi bukan semua kerana 
kita tengok sekarang di Hospital Universiti, Kuala Lumpur. Kalau 
kita masuk ke wad kanak-kanak, budak-budak yang kecil, mereka 
juga mengiap penyakit kanser dan ada lagi banyak jenis penyakit. 
Saya rasa salah satu sebab adalah kandungan makanan kita pada 
hari ini telah banyak berubah daripada dahulu. Hari ini kita nampak 
dalam jenis makanan kita terkandung banyak bahan pengawet dan 
colouring. Saya sering pergi ke rumah orang meninggal dunia 
untuk menghantar takziah kepada waris. Si mati boleh hidup 
sampai umur 90 tahun, ada yang lebih umur 100 tahun. Di 
kalangan orang Cina selalu mereka datang daripada Negara 
China...(gangguan). 

Y.B. Dato' Speaker: 

Yang Berhormat, tolong tepat dan ringkas, penjelasan 
sahajakan, bukan ucapan. 

Ahli Kawasan Jawi (Y.B. Puan Tan Cheng Liang): 

Bukan, kerana saya hendak beri pandangan apa yang telah 
diberikan oleh Y.B. Penanti...(gangguan). 

Y.B. Dato' Speaker: 

Yang Berhormat boleh minta penjelasan apa yang tidak 
faham yang disebutkan oleh Y.B. Penanti. 

Ahli Kawasan Jawi (Y.B. Puan Tan Cheng Liang): 

Y.B. Penanti, setujukah bahawa kandungan makanan kita 
adalah juga salah satu sebab mengakibatkan orang muda atau 
orang dewasa pada masa ini mudah dapat penyakit. Terima kasih. 

Ahli Kawasan Penanti (Y.B. Dato' Abdul Jalil bin Abdul Majid): 

Y.B. Dato' Speaker, agak saya betul juga. Kalau kita fikirkan 
zaman kita dahulu fast food tidak ada, hendak cari Kentucky atau 
McDonald tidak ada tetapi kebelakangan ini dia lebih kepada itu. lni 
pandangan saya ... (ketawa)...kalau hendak jawapan EXCO akan 
jawab. 

Y.B. Dato' Speaker, cara hidup sihat ini kita mestilah kita 
tanam dan laksanakan setiap masa dan juga ianya mestilah 
menyeluruh kepada semua peringkat umur dan juga masyarakat. 
lanya dapat dilaksanakan melalui bersukan, kebudayaan dan 
kesenian dan memupuk nilai-nilai keharmonian di rurnah-rumah 
ibadat sebab cara hidup sihat ianya meliputi semua peringkat yang 
mana bukan setakat kita bersukan sahaja iaitu mengeluarkan peluh 
dan ber exercise. 

Daripada segi mental pun kita kena sihat kalau badan sihat, 
kalau otak tidak sihat tidak guna hidup dan ini juga orang kata akan 
menimbulkan macam-macam masalah lagi. Dan daripada segi 
pemikiran kita, keharmonian kita, orang kata menggunakan rumah­ 
rumah ibadat seperti surau-surau dan masjid-masjid untuk kita 
menjalankan aktiviti-aktiviti dan juga pengajian-pengajian supaya 
kita memastikan kehidupan rakyat kita sentiasa hidup terjamin dan 
mereka ini bebas daripada macam-macam penyakit bukan setakat 
penyakit badan sahaja, penyakit otak pun ada. 

Y.B. Dato' Speaker, saya ucapkan syabas kepada Kerajaan 
Negeri Pulau Pinang di bawah kepimpinan Y.A.B. Ketua Menteri 
pada hari ini, yang mana Pulau Pinang adalah menjadi negeri yang 
terendah sekali daripada segi kadar kemiskinan di Malaysia, iaitu 
pada hari ini, kadar kemiskinan di Pulau Pinang adalah 0.3% sahaja. 
Tetapi perkara ini kila tidak boleh pandang ringan dan juga 
... (dengan izin), take it for granted. Usaha mestilah diambil untuk 
mempertingkatkan lagi penempatan masyarakat terutamanya 
mereka-mereka yang berpendapatan rendah. Jika orang asing 
'pasti' boleh datang untuk mencari makan di sini dan balik dengan 
membawa kesenangan hidup, kita patut mengutamakan rakyat kita. 
Jangan mereka ini dipinggirkan dengan membayar gaji rendah, yang 
tidak setimpal dengan penghidupan mereka dan setiap hari terpaksa 
menanggung bermacam-macam perbelanjaan iaitu menanggung 
keluarga, bayar itu, bayar ini, tetapi bagi mereka pendatang yang 
datang bekerja di sini mereka hanya datang sebatang ara dan kos 
menanggung sara hidup mereka pun murah. Jadi kita hendaklah 
mengutamakan mengambil berat akan rakyat kita, janganlah 
umpamanya gaji yang dibayar atau upah yang dibayar menyamai 
dengan pendatang yang datang sepatutnya rakyat kita, kita kenalah 
bagi lebih sebab kita duduk di sini, kita rakyat sini, kerana setengah 
itu ada anak 5 hingg 6 orang hendak kena tanggung tetapi mereka 
datang hanya sebarang kara. Kalau hidup sehari RM2 pun mereka 
boleh hidup, kita tidak boleh. Ini mestilah kita berikan penumpuan 
dan kita hendaklah utamakan mereka ini. 

Selain daripada itu, pengawalan kenaikan harga barangan 
keperluan mestilah menjadi salah satu agenda utama kita untuk 
memastikan bahawa rakyat dapat hidup dengan mudah untuk 
mendapatkan barangan keperluan, ini amat penting Dato' Speaker, 
dengan kenaikan harga minyak baru-baru ini, itu kenaikan minyak 
dunia bukan Malaysia sahaja, kenaikan minyak dunia dan kita kena 
ikut sebab kita hidup di dunia kalau tak duduk di dunia kita tak 
payah ikut orang. Jadi dengan kenaikan minyak ada beberapa 
barang keperluan juga turut dinaikkan dengan sengaja dan tidak 
sengaja. Tapi perkara ini kita sebagai kerajaan yang memerintah 
mestilah mengambil berat dan kena memastikan bahawa ianya 
dibendung, supaya ianya tidak membawa kepada penyakit yang 
membawa kepada masalah ketidakseimbangan taraf hidup dan 
juga membawa rakyat tidak puas hati. Jadi kita kena ambil berat 
sebab kalau barang naik nanti ada setengah orang boleh beli, 

setengah orang tidak dapat beli dan ini mengikut kemampuan. Jika 
kita tak jaga, kita tak bendung, satu hari nanti takut nanti berakhir 
dengan bila rakyat tak puas hati, rakyat susah dapat keperluan, bila 
sampai ke peringkat ini susah sikitlah. Tetapi pada hari ini syukur 
alhamdullilah kesemua barang keperluan kita boleh dapat dengan 
mudah. 

Negeri Pulau Pinang adalah dikenali dengan urbanize state 
yang ketiga di Malaysia. 80% jumlah penduduk berada di kawasan 
bandar. lni bermakna keperluan infrastruktur dan pemeliharaan 
alam sekitar akan menjadi kompleks dan demanding...(dengan 
izin). Y.B. Dato' Speaker, jika ianya tidak dirancang dengan rapi dan 
distrukturkan dengan betul, ianya akan menjadi kawasan slump 
terutamanya di kawasan berpendapatan rendah. Adalah diharapkan 
agensi-agensi kerajaan yang diberi amanah untuk mengambil alih 
tanah terutamanya PERDA dan mengikutnya jangan terlalu 
mengambil untung yang tinggi, berlah perhatian yang lebih, 
utamakan kualiti pembinaan perumahan dan keselesaan alam 
sekitar. lni bermakna kita agensi-agensi kerajaan yang diberi 
amanah untuk memajukan kawasan-kawasan bagi mereka yang 
berpendapatan rendah. Kita mestilah mengutamakan kualiti 
perumahan. Jangan kerana kita hendak untung lebih tapi kita 
mengorbankan alam sekitar dan juga kualiti rumah yang mana satu 
ketika esok, jika kita tak rancang betul-betul, jika kita tak 
memastikan struktur pembinaan dia dengan teratur, takut kawasan­ 
kawasan ini nanti akan menjadi kawasan slump yang mana jika 
ianya terjadi kita nak buat carective measures akan melibatkan 
perbelanjaan yang tinggi dan juga kerosakkan kepada alam sekitar. 
Jika kita pasti dan juga kita rancang betul-betul jika rakyat riang dan 
sihat kita akan lebih maju dan lebih proaktif. 

Dalam konteks era ICT, untuk masa hadapan, jika kita tidak 
mempunyai pengetahuan berhubung dengan penggunaan komputer 
dan telekomunikasi kita akan dianggap sebagai buta huruf di dunia 
moden. Sebab ini kalau kita lihat pada 30 hingga 40 tahun yang lalu 
ramai di antara masyarakat kita dikalangan masyarakat buta huruf 
pada masa itu buta huruf tidak tahu baca, tidak tahu tulis. Dia tak 
kenal 'A' tak ken al "Alif," tak kenal 'B' tak ken al "Ba", tak kenal 'C', 
'D'. Tapi hari ini syukur alhamdullilah setiap rakyat di Malaysia ini 
adalah mereka yang celik dan tidak buta huruf lagi. Boleh baca dan 
boleh menulis tetapi dengan peredaran zaman yang mana sekarang 
semuanya ICT jadi kita kena pastikan supaya perkataan baru buta 

huruf zaman moden tidak timbul dan ini kita kena buat sesuatu yang 
mana tidak guna segala talian telekomunikasi yang canggih kita 
wujudkan sedangkan rakyat masih terlalu sedikit didalam pemilikan 
PC di rumah-rumah. lni bermakna kita kena buat sesuatu usaha 
supaya setiap rumah di Malaysia ini memiliki satu PC atau komputer 
di rumah. Sebab inilah cara untuk mereka mengharungi pancaroba 
di masa hadapan. Jika kita tidak tahu untuk operate komputer kita 
tidak tahu akan mengguna komputer pada masa hadapan, hidup kita 
akan jadi susah sikitlah. Sebab semuanya kena guna komputer jadi 
kita sepatutnya mencari jalan untuk mencari jalan untuk pemilikan 
komputer di rumah-rumah supaya jurang celik ICT dapat 
dikurangkan. lni juga ada kaitan bahawa sekarang ini kita lihat kita 
dapati kaum bumiputera yang paling kurang melibatkan diri dalam 
bidang IT. Walaupun satu blueprint akan diwujudkan tetapi proses 
untuk mengaplikasikannya hendaklah dipercepatkan supaya jurang 
tidak terlalu jauh ketinggalan. 

Y.B. Dato' Speaker, berhubung dengan pembangunan lestari, 
pembangunan lestari dititikberatkan di dalam Rancangan Malaysia 
Ke-9. Banyak pembangunan besar-besaran akan dilaksanakan 
seperti pembinaan jambatan kedua, pembinaan monore! dan juga 
projek-projek infra yang akan memberi manfaat kepada rakyat 
Negeri Pulau Pinang. Selain itu projek-projek pengurusan lalu lintas 
teratur telah pun dilaksanakan seperti pembinaan PORR, Jelutong 
Highway dan juga melebarkan jambatan Pulau Pinang yang sedia 
ada. Semua ini membuktikan kerajaan negeri amat prihatin akan 
kehendak rakyat. Dalam melaksanakan kemudahan ini, 
keseimbangan alam sekitar juga janganlah kita korbankan. lanya 
amat berharga dan perlu dipelihara dan kajian-kajian terperinci 
adalah dikehendaki dijalankan supaya kualiti hidup rakyat tidak 
terjejas. Perumahan iaitu kerajaan negeri akan berusaha 
menggalakkan pembinaan lebih banyak lagi perumahan mampu 
milik. Berhubung dengan rumah kos rendah, ianya adalah bagi 
memastikan golongan daripada berpendapatan rendah ini 
kebanyakannya berhubung dengan rumah kos rendah, yang pada 
masa kini kebanyakkan ingin saya terangkan dan juga tegaskan di 
sini adalah di bawah kedudukan leasehold, iaitu pajakkan negeri dan 
saya berpendapat bahawa kalau boleh rumah-rumah di bawah 
leasehold iaitu rumah kos rendah ini, kalau dapat kita panjangkan 
atau kita bagi pegangan ini sebagai pegangan bebas supaya ianya 
dapat menaikkan nilai rumah-rumah kos rendah pada masa ini. lni 

juga akan dapat membantu kepada mereka yang pada masa kini 
mempunyai rumah-rumah kos rendah ini dapat sedikit sebanyak 
memperbaiki kedudukan dan keadaan sepertimana jika rumah itu 
telah pun didiami lebih 30 tahun dan jika mereka hendak reloan nak 
renovate rumah ataupun nak betulkan kerosakkan rumah. Kita 
tahulah selalunya penduduk atau pemilik rumah ini terdiri daripada 
mereka yang hanya mampu untuk membayar bulan sahaja untuk 
kehidupan seharian. Jadi untuk nak besarkan rumah saya ingat 
kalau kemampuan mereka tidaklah seperti yang kita harapkan. Jadi 
jika dapat sekiranya rumah-rumah yang leasehold ini jika rumah 99 
tahun, sudah duduk 30 tahun tinggal 69 tahun, kalau mereka 
hendak reloan balik yang mana telah selesai bayar jadi orang 
katakan susah sedikit, jadi jika ianya dijadikan sebagai pegangan 
bebas, mereka boleh reloan dan juga dapat membantu kedudukan 
dan juga keadaan kehidupan mereka seharian. 

Dato' Speaker, urus tadbir yang baik dan juga pengukuhan 
keupayaan pelaksanaan telah menjadi semakin penting. Kerajaan 
mestilah memastikan segala yang dilaksanakan akan menepati 
kehendak dan cita rasa rakyat. Setiap projek mestilah memastikan 
rakyat manfaat dari segi ekonomi, sosial dan alam sekitar 
terpelihara. Umpamanya pentadbiran tanah yang mana ianya adalah 
tanggungjawab kerajaan negeri. Pengurusan tanah yang cekap 
adalah penting. Satu sistem pendaftaran hakmilik tanah yang 
teperinci hendaklah diwujudkan bagi memudahkan segala urusan 
pengambilan hak milik tanah atau kepentingan rakyat dan 
pengurusan tanah yang teratur. lni memandangkan bahawa kita 
didalam zaman era IT ini bermacam-macam sistem telah pun 
dikemukakan. Sistem GIS dan sistem macam-macam diwujudkan 
jadi saya ingat yang paling penting sekarang untuk pengurusan 
tanah yang baik, satu sistem pendaftaran pemilikan tanah mesti 
diwujudkan di Pulau Pinang. lni sedikit sebanyak saya ingat dapat 
membantu dan mempercepatkan proses pembangunan. Saya rasa 
kalau sistem ini tidak ada, kalau sistem ini lembab, untuk kita untuk 
memajukan sesuatu tempat itu, kalau sesuatu maklumat itu dalam 
proses kelulusan makan masa sampai setahun, setahun setengah 
jadi ianya akan menyebabkan effect itu lebih dari segi ekonomi 
umpamanya jika kelulusan dapat dipenuhi dalam masa sebulan atau 
satu setengah bulan, kos pembinaan pada masa itu akan lebih jauh 
murah daripada jika kelulusan setahun setengah kita dapat. lni akan 
menjimatkan daripada segi bermacam-macam bentuk. Bual 

masa kini, masih lagi terdapat pengurusan tanah yang tidak cekap 
dan berekonomi. Terdapat tanah-tanah bendang yang ditukar 
kegunaannya tanpa pengurusan tanah yang terperinci. 
Umpamanya seperti tiada kelulusan tukar guna tanah, tiada 
kelulusan perancangan dan seterusnya tiada kelulusan bangunan. 
lni akan membawa kepada kerugian pendapatan dan kepada 
kerajaan juga dan mewujudkan satu persekitaran perancangan 
yang kelam kabut dan tidak teratur. Bahananya adalah kerosakan 
alam sekitar yang tidak dapat diperbaiki dan akan mewujudkan 
pembaziran dari segi resources. lni dapat kita lihat terutamanya di 
kawasan saya sebab saya tengok banyak kawasan-kawasan 
bendang pada hari ini telah pun ditambun. lanya terjadi dalam 
masa sehari dua hari sahaja, kalau kita tidak lalu sehari dua hari, 
bila kita lalu balik, tengok kawasan itu telah pun ditambun dengan 
tidak ada apa-apa papan tanda diletakkan yang mana saya 
difahamkan jika sesuatu pembangunan hendak dijalankan, hendak 
dibangunkan. 

Yang paling utama, kita kena letak papan tanda. ltu 
memberitahu bahawa tapak ini akan dibangunkan atau dibinakan 
apa-apa bangunan, tuan milik siapa, arkitek siapa, kontraktor siapa, 
tetapi papan-papan ini tidak ada dan kita tengok tanah, orang 
tengah buat bendang, tengah tanam padi, belum sempat tuai padi 
sudah pun tambun dan dalam masa dua tiga minggu, saya tengok 
ada struktur yang naik dan saya ingat ini akan kerugian kepada 
semua. Bukan setakat kepada kita sebagai rakyat biasa, alam 
sekitar, kawasan yang hijau yang cantik, bila kita tengok 
pemandangan mata pun sejuk, tengok-tengok tapak tersebut telah 
pun ditambun. 

lni juga akan membawa kerugian kepada kerajaan kerana 
tanpa kelulusan, banyak benda yang kita tidak dapat kutip daripada 
hasil, daripada quit rent pun berbeza, assessment pun berbeza, 
dan juga fees untuk pelan-pelan dan fees perancangan tidak dapat 
dikutip. Jadi kalau satu dua, boleh jadi jumlahnya sedikit tetapi 
kalau banyak, kita kutip satu-satu, kita kumpulkan boleh jadi 
berjuta. Kita kena pastikan pengurusan tanah mestilah teratur dan 
jika kita ada satu rekod pemilikan, saya ingat benda ini kalau 
hendak jadi pun susah juga sebab dalam masa yang singkat kita 
dapat trace siapa tuan punya dan sama ada kelulusan telah 
diberikan atau tidak dan dapat diambil tindakan secepat mungkin. 

lni untuk memastikan supaya persekitaran kita terjaga. Jangan 
terjadi satu keadaan perancangan yang ad hoc. Jika perancangan 
ad hoc kita hendak buat corrective measure memang susah dan 
melibatkan perbelanjaan yang tinggi. 

Y.B. Dato' Speaker. Kesemua cabaran ini hanya dapat 
diatasi dengan sistem pengurusan tanah yang teratur dan 
diharapkan agar sistem e-tanah yang akan diimplimentasikan oleh 
kerajaan negeri akan disegerakan memandangkan sudah tidak 
banyak lagi tanah yang tinggal untuk dimajukan secara ekonomi 
dan teratur di Negeri Pulau Pinang ini. Daripada segi pentadbiran 
di peringkat negeri, Pulau Pinang adalah negeri yang pertama yang 
mengimplimentasikan Pelan lntegriti Nasional iaitu pada tahun 
2003. Pada hari ini lnstitut lntegriti Nasional telah pun ditubuhkan. 
Syabas kita ucapkan kepada kerajaan negeri. lni telah 
membuktikan bahawa betapa komitednya kerajaan yang 
memerintah sekarang ini demi untuk memastikan kepercayaan 
rakyat, keselesaan dan kemudahan rakyat terjamin. Pelbagai 
usaha telah pun dilakukan dan ianya telah pun diimplimentasikan 
demi untuk memastikan ketulusan sentiasa dipraktikkan. Adalah 
diharapkan agar rakyat dan kerajaan dapat bekerjasama dan 
kepercayaan sentiasa dipelihara. Dengan itu Y.B. Dato' Speaker, 
saya memohon mencadang supaya usul ini diterima. 

Y.B. Dato' Speaker: 

Siapa lagi yang hendak ambil bahagian? Y.B. Ahli Kawasan 
Pantai Jerejak. 

Ahli Kawasan Pantai Jerejak (Y.B. Encik Wong Mun Hoe): 

Terima kasih Y.B. Dato' Speaker. Terlebih dahulu saya 
ingin ucapkan terima kasih kepada Y.B. Dato' Speaker kerana 
memberi peluang kepada saya untuk mengambil bahagian dalam 
perbahasan menyokong ucapan T.Y.T. Ucapan Tuan Yang 
Terutama merangkumi pelbagai aspek dan isu-isu yang dihadapi 
oleh rakyat dan kita semua sudah tentu akan mendapat faedah 
daripada nasihat-nasihat yang terkandung dalam ucapan beliau. 

Y.B. Dato' Speaker. Pada awal tahun ini, Perdana Menteri 
yang kita sayangi iaitu Y.A.B. Dato' Seri Abdullah bin Haji Ahmad 
Badawi telah meminta rakyat Pulau Pinang supaya bersabar. Oleh 
kerana beliau telah memaklumkan bahawa tidak lama lagi rakyat 

Pulau Pinang akan menerima satu hadiah besar. Sejak 
pengumuman itu, semua rakyat Pulau Pinang sama ada semasa 
minum kopi di kedai-kedai kopi, di warung-warung, di kantin-kantin 
tempat kerja atau pun semasa acara-acara sosial telah tertanya­ 
tanya apakah bentuk hadiah yang akan kita terima nanti. Masing­ 
masing di antara kita mempunyai senarai hadiah ...(dengan izin), 
wish list yang kita mahu. Tiba-tiba Rancangan Malaysia Ke-9, 
telah menjadi sesuatu yang telah dinantikan oleh seluruh rakyat 
Pulau Pinang. Sepertimana yang telah dijanjikan, semasa 
perbentangan Rancangan Malaysia Ke-9 di Parlimen pada 31 Mac 
2006. 

Y.A.B. Perdana Menteri tidak menghampakan harapan dan 
hasrat kita dan telah memaklumkan bahawa di bawah Rancangan 
Malaysia Ke-9, Pulau Pinang akan mendapat jambatan kedua, 
monorel dan Lingkaran Luar Pulau Pinang (PORR). Pengumuman 
ini adalah di luar dugaan semua oleh kerana kita hanya jangka 
akan menerima satu hadiah atau paling banyak sekali dua hadiah 
yang sedemikian rupa. Tetapi untuk mendapat ketiga-tiga jenis 
hadiah seperti yang telah diumumkan ini, adalah amat hebat sekali, 
adalah satu bonus besar bagi kita di Pulau Pinang. Sebenarnya 
rakyat Pulau Pinang telah lama menantikan sokongan kerajaan 
pusat yang sedemikian. Projek-projek seperti ini amat kritikal dan 
diperlukan supaya kita dapat meningkatkan kualiti hidup rakyat kita 
selaras dengan kadar pembangunan di Pulau Pinang yang begitu 
pesat terutama sekali di dalam dua dekad kebelakangan ini. Oleh 
yang demikian, dalam Dewan yang mulia ini, kita seharusnya perlu 
bersyukur dan merakamkan setinggi-tinggi penghargaan dan 
terima kasih kepada semua pemimpin-pemimpin pusat terutama 
sekali kepada Y.A.B. Dato' Seri Pak Lah kita di atas pemberian 
hadiah-hadiah yang begitu istimewa sekali. 

Y.B. Dato' Speaker. Tidak dapat dinafikan bahawa 
Rancangan Malaysia Ke-9 menggambarkan visi Pak Lah untuk 
negara kita. Tidak dapat juga kita nafikan bahawa Rancangan 
Malaysia Ke-9 ini adalah begitu penting untuk negara kita oleh 
kerana Rancangan Malaysia kali ini akan menyediakan kita 
sebelum kita melangkah ke Wawasan 2020. Bagaimana kita 
mengimplimentasikan dan menjalankan projek-projek dan objektif­ 
objektif di bawah Rancangan Malaysia Ke-9 ini akan menentukan 
sama ada kita akan dapat berjaya merealisasikan Wawasan 2020 
atau tidak, kita tidak boleh gagal, ...(dengan izin) failure is not an 
options. 

Y.B. Dato' Speaker. Sekali lagi saya tertarik semasa 
pengumuman Rancangan Malaysia Ke-9, di mana Y.A.B. Perdana 
Menteri telah menekankan betapa pentingnya keutuhan dan untuk 
kita memastikan satu sistem penyampaian yang cekap dan efisien 
untuk menjayakan Rancangan Malaysia Ke-9. Saya percaya tidak 
ada seorang rakyat pun yang tidak bersetuju dengan kenyataan 
beliau ini. Oleh yang demikian, terpulanglah kepada kita sebagai 
pemimpin-pemimpin politik, sebagai pegawai-pegawai dan 
kakitangan-kakitangan kerajaan, sebagal pemimpin-pemimpin 
masyarakat dan sebagai rakyat yang bertanggungjawab untuk kita 
semua sentiasa mengamalkan keutuhan dan satu sistem 
penyampaian keutuhan yang baik dan menerapnya sebagai satu 
budaya hidup harian kita. Amatlah perlu kita memahami di sini, 
bahawa rakyat bukan sahaja mahu pemimpin-pemimpin dan 
pegawai-pegawai kerajaan kita mengamalkan keutuhan malahan 
keutuhan perlu dilihat sebagai sesuatu yang diamalkan, ...(dengan 
izin), the people expect transparency, not just a something which 
need to be practice but seem to be practice as well. 

Di samping itu, kita semua boleh memainkan peranan untuk 
bantu menjadi mata dan telinga kerajaan dan memastikan 
keutuhan dan sistem penyampaian yang baik akan dapat 
dilaksanakan. Sebagai contoh saya pasti, semua rakyat akan 
menyokong kita sekiranya kita mengamalkan satu sistem tender 
yang terbuka untuk semua projek-projek kerajaan dan bukannya 
satu sistem tender secara rundingan di mana sistem seperti ini 
jelas terbukti mempunyai banyak kelemahan dan sering kali 
disalahgunakan. Satu sistem tender terbuka bukan sahaja akan 
dapat memastikan keutuhan dan keadilan tetapi ianya juga akan 
dapat memastikan satu kualiti kerja yang lebih baik, mengurangkan 
kekecewaan rakyat di samping mengurangkan pembaziran di mana 
wang yang dapat diselamatkan daripada pembaziran ini akan dapat 
disalurkan dan digunakan untuk membina dan melaksanakan 
projek-projek yang lain yang boleh mendatangkan lebih banyak 
faedah kepada rakyat. 

Y.B. Dato' Speaker. Di sini, saya ingin mencadangkan 
penubuhan sebuah jawatankuasa pemantauan penilaian di 
peringkat negeri untuk memastikan pelaksanaan yang licin dan 
berjaya untuk semua projek-projek yang akan dijalankan oleh 
kedua-dua kerajaan pusat dan kerajaan negeri di bawah 
Rancangan Malaysia Ke-9. Jawatankuasa ini perlu dianggotai oleh 
jabatan-jabatan kerajaan yang berkenaan, pemimpin-pemimpin 

kerajaan yang tertinggi, ADUN kawasan di mana projek-projek ini 
akan dilaksanakan serta wakil-wakil daripada pertubuhan­ 
pertubuhan NGO-NGO yang berkenaan. Kita perlu melibatkan 
ADUN-ADUN kawasan, oleh kerana ADUN kawasanlah yang 
sepatutnya lebih arif dalam hal-hal dan isu-isu tempatan. 

Ahli Kawasan Sungai Dua (Y.B. Dato' Jasmin bin Mohamed): 

Penjelasan. 

Y.B. Dato' Speaker: 

Penjelasan dari Ahli Kawasan Sungai Dua. 

Ahli Kawasan Sungai Dua (Y.B. Dato' Jasmin bin Mohamed): 

Berkenaan dengan penglibatan ADUN-ADUN kawasan, 
adakah ADUN-ADUN daripada OAP dan PAS juga akan 
dimasukkan? 

Ahli Kawasan Pantai Jerejak (Y.B. Encik Wong Mun Hoe): 

lni terpulanglah, bukan untuk saya jawab. 

Ahii Kawasan Sungai Puyu (Y.B. Encik Phee Boon Poh): 

Y.B. Dato' Speaker, saya ingat kalau ADUN-ADUN kawasan 
untuk memantau. Kalau ADUN dari parti pembangkang tidak diberi 
tugas, ini telah rampas hak asasi rakyat di kawasan sana kerana ini 
untuk negeri dan negara, bukan untuk Barisan Nasional. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Saya sokong Y.B. Dato' Speaker. 

Ahli Kawasan Sungai Dua (Y.B. Dato' Jasmin bin Mohamed): 

Y.B. Dato' Speaker. Siapa kata tidak bagi, kita tanya, yang 
gopoh buat apa? 

Ahli Kawasan Pantai Jerejak (Y.B. Encik Wong Mun Hoe): 

ltu bukan hak saya untuk menentukan. ADUN kawasan 
serta wakil-wakil dari NGO, kita perlu libatkan ADUN kawasan 
kerana mereka lebih arif dan saya rasa semua rakan-rakan di 
dalam dewan ini juga akan bersetuju dan menyokong dengan 
cadangan saya. Kita juga melibatkan penglibatan pertubuhan­ 
pertubuhan NGO. Jika kita betul-betul berhasrat untuk memastikan 
keutuhan dan tidak ada apa-apa yang hendak kita sembunyikan. 
Sebaliknya adalah satu cabaran bagi kita dan juga sesuatu yang 
akan mendatangkan faedah kepada kita sekiranya kita dapat 
berjaya mempergunakan kepakaran dan pandangan ahli-ahli NGO 
untuk menjayakan projek-projek yang hendak kita laksanakan ini. 
Jika dahulunya kita selalu mempunyai perasaan syak wasangka di 
antara satu sama lain, hari ini dan zaman ini, semua perasaan 
seperti ini sepatutnya perlu diketepikan. Masa ini adalah masa 
yang paling baik sekali untuk kita menjalinkan perhubungan yang 
lebih mesra dan rapat di antara kerajaan dengan NGO-NGO tidak 
kiralah apa nama NGO itu, cepat atau lambat. Dengan cara yang 
sedemikian, kita akan dapat menghapuskan perasaan syak 
wasangka sekaligus di antara kedua-dua pihak. Jika kita berjaya 
untuk mengemblengkan tenaga dan usaha kita, ini akan 
mendatangkan faedah kepada rakyat oleh kerana kita akan berjaya 
menjadikan Pulau Pinang sebagai sebuah negeri yang lebih baik, 
maju dan makmur untuk kita semua. Sebenarnya Y.B. Dato' 
Speaker, Pulau Pinang adalah sebuah negeri yang mempunyai 
sumber-sumber alam semula jadi yang begitu terhad. Belanjawan 
tahunan kita hanya berjumlah RM200 juta. Jumlah ini amat kecil. 

Y.B. Dato' Speaker. Saya dimaklumkan bahawa jumlah ini 
adalah lebih kecil jika hendak dibandingkan dengan belanjawan 
operasi tahunan Hospital Besar Pulau Pinang yang melebihi 
RM200 juta. Jadi dengan hanya RM200 juta setahun, apakah 
negeri boleh buat? Jumlah yang begitu kecil ini akan hanya 
menghadkan batasan kita untuk melaksanakan projek-projek yang 
boleh mendatangkan faedah kepada rakyat. Memang benar 
kerajaan pusat sayang kepada kita. lni adalah sesuatu yang adil 
dan patut oleh kerana rakyat Pulau Pinang pun sangat sayang 
kepada kerajaan pusat. Bukankah terutama sekali dalam keempat­ 
empat pilihanraya umum yang lepas, rakyat Pulau Pinang telah 
memberikan mandat yang begitu besar dan kuat sekali kepada 
kerajaan yang dipimpin oleh Barisan Nasional. 

Oleh yang demikian, di bawah Rancangan Malaysia Ke-9, 
peruntukan yang telah diberikan kepada kita telah meningkat 
daripada RM4.1 billion di Rancangan Malaysia Ke-8 ke RM6.6 billion 
untuk Rancangan Malaysia Ke-9 iaitu peningkatan sebanyak 61 %. 
Sekarang ...(dengan izin), Y.B. Dato' Speaker, izinkan saya 
menceritakan satu kisah kepada Dewan yang mulia ini. Pada masa 
yang dahulu, ada sebuah keluarga yang mempunyai 14 orang anak. 
Keluarga ini adalah keluarga yang bahagia di mana kedua-dua ibu 
bapa mempunyai perhubungan yang begitu rapat dan mesra dengan 
anak-anak mereka. !bu bapa mereka amatlah adil dan berjaya 
memberikan segala-gala yang terbaik untuk anak-anak mereka. 

Sudah tentunya di kalangan anak-anak mereka ada yang 
menerima lebih, ada yang menerima kurang, tetapi hakikatnya ialah 
tidak satu pun daripada anak-anak mereka diberikan layanan yang 
buruk ataupun terpaksa menghadapi kesusahan. Tahun demi tahun 
umur anak-anak mereka sekian meningkat dan kini mereka telah 
menjadi dewasa, satu demi satu mereka mulai kahwin dan 
mendirikan rumah tangga masing-masing, bilangan keluarga mereka 
kini bertambah dan oleh kerana bilangan keluarga yang kian 
bertambah maka keperluan kewangan keluarga mereka juga 
bertambah. 

lni muncul satu isu besar iaitu bagaimanakah ibu bapa 
mereka dapat meneruskan pemberian bantuan kewangan kepada 
anak-anak mereka dan keluarga anak-anak mereka masing-masing. 
Pada satu hari si bapa mendapat satu ilham, si bapa itu memanggil 
satu mesyuarat dan berkata "mulai hari ini saya akan memberikan 
kepada kamu semua bantuan dan modal kewangan untuk kamu 
semua memulakan perniagaan masing-masing, mulai hari ini kamu 
semua mesti belajar untuk berdikari menjaga diri sendiri. Si bapa 
dan emak kian menjadi tua dan kita tidak boleh menjaga kamu 
selama-lamanya. Namun sekiranya diperlukan kamu boleh datang 
jumpa kita minta nasihat dari masa ke semasa, jadi sekiranya kamu 
semua betul-betul sayang kepada keluarga kamu masing-masing 
berusahalah, oleh kerana tidak ada apa-apa yang boleh 
menggantikan kerja kuat dan usaha yang gigih, jika kamu kerja kuat 
dan usaha gigih maka kamu akan untung lebih dan dengan 
keuntungan yang lebih maka keadaan keluarga kamu akan juga 
bertambah baik." 

Dengan kata-kata ini satu persatu dengan bantuan kewangan 
dihulurkan setiap seorang anak mula mencari rezeki masing-masing. 
Oleh kerana ketekunan mereka, semua telah berjaya. Mereka 
berbangga dan bersyukur kepada ibu bapa mereka di alas segala 
sokongan, dorongan dan nasihat mereka. Oleh kerana kejayaan 
semua anak-anak mereka masing-masing maka ibu bapa mereka 
telah menjadi satu ibu bapa contoh kepada ibu bapa-ibu bapa yang 
lain. Moral ataupun apa yang kita dapat pelajari daripada cerita ini 
ialah hanya sekiranya kita sanggup untuk belajar hidup berdikari, 
tekun dan berusaha barulah kita akan berjaya dalam kehidupan kita. 

Ahli Kawasan Seberang Jaya (Y.B. Encik Arif Shah bin Omar 
Shah): 

Penjelasan. 

Y.B. Dato' Speaker: 

Ahli Seberang Jaya. Penjelasan. 

Ahli Kawasan Seberang Jaya (Y.B. Encik Arif Shah bin Omar 
Shah): 

Dato' Speaker, saya tertarik sedikit dengan cerita ini. Adakah 
Ahli Yang Berhormat kita bermaksud bahawa jika jabatan-jabatan 
tertentu yang berada di dalam kerajaan negeri kalau tidak cukup duit 
pun cubalah cari jalan untuk berdikari supaya keperluan rakyat 
tertentu tidak dijawab dengan kata tidak ada peruntukan maka 
longkang ini tidak dapat diperbaiki dan sebagainya. Adakah itu 
sebagai sebahagian daripada moral cerita itu, kurang pasti. Terima 
kasih. 

Ahli Kawasan Pantai Jerejak (Y.B. Encik Wong Mun Hoe): 

Mungkin betul sedikit, bukan seratus peratus betul. Saya 
akan menjawabnya nanti. 

Jadi Dato' Speaker dan Ahli-Ahli Yang Berhormat. 
Mengambil contoh daripada kisah tadi, kerajaan pusat boleh 
dianggap sebagai ibu bapa kita, dan semua negeri-negeri sebagai 
anak-anak mereka. Di dalam dunia ini, tidak ada mana-mana ibu 
bapa yang tidak sayang kepada anak-anak, namun demikian cara 
setiap ibu bapa menunjukkan kasih sayang kepada anak-anak 
mereka mungkin berlainan. Di dalam dunia yang moden ini, kanak- 

setiap ibu bapa menunjukkan kasih sayang kepada anak-anak 
mereka mungkin berlainan. Di dalam dunia yang moden ini, kanak­ 
kanak kita semakin hari, semakin pintar. Oleh kerana ini, cara kita 
menjaga anak-anak kita harus juga berubah dengan masa. Cara 
lama, yang mana kita mencurahkan kasih sayang kepada anak­ 
anak mereka, mungkin bukan lagi satu cara yang paling baik. 

Dalam kisah yang baru saja kita dengar, untuk 
menggalakkan anak-anak mereka berdikari, tanggungjawab ibu 
bapa adalah untuk memberikan sokongan moral dan modal 
kewangan. Jika anak-anak mereka selalunya hanya bergantung 
semata-mata kepada apa yang diberikan oleh ibu bapa sahaja, 
selama-lamanya anak-anak kita tidak akan belajar untuk berdikari 
dan akan selama-lamanya mempunyai sikap mentality hand out. 
Semua ini akan membantut dan menjejaskan pembangunan diri 
sendiri. Oleh yang demikian, saya ingin merayu kepada kerajaan 
pusat supaya mempertimbangkan untuk membenarkan semua 
negeri-negeri, termasuk Pulau Pinang untuk mengutip dana 
mereka sendiri. Ini boleh di dalam bentuk sebahagian daripada 
cukai pendapatan atau cukai perkhidmatan GST, yang dijangka 
akan bermula pada tahun depan. Saya ingin mencadangkan 
supaya kita menetapkan satu peratusan, yang boleh dipersetujui 
oleh kedua-dua kerajaan pusat dan kerajaan negeri di mana 
peratusan yang telah dipersetujui ini boleh disalurkan balik kepada 
negeri-negeri masing-masing untuk tujuan pembangunan. Cara ini, 
kita akan mendorong semua negeri-negeri untuk berusaha dengan 
lebih gigih, oleh kerana usaha yang lebih gigih akan bermakna, 
tambahan dana yang lebih. Sudah tentunya, ini adalah suatu 
insentif yang paling baik, untuk mendorong semua negeri-negeri 
untuk kerja kuat, meningkatkan produktiviti dan mewujudkan satu 
suasana daya saing yang lebih sihat. Jika ini boleh dilakukan, 
maka kemajuan, pembangunan dan pencapaian semua negeri­ 
negeri boleh dipertingkatkan dan dimajukan lagi. Sekiranya, 
ekoran daripada ini, semua negeri-negeri bertambah maju dan 
makmur, kerajaan pusat akan menerima pujian yang tertinggi dan 
boleh berasa amat bangga. 

Di samping itu, Dato' Speaker, di dalam dunia yang kian 
tanpa sempadan, hala tuju kita sepatutnya ialah untuk pengagihan 
tanggungjawab dan bukan pemusatan tanggungjawab ...(dengan 
izin), decentralization of the responsibilities and not centralization. 



Dari segi pengagihan tugas dan tanggungjawab, saya ingin 
mencadangkan lagi kepada kerajaan pusat supaya perturunkanlah 
sedikit sebanyak tanggungjawab kepada negeri-negeri. Sebagai 
contoh, isu-isu yang berkenaan dengan tanggungjawab untuk 
mengeluarkan permit, atau membatalkan permit bas-bas dan 
kenderaan-kenderaan komersial. Bagaimanakah kita akan dapat 
pastikan satu sistem pengangkutan awam yang lebih berkesan 
sekiranya kerajaan negeri langsung tidak mempunyai kuasa untuk 
membatalkan permit-permit syarikat-syarikat bas yang gagal 
menjalankan kerja-kerja mereka. Amatlah memeranjatkan sekali 
apabila kita mendapati bahawa isu-isu yang dianggap kecil dan 
remeh temeh pun seperti kuasa untuk meluluskan perjalanan bas 
awam dan sebagainya pun, adalah diluar bidang kuasa dan tidak 
boleh ditetapkan oleh kerajaan negeri. Bayangkan sama ada di 
antara kementerian dan kerajaan negeri, siapakah yang sebenarnya 
lebih memahami apa-apa yang diperlukan oleh rakyat tempatan. 
Dalam hal ini, saya telah dimaklumkan bahawa di CVLB atau LPKB 
kita hanya mempunyai 3 orang pegawai penguatkuasaan sahaja 
yang dipertanggungjawabkan untuk menjalankan semua kerja-kerja 
penguatkuasaan di seluruh Wilayah Utara Semenanjung Malaysia. 
Adakah bilangan ini memadai dan logik? Biarpun bagaimana kuat 
kerjapun ataupun mereka adalah Superman, cara ini tidak akan 
berjaya. 

Satu contoh lagi ialah kuasa untuk meluluskan insentif­ 
insentif untuk pelabur-pelabur asing. Di dalam senarai yang baru 
dikeluarkan berkenaan dengan indeks peraturan menjalankan 
perniagaan,....dengan izin), ease of doing business indeks, Malaysia 
disenaraikan di dalam tangga yang ke-21, jauh berbeza daripada 
negara jiran kita seperti Singapura di tangga yang ke-2. 
Sungguhpun secara adilnya, kerajaan pusat telah cuba 
meningkatkan keberkesanan mereka dalam ha! ini, tetapi untuk 
meluluskan atau menolak sesuatu permohonan untuk mendapat 
insentif oleh seorang pelabur, masih akan mengambil masa 
sekurang-kurangnya seminggu dua. Bandingkan ini dengan tempoh 
masa untuk membuat keputusan yang sedemikian rupa oleh negara­ 
negara seperti Singapura dan beberapa buah negara yang sedang 
bersaing dengan kita, yang hanya mengambil masa sehari dua 
untuk membuat keputusan yang sama, kita akan sedar apa yang 
saya maksudkan tadi. Jika berterusan dengan cara yang lama ini, 
ini bermakna bahawa bila masa kita sedia membuat keputusan, kita 
telah pun hilang pelabur yang berminat ini kepada 

orang lain. Saya berharap dalam isu ini, kerajaan negeri akan 
menyuarakan ini kepada kerajaan pusat, dan saya pasti semua 
negeri-negeri akan menyokong rayuan dan permohonan kita. 
Objektif kita bukanlah untuk mengikiskan atau merampaskan apa­ 
apa tanggungjawab daripada kerajaan pusat, tetapi hanya untuk 
kita mencapai satu sistem penyampaian yang lebih baik. Bukan ini 
yang selalunya ditekankan oleh Pak Lah kepada kita. Kita mesti 
berani membuat perubahan bila masa diperlukan. Birokrasi yang 
berkurangan akan pastikan produktiviti dan keberkesanan yang 
lebih tinggi. 

Y.B. Dato' Speaker, sekarang saya mengalih pula kepada 
satu isu yang saya ingat menariklah iaitu pembangunan Pulau 
Jerejak. Saya berharaplah akhbar yang ada di sini dengar baik­ 
baiklah apa yang saya kata. Y.B. Dato' Speaker, dalam kawasan 
saya ada sebuah pulau yang begitu cantik dan indah, yang 
diberikan nama Pulau Jerejak. Pulau Jerejak yang berkeluasan 
lebih kurang 880 ekar mempunyai satu sejarah yang begitu 
berwarna warni, Pulau Pinang kita mempunyai banyaklah yang 
berwarna warni. Dahulu kitapun ada P. Ramlee satu sejarah yang 
berwarna warni. Dulunya Pulau Jerejak pernah sebagai sebuah 
pusat kusta, kemudian sebuah penjara dan juga sebagai pusat 
untuk pembinaan dan pembaikian kapal. Hari ini, semua ini tidak 
ada lagi. Yang ada di Pulau Jerejak sekarang, ada macam sebuah 
resort, saya katakan macam sebuah resort. Oleh kerana saya 

berpendapat resort bukanlah satu perkataan yang begitu tepat. 
Bila kita cakap pasal resort, kita boleh menggambarkan apa yang 
sebenarnya sebuah resort itu, kini pada pendapat saya, kita tidak 
mempunyai apa-apa resort. Kalau ada pun resort, resort ini telah 
gagal. Mulai daripada hari pertama ianya beroperasi sehingga hari 
ini, resort ini telah mengalami kerugian. Saya difahamkan sehingga 
hari ini kerugian adalah lebih kurang RM4 juta. Secara adilnya, kita 
tidak boleh letakkan kegagalan ini ke alas bahu pengurusan resort 
ini sahaja, oleh kerana sebenarnya, hari ini tiada apa-apa yang 
boleh menarik pelawat-pelawat dan pelancong-pelancong untuk 
pergi ke Pulau Jerejak dan dalam konteks industri pelancongan 
tiada pelancong maknanya tiada perniagaan dan tiada perniagaan 
bermakna kegagalan. Keadaan ini amat menyedihkan sekali oleh 
kerana saya berpendapat bahawa sebenarnya bahawa Pulau 
Jerejak mempunyai potensi yang begitu besar dan baik untuk 
dijadikan satu produk pelancongan yang baru dan berjaya. Namun 
perancangan untuk membangunkan Pulau Jerejak amatlah lemah 
sekali. Di sini kita mempunyai satu pulau yang berpotensi besar 

yang mempunyai batasan dan peluang yang begitu luas, dalam erti 
kata yang lain, kita mempunyai sebuah pulau yang murni dan 
dalam keadaan asal ... (dengan izin), its still a virgin island, tanpa 
apa-apa pembangunan sedia ada. Adalah satu impian it's a dream 
untuk sesiapa yang terlibat dalam perancangan untuk diberikan 
peluang seperti ini untuk membuat perancangan dari awal-awal lagi 
tanpa apa-apa halangan sedia ada. Jadi, apakah yang kita boleh 
buat untuk Pulau Jerejak. Saya masih berpendapat Dato' Speaker, 
bahawa pelancongan merupakan potensi yang terbaik untuk 
pembangunan Pulau Jerejak. Tidakkah boleh kita 
mempertimbangkan untuk membangunkan Pulau Jerejak seperti 
sebuah pulau yang tidak jauh daripada kita, iaitu Pulau Sentosa di 
Singapura. 

Kita pernah dengar di dalam Dewan yang mulia ini bahawa 
kos untuk membina sebuah taman bertema adalah amat tinggi dan 
bahawanya taman bertema di seluruh dunia mempunyai peratusan 
kegagalan yang amat tinggi sekali. 

Jika ini adalah benar mengapa kita masih mendapat 
pelabur-pelabur yang sudi dan telah pun melabur untuk membina 
taman-taman tema seperti di Bukit Merah, Tambun dan baru-baru 
ini saya difahamkan di Sungai Petani. Saya juga difahamkan 
bahawa seorang pelabur dari Pulau Pinang telah melabur untuk 
membina sebuah taman tema di Medan Indonesia. Secara 
perbandingan bolehkah kita bandingkan Bukit Merah, Tambun, 
Sungai Petani, Medan dengan Pulau Pinang sebagai sebuah 
produk pelancongan atau pun destinasi pelancongan. Jika kita ada 
pelabur-pelabur yang berminat untuk melabur di tempat-tempat 
seperti di Pulau Jerejak, saya amat hairan kerana seperti yang 
dinyatakan tadi kenapa mereka tidak akan menimbangkan untuk 
melabur di Pulau Jerejak, sekiranya kerajaan negeri sanggup 
mempertimbangkannya. Mana-mana pelabur-pelabur tidak akan 
melabur di dalam perniagaan yang akan merugikan mereka. 
Sudah tentunya mereka akan membuat kertas kerja dan siasatan 
mereka secara berhati-hati much done your home work ....(dengan 
izin), sebelum mereka sudi mengeluarkan wang mereka untuk 
melabur. Saya berpendapat bahawa Pulau Jerejak adalah tempat 
yang paling sesuai sekali di seluruh Pulau Pinang, untuk dijadikan 
taman bertema air, oleh kerana Pulau Jerejak adalah sebuah pulau 
yang tersendiri. 

Persoalannya ialah, adakah kita betul-betul serius dan minat 
untuk membangunkan Pulau Jerejak. Jika ada, saya amat minat 
sekali untuk tahu apakah langkah-langkah yang kita akan ambil 
dalam hal ini. Jika, apakah sebabnya? Mungkin masa 
penggulungan kita boleh dengar daripada EXCO Pelancongan. 

Dato' Speaker, semalam saya bermimpi, banyak malam 
saya bermimpi, mimpi yang baik. Satu mimpi yang begitu cantik 
dan indah, di mana saya boleh lihat kereka kabel berulang-alik 
daripada Pulau Jerejak. Dalam mimpi saya, saya juga lihat sebuah 
jambatan, itu bukan jambatan senget, tetapi sini yang 
menghubungi Pulau Pinang dan Pulau Jerejak. Terdapat juga satu 
pengkalan kapal layar di mana setiap masa sahaja terdapat 
pendayung-pendayung kayak (berkenu) berulang-alik daripada 
pengkalan mereka di Lebuhraya Bayan Lepas dan Pulau Jerejak. 
Jarak di antara Lebuhraya Bayan Lepas dengan Pulau Jerejak 
tidak jauh, lebih kurang 45 minit untuk berulang-alik dengan kayak. 
Mendayung kayak telah menjadi satu aktiviti sihat yang begitu 
popular sekali. 

Pulau Jerejak telah menjadi sebuah resort bertaraf 
antarabangsa, bukan sahaja dipenuhi dengan taman-taman 
bertema sahaja, tetapi dengan lain-lain kemudahan seperti yang 
kita dapat lihat di resort-resort pelancongan yang lain, yang dapat 
menarik pelancongan-pelancongan daripada jauh dan dekat. Saya 
bermimpi bahawa Pulau Jerejak kini telah dibahagikan kepada 4 
zon. Zan yang pertama dipenuhi taman-taman bertema, hotel-hotel 
dan sebuah penjara yang telah direka semula seumpama penjara 
lama, tetapi kali ini, ala-Alcatraz. Zan yang yang kedua adalah 
untuk pencinta alam semula jadi, di mana kawasan ini 
dipeliharakan dan dikekalkan sebagai kawasan eko-pelancongan. 
Sebahagian daripada zon eko-pelancongan ini pula, telah 
dikhaskan untuk peminat-peminat memancing ikan, di mana 
sebahagian daripada zon in dipagarkan khas untuk peminat­ 
peminat memancing yang datang hampir setiap hari untuk 
menikmati kegemaran mereka iaitu memancing ikan. 

Ahli Kawasan Permatang Berangan (Y.B. Tuan Haji Shabudin 
bin Yahya): 

Minta Penjeiasan. 

Y.B. Dato' Speaker: 

Y.B. Permatang Berangan mimpi serupa...(ketawa) 

Ahli Kawasan Permatang Berangan (Y.B. Tuan Haji Shabudin 
bin Yahya): 

lni saya tertarik sangat mimpi dari Ahli Kawasan Pantai 
Jerejak. Cuma saya hendak tanya sama ada Ahli Kawasan Pantai 
Jerejak bermimpi macam mana yang ditunjukkan dalam satu siaran 
iklan televisyen mengenai pencemaran sebuah rumah di alas 
longgokan sampah sarap dan macam-macam lagi. Jadi di sini 
perancangan yang disebutkan oleh wakil dari Pantai Jerejak 
nampak menarik dari segi mimpinya. Tetapi adakah kita fikirkan 
tentang jumlah keluasan tanah yang masih hijau yang perlu kita 
kekalkan supaya kita lebih dapat melihat realiti daripada mimpi. 
Terima kasih. 

Ahli Kawasan Pulau Jerejak (Y.B. Encik Wong Mun Hoe): 

Terima kasih alas kepada pendapat yang diberikan, bagi 
saya yang lebih penting realiti itu hidup survival, survival itu 
maksudnya kita mesti pastikan industri pelancongan kita berjaya, 
apa gunanya kita biarkan satu tempat begitu sahaja, tidak ada 
orang yang datang, untuk apa? Kita akan kerugian. Saya balik 
kepada pancing ikan sudah tentu saya ingat Y.B. Penaga seorang 
yang minat memancing akan bersetuju dan menyokong cadangan 
saya. 

Y.B. Dato' Speaker: 

Mimpi tadi sudah jagakah belum. 

Ahli Kawasan Pulau Jerejak (Y.B. Encik Wong Mun Hoe): 

Bel um jaga lagi...(ketawa). Zon yang ketiga adalah sebuah 
kampong persaraan untuk Pulau Pinang -- Rumah Kedua saya, 
...(dengan izinnya), Malaysia my second home village, dan zon 
yang keempat adalah satu pusat pemulihan, ...(dengan izin), a 
recuperating centre, untuk pelancong-pelancong dan rakyat negara 
kita yang baru mengikut pembedahan dan pemeriksaan 
perubahan, dan memerlukan satu tempat yang cantik, indah, segar 
dan aman damai untuk berehat dan berpulih daripada penyakit 

mereka. Pembangunan menyeluruh Pulau Jerejak ini merangkumi 
hampir semua aspek-aspek pelancongan, samada dari segi 
pelancongan jenis hiburan entertainment tourism, jenis alam 
semula jadi eko-tourism, program Malaysia, my second home dan 
perubatan medical tourism. Secara kesimpulan, Pulau Jerejak 
adalah satu produk pelancongan yang mempunyai segala-galanya, 
.... (dengan izin), Pulau Jerejak We Have It All. 

Dato' Speaker, kita boleh tanya sama ada mimpi ini boleh 
menjadi satu kenyataan atau tidak. Jawapannya, Dato' Speaker, 
sebenarnya adalah bersama kita sendiri. Adalah terpulang kepada 
kita untuk menjadikan mimpi ini satu kenyataan. Namun, untuk 
merealisasikan mimpi ini, kita harus pro-aktif, kita harus 
mempunyai perancangan yang baik, kita harus berusaha gigih, kita 
harus mempunyai pemikiran terbuka, kita harus berani dan kita 
harus bermimpi. Kebanyakan daripada penciptaan terkemuka 
dunia, selalunya bermula dengan inspirasi, satu ilham dan satu 
impian. Kadang-kadangnya, impian yang dikatakan gila-gila itulah 
yang akhirnya akan menjadi sesuatu yang praktikal dan berjaya. 
Persoalan yang didepan kita, beranikah kita bermimpi apakah 
Pulau Jerejak boleh dijadikan. Sebagai ADUN kawasan, saya 
katakan boleh, impian kita untuk menjadi Pulau Jerejak sebagai 
sebuah Pulau Kaya Ian "fantasy island" boleh menjadi satu realiti. 

Y.B. Dato' Speaker: 

Ahli Kawasan Batu Maung. 

Ahli Kawasan Batu Maung (Y.B. Ir. Manser bin Musa): 

Minta penjelasan. Dato' Speaker sebentar tadi Ahli 
Kawasan Pantai Jerejak pada sesi yang lalu Ketua Menteri ada 
memberi jawapan satu kajian telah dijalankan oleh satu pihak 
bahawa untuk membuat taman air kawasan pelancongan itu tidak 
viable dari segi ekonomi. Saya bimbang Ahli Kawasan Pantai 
Jerejak akan terus bermimpi dan mungkin dalam mimpi itu kalau 
Ahli Kawasan Pantai Jerejak menjadi EXCO Pelancongan boleh 
dilaksanakan dalam mimpi tersebut. Tetapi mungkin juga boleh 
menjadi satu realiti kehadapan mana kita tahu. 

Ahli Kawasan Padang Kata (Y.B. Teng Chang Yeow): 

Jangan laga-laga ke.... (ketawa). 

Y.B. Dato' Speaker: 

Pada Persidangan Yang Kedua Belas (ketawa). 

Ahli Kawasan Pulau Jerejak (Y.B. Encik Wong Mun Hoe): 

ltulah Dato' Speaker, saya telah terangkan, saya telah bagi 
bandingan oleh kerana saya nampak masih ada pihak yang sudi 
melabur dalam taman-taman tema di tempat-tempat lain. Minta 
penjelasan. 

Y.B. Dato' Speaker: 

Yang Berhormat, mimpi tidak habis lagi. Boleh kita inferable 
sekejap, boleh. Satu point lagi. 

Ahli Kawasan Sungai Puyu (Y.B. Encik Phee Boon Poh: 

Saya hendak tanya berkenaan dengan Pulau Jerejak ada 
kawasan Yang Berhormat, kerajaan telah wujudkan satu kawasan, 
satu tapak pelancongan di sana, di mana tanah dibagi kepada 
syarikat tertentu dan akhir-akhirnya chalet-chalet telah menjadi 
banglo-banglo lot di sana, adakah benar atau tidak. 

Ahli Kawasan Pulau Jerejak (Y.B. Encik Wong Mun Hoe): 

Dato' Speaker, tadi saya telah menyebut perkara ini oleh 
kerana resort ini telah mengalami kerugian mengikut jawapan 
kepada soalan bertulis saya, saya tidak nampak kalau 
perancangan yang sedemikian diteruskan kita akan dapat 
keuntungan, kita akan terus rugi. 

Y.B. Dato' Speaker: 

Yang Berhormat macam bahasa Jepun. ....(ketawa), you no, 
you no (ketawa). 

Ahli Kawasan Pulau Jerejak (Y.B. Encik Wong Mun Hoe): 

Kita perlu satu pendekatan yang baru. 

Ahli Kawasan Seberang Jaya (Y.B. Encik Arif Shah bin Omar 
Shah): 

Penjelasan. Saya rasa untuk mencapai impian dan mimpi­ 
mimpi dan sebagainya. Sekarang kita buat sebagai honey moon 
island, di rnana pasangan-pasangan yang baru kawin dan 
sebagainya dia hendak duduk di celah-celah pokok untuk 
mendengar ombak-ombak yang membelai mereka. ltu juga boleh 
dijadikan satu pakej yang mahal dan ianya boleh memberikan 
pendapatan yang lebih daripada perancangan yang ada dengan 
mimpi-mimpi yang mungkin menjadi kenyataan. Terima kasih. 

Ahli Kawasan Sungai Puyu (Y.B. Encik Phee Boon Poh: 

Minta jalan sekejap. Dato' Speaker kerana Pulau Jerejak 
satu dari one of the last seperti dia kata Virgin Island. Oleh 
demikian saya rasa bimbang kalau orang kata Virgin Island, saya 
takut pemaju-pemaju tertentu dan ada orang-orang tertentu untuk 
kepentingan diri sendiri apabila alas nama untuk mengujudkan 
projek-projek untuk menarik pelancong dan akhirnya telah buat 
satu projek untuk keuntungan diri sendiri dan bukan untuk negeri 
dan negara. Saya minta Dewan yang mulia ini kena jaga awas­ 
awas sikit kerana apabila dengan Virgin Island kita tidak di rape 
oleh sindikit-sindikit tertentu. 

Ahli Kawasan Seberang Jaya (Y.B. Encik Arif Shah bin Omar 
Shah): 

Dato' Speaker saya hendak sentuh sikit dia kata Virgin 
Island, sebab itu saya kata tadi honey moon island ini memang 
sesuai untuk Virgin Island, saya ingin dia faham makna dalam 
...(bahasa Cina)...(ketawa). 

Y.B. Dato' Speker: 

Tolong terjemah Yang Berhormat. 

Ahli Kawasan Pulau Jerejak (Y.B. Encik Wong Mun Hoe): 

Tidak payah, tapi kalau Y.B. Seberang Jaya minat untuk 
honey moon kedua kita bagi boleh atur special package. Oleh 
yang demikian saya ingin mencadangkan supaya kerajaan negeri 
menubuhkan satu 'task force' khas untuk meneliti, membincang 

dan melaksanakan segala program-program untuk pembangunan 
secara menyeluruh untuk Pulau Jerejak, supaya potensinya boleh 
direalisasikan dengan sepenuh-penuhnya. 

Ahli Kawasan Sungai Puyu (Y.B. Encik Phee Boon Poh: 

Saya ada satu lagi point. 

Y.B. Dato' Speaker: 

Dewan akan disambung. 

Dewan ditangguhkan pada jam 11.15 pagi. 

Dewan disambung semula pada jam 11.45 pagi. 

Y.B. Dato' Speaker: 

Ahli-ahli Berhormat, Dewan disambung semula. Kita dalam 
sesi perbahasan, dijemput Y.B. Pantai Jerjak. 

Ahli Kawasan Pantai Jerejak (Y.B. Encik Wong Mun Hoe): 

Dah habis dah,dah minum teh, minum kopi dah habis 
dah.Terima kasih Dato' Speaker, terima kasih. 

Ahli Kawasan Pantai Jerejak (Y.B. Encik Wong Mun Hoe): 

Dato' Speaker, saya hendak beralih ke satu isu yang lain 
iaitu Sistem Pengangkutan Bas Awam. Dato' Speaker sejak 1 hb. 
April tahun ini, Y.B. Kebun Sunga telah mendapat publisiti yang 
begitu hangat.Sebelum itu saya ingin memberikan pujian kerana 
beliau tak ada di sini pada pagi ini.Saya ingin memberikan pujian 
kepada Y.B. Kebun Bunga. Y.B. ini ialah seorang yang betul-betul 
berani seperti singa.Jika tidak mengapakah Y.B. sudi berdepan 
dengan satu isu dan masalah seperti rombakan sistem bas 
pengangkutan yang begitu lama, rumit dan sukar di atasi itu.Lebih­ 
lebih lagi jika kita semua betul-betul faham sikap dan perangai 

orang-orang Pulau Pinang memang boleh dijangka bahawa dari 
awal-awal lagi Yang Berhormat akan diserang dan dikritik dengan 
kata-kata dan tindakan-tindakan, yang pedas-pedas dan tajam­ 
tajam. Namun Y.B. Kebun Bunga sudi menerima segala-gala 

· ini...(gangguan ). 

Y.B. Dato' Speaker: 

Kebun Bunga ka.... Pulau Tikus. 

Ahli Kawasan Pantai Jerejak (Y.B. Encik Wong Mun Hoe): 

Sorry....Pulau Tikus...(gangguan). 

Y.B. Dato' Speaker: 

Pulau Tikus...(gangguan). 

Ahli Kawasan Pantai Jerejak (Y.B. Encik Wong Mun Hoe): 

Maaf Pulau Tikus ..... Dan nampak masih kuat dan belum lagi 
terkeluar daripada arena...(dengan izin), he has taken on the and 
still standing. lnilah yang dikatakan mengapa Y.B. Pulau Tikus 
adalah seorang yang cukup berani mengapa? Saya percaya 
semua dalam Dewan yang mulia ini pun tahu bahawa hampir 
setiap hari sejak 1 hb. April tahun ini, Yang Berhormat telah kerja 
begitu kuat bersama-sama dengan pegawai-pegawai yang 
berkenaan.Y.B. Pulau Tikus telah turun padang begitu kerap sekali 
sehingga hari ini muka Yang Berhormat telah dapat dicamkan oleh 
pelanggan-pelanggan bas dan ini adalah sesuatu yang baik dan 
perlu diberikan pujian.Y.B. Pulau Tikus juga menerima perasaan 
simpati daripada saya. Oleh kerana isu pengangkutan bas awam 
ini amatlah kompleks sekali, lebih-lebih lagi memang diketahui 
ramai bahawa sejarah pengangkutan bas awam dan operator­ 
operator bas di Pulau Pinang amatlah begitu teruk sekali. Dari sini 
saya tidak berhasrat untuk membangkitkan kebanyakkan daripada 
isu-isu yang dihadapi oleh Yang Berhormat dalam Dewan yang 
mulia ini, saya hanya ingin membangkitkan satu masalah saja dan 
ingin menawarkan cadangan untuk menyelesaikan masalah ini. 

Saya berkongsi pendapat dengan pandangan orang ramai bahawa 
tambang bas kini adalah masih terlalu tinggi. Kita perlu sedar 
bahawa pada masa ini yang menggunakan pengangkutan bas 
awam adalah orang-orang biasa, dan yang tidak mempunyai 
pendapatan yang tinggi. Kita masih belum sampai ke satu tahap 
keberkesanan pengangkutan bas awam di mana golongan 
berpendapatan sederhana dan middle class akan menggunakan 
perkhidmatan bas-bas ini. Cuba ambil sebagai contoh seorang 
yang makan gaji yang mendapat di antara RM600 hingga RM1000 
sebulan. Jika orang ini tinggal di taman-taman perumahan atau 
kampung-kampung yang tidak berdekatan dengan jalan-jalan 
utama, maka dia terpaksa menaiki 2 bas. Satu bas mini untuk 
membawa dia keluar ke jalan utama dan kemudiannya dari jalan 
utama mengambil satu lagi bas untuk membawa dia ke tempat 
kerja. Ini bermakna dia terpaksa membayar dua kali tambang bas. 
Sebelum rombakan ini beliau hanya membawa RM 1.50 di mana 
bas ini boleh membawa dia daripada taman perumahan atau 
kampung, terus ke tempat kerja. Hari ini dia terpaksa membayar 
RM1 .00 untuk tambang bas mini dan RM1 .50 untuk bas biasa. lni 
bermakna dia akan membelanjakan tambahan RM2.00 sehari 
ataupun lebih kurang RM60.00 sebulan, untuk ulang-alik daripada 
rumah ke tempat kerja, ini merupakan peningkatan sebanyak 10% 
daripada gaji bulanannya. Untuk kebanyakkan daripada kita 
mungkin RM60.00 tidak bolehlah dikatakan sebagai satu amount 
yang besar. Tetapi untuk ramai di kalangan kategori yang telah 
saya nyatakan tadi amount ini amatlah membebankan mereka, 
lebih-lebih lagi jika mereka dari masa ke semasa terpaksa 
membawa ahli-ahli keluarga mereka untuk keluar makan angin, 
melawat saudara mara dan kawan-kawan atau menjalankan 
urusan yang terpaksa dibuat. 

Saya percaya Y.B Pulau Tikus faham dan akan bersetuju 
dengan apa yang telah pun saya katakan. Jadi untuk mengatasi 
masalah ini Y.B. Dato' Speaker, saya ingin menawarkan 2 
cadangan, yang pertama, saya ingin mencadangkan supaya 
kerajaan negeri memberikan subsidi kepada tambang bas untuk 
laluan-laluan sekunder dengan secondary roads sebanyak 50% 
daripada tambang bas yang kini dikenakan. lni bermakna kita 
hanya mencajkan 50 sen untuk setiap perjalanan bas mini dan 
bukan RM1 .00. Cadangan yang kedua ialah supaya pihak 
berkuasa tempatan memperkenalkan bus shuttle percuma 

37 



sepertimana yang telah pun diperkenalkan di Bandaraya George 
Town dengan berjayanya. Jika MPPP boleh mengadakan bus 
shuttle percuma di Bandaraya George Town kenapa tidak boleh 
kita memperkenalkannya untuk taman-taman perumahan yang 
mempunyai bilangan penduduk yang agak besar seperti Bandar 
Bayan Baru, Bukit Gedung, Batu Maung, Telok Kumbar, Gertak 
Sanggul, Sungai Ara, Relau dan sebagainya. Bukankah mereka 
yang tinggal di tempat-tempat ini juga merupakan pembayar cukai 
dan juga memerlukan perkhidmatan yang sedemikian rupa. 
Berapakah kos tahunan yang ditanggung oleh MPPP untuk bus 
shuttle seperti ini di Bandaraya George Town? Bolehkah kita 
mempertimbangkan untuk melipatgandakannya? Katakanlah 1 O 
kali perbelanjaan ini sebagai satu permulaan. Saya berharap Y.B. 
Pulau Tikus dan kerajaan negeri akan dapat mempertimbangkan 
kedua-dua cadangan saya ini dan tengoklah mana daripada kedua­ 
dua cadangan ini adalah praktikal dan boleh diperkenankan dari 
segi kos, keberkesanan dan cara untuk melaksanakannya. Dengan 
cara ini kita akan dapat memenangi hati orang ramai dan mereka 
boleh lihat bahawa kerajaan kita adalah serius dan sentiasa 
mempunyai kepentingan mereka. lni Y.B. Dato' Speaker adalah 
ciri-ciri sebuah kerajaan dan masyarakat penyayang. Dalam masa 
yang terdekat ini saya berharap Y.B. Pulau Tikus akan berjaya 
mengatasi masalah besar ini. Sejarah akan menentukan sama ada 
Yang Berhormat akan berjaya atau tidak. Saya berdoa dan saya 
berharap Yang Berhormat akan berjaya bukan saja oleh kerana isu 
pengangkutan bas awam ini adalah di antara isu yang paling rumit 
dan penting yang dihadapi oleh kita semua tetapi kita taulah Y.B. 
Pulau Tikus menunjukkan keberanian yang luar biasa. Di samping 
itu Y.B. Pulau Tikus adalah seorang yang baik hati, mempunyai 
pemikiran yang terbuka dan selalu berjiwa rakyat. 

Ahli Kawasan Pantai Jerejak (Y.B. Encik Wong Mun Hoe): 

Semoga .... Semoga... Y.B. Pulau Tikus akan mencatitkan 
kejayaan dalam kerja ini. 

Ahli Kawasan Sungai Puyu (Y.B. Encik Phee Boon Poh): 

Apa saya nak kata dia ni pinjam daripada Ahli Y.B. 
Pengkalan Kota ...(gangguan) 

Dengan ini Dato' Speaker saya bercadang untuk menyokong 
dengan ucapan Tuan Yang Terutama. 

Y.B. Dato' Speaker: 

Terima kasih Yang Berhormat. Y.B. Permatang Pasir. 

Ahli Kawasan Permatang Pasir (Y.8. Encik Mohd. Hamdan bin 
Abd. Rahman): 

Assalamualaikum Warahmatullahhitaala wabarakatuh.Salam 
sejahtera kepada rakan-rakan bukan islam dalam Dewan yang mulia 
ini. Y.B. Dato' Speaker, terima kasih diucapkan kerana telah 
mengizinkan saya berdiri dalam Dewan yang mulia ini daripada 
barisan pembangkang untuk turut mengucapkan terima kasih 
kepada Tuan Yang Terutama Yang di-Pertua Negeri, yang telah 
menyampaikan ucapan dasar negeri pada persidangan, pada 
pembukaan persidangan Dewan Undangan Negeri kita pada 22 
haribulan kelmarin,Tuan Yang Terutama dalam ucapannya telah 
menyentuh beberapa aspek pembangunan dalam negeri di samping 
membuka jaringan terhadap Rancangan Malaysia Ke-9 menjadi 
fokus kepada pembangunan negara buat ketika ini. Sentuhan Yang 
Tuan Yang Terutama itu haruslah diambil iktibar ambil perhatian 
yang serius oleh semua pihak, khususnya oleh kerajaan negeri 
sendiri supaya kerajaan mampu untuk mengambil suatu pendekatan 
yang berdaya maju khususnya di dalam menguruskan berbagai­ 
bagai persoalan rakyat dan masyarakat yang terdapat dalam negeri 
kita Pulau Pinang ini dan di antara beberapa perkara penting yang 
disentuh oleh T.Y.T. 

Dalam ucapannya itu ialah persoalan untuk membantu rakyat 
dalam pembelaan sosio ekonomi yang adil. Persoalan penyusunan 
semula golongan bumiputera dalam tempoh 35 tahun dan 
penyertaan bumiputera dalam aktiviti ekonomi moden persoalan 
mengenai tanah-tanah wakaf, persoalannya golongan yang 
berpendapatan rendah yang amat terasa dengan kenaikan harga 
minyak serta pengawalan terhadap kenaikan harga barangan dalam 
negeri sekarang ini. Persoalan untuk mengatasi kesesakan lalu 
lintas yang menjadi semakin agak serius dalam negeri kita buat 
ketika ini dan persoalan untuk mengadakan lebih banyak 
perumahan yang mampu beli oleh rakyat kita di Negeri Pulau Pinang 
ini. 

Serta lain persoalan rakyat dan masyarakat yang bukan saja 
untuk membawa mereka maju tetapi juga agar mereka terbela 
daripada sebarang bentuk diskriminasi dan sebarang bentuk 
ketidakadilan di dalam negeri dan negara kita ini. 

Y.B. Dato' Speaker apabila kita bercakap mengenai dengan 
persoalan bumiputera atau persoalan orang melayu dalam negeri 
kita ini, sebagaimana yang disentuh oleh Tuan Yang Terutama 
maka kita juga jangan lupa mengenai dengan sebutan yang telah 

, juga dibuat dalam pembentangan Rancangan Malaysia ke-9, di 
dalam parlimen baru-baru ini di mana Y.A.B. Perdana Menteri 
sendiri telah begitu ia benar-benar menyebut yang kerajaan iaitu 
kerajaan pusat sendiri akan memastikan akan cuba memastikan 
bahawasanya pemilikkan kekayaan bumiputera akan diperluaskan 
khusus di dalam bandar sekurang-kurangnya untuk pencapaian 30% 
ekuiti mereka. Antara sumber modal yang disebut oleh Y.A.B. 
Perdana Menteri ialah selain modal ialah harta tanah orang melayu 
itu sendiri dan yang keduanya ialah tanah-tanah wakaf atau pun 
harta-harta wakaf yang terdapat dalam negeri. Apabila kita sebut 
mengenai dengan tanah ataupun harta tanah yang dimiliki oleh 
bumiputera atau pun orang melayu dalam bandar, maka ia rasanya 
sudah pun menjadi suatu pengetahuan umum. Ya, benda ini sudah 
tentu tidak begitu yang tidak mampu lagi untuk beroperasi dengan 
dengan selesa buat ketika ini, sama ada ianya sudah dihakis oleh 
bumiputera itu sendiri oleh kerana mahu wang yang lebih atau 
ianya terhakis kerana pembangunan yang melanda atau yang dibina 
di atas tanah-tanah yang dimiliki bumiputera atau orang Melayu 
setelah pembangunan itu dibina. Contohnya, tanah yang diambil 
daripada milikan bumiputera atau orang Melayu dan apabila 
dibangunkan dengan perumahan dengan kos yang tinggi, misalnya, 
maka berapa kerat bumiputera yang mampu membelinya, tidak 
berapa ramai yang mampu membelinya. Rumah kos sederhana 
yang dibina pun tidak sampai 20% yang mampu dibeli oleh orang 
Melayu dalam negeri kita. Tanah Melayu ini pula bebas kepada 
spekulasi dan pasaran bebas, ertinya tidak ada akta untuk 
penggantian semula tanah-tanah yang diambil seperti di negeri­ 
negeri beraja. Negeri kita lain, ambil tanah orang Melayu tidak 
diganti, tetapi di negeri-negeri beraja boleh diganti dan ada 
simpanan Melayu. 

Tanah-tanah yang dibangunkan sama ada oleh kerajaan 
atau pihak swasta tidak akan digantikan. Pendek kata, kedudukan 
tanah milik Melayu di Pulau Pinang akibat dari bentuk hala tuju 
pembangunan masa kini telah menunjukkan tanda-tanda yang 
mendukacitakan. Apabila pemilikan tanah-tanah orang Melayu 
kian terlepas dari semasa ke semasa dengan amat pantas sekali, 
bukan sahaja di sebelah Pulau tetapi sekarang sudah merebak di 
sebelah Seberang Perai. Di sekitar Butterworth, umpamanya, 
pemilikan tan ah orang Melayu hanya di sekitar 1% sahaja tinggal, 
manakala di sekitar Bandar George Town, pemilikan tanah orang 
Melayu hanya disekitar 0.07 hektar sahaja lagi. Terkini, ini bukan 
sahaja terhakis di bandar tetapi ianya sedang menular ke kawasan­ 
kawasan desa pula. 

Dato' Speaker, maka di antara yang masih lagi tinggal untuk 
bumiputera atau orang Melayu dalam Negeri Pulau Pinang ialah 
tanah wakaf atau harta wakaf. Dalam pada itu, masih banyak lagi 
yang didapati tidak menepati sasaran pewakafnya. Harta-harta 
wakaf atau tanah wakaf yang diwakaf sendiri oleh si pewakaf 
dahulunya adalah untuk dimanfaatkan oleh orang Melayu Islam 
atau bumiputera dalam negeri ini. Soalnya sekarang apakah 
tanah-tanah wakaf itu telah benar-benar dimanfaatkan untuk 
kepentingan orang Melayu, umat Islam dan golongan bumiputera 
dalam negeri ini sebagaimana disebut dalam pembentangan 
RMKe-9 di Parlimen baru-baru ini. Apa yang kita tahu 
permasalahan tanah wakaf di Pulau Pinang ini telah menjadi satu 
persoalan yang sangat sensitif dan kritikal, bukan baru tetapi sejak 
lama dahulu. Walaupun ....(gangguan). 

Ahli Kawasan Seberang Jaya (Y.B. Encik Arif Shan bin Omar 
Shah): 

Penjelasan. Dato' Speaker, saya ingin mohon sedikit 
penjelasan daripada Y.B. Permatang Pasir. Tanah wakaf ini ada 
banyak jenis wakaf, boleh tolong huraikan, wakaf umumkah atau 
apa, saya kurang faham, supaya kita boleh mengetahui sama ada 
boleh dibangunkan atau tidak. Terima kasih. 

Ahli Kawasan Permatang Pasir (Y.B. Encik Mohd Hamdan bin 
Abd Rahman): 

Dengar saya cakap sampai habis dahulu. Kita memang akui 
sistem pentadbiran tanah-tanah wakaf dalam negeri kita ini ialah 
telah menghadapi pengemasan, khususnya lebih-lebih agi setelah 
ianya diambil alih di bawah pentadbiran Hal-Ehwal Orang Islam 
Pulau Pinang 1993 di bawah Seksyen 92 yang menjadi pemegang 
amanah tunggal bagi semua tanah wakaf dan Baitulmal dalam 
negeri ini, kalau tidak silap saya daripada Hindu Endowment Board 
dahulu. Namun masih banyak lagi yang tidak diurus dengan betul 
untuk kepentingan orang Melayu dan umat Islam di negeri ini. 
Masih terdapat bangunan-bangunan dan premis-premis yang 
menjadi tanah wakaf di sekitar Bandar George Town misalnya, 
yang sekian lama diduduki oleh orang bukan Islam yang mungkin 
tidak ada hak mengikut konsep wakaf itu sendiri. Mungkin ada 
masalah-masalah tertentu di mana mereka boleh menduduki, itu 
saya perlu penjelasan. Walaupun di antaranya telah ada yang 
disempurnakan, namun masih ada lagi, saya beri contoh, premis 
nombor 187, 189, 191, Lebuh Chulia, misalnya, premis nombor 56, 
58, 60, 62, Lebuh Ah Quee, premis nombor 55, Kampong Kaka, 
premis nombor 2, Lebuh Campbell. Yang ini masih lagi belum 
clear, ... (dengan izin), Dato' Speaker. Seperti yang saya katakan 
tadi, ada yang telah dapat diselesaikan. 

Dato' Speaker, demikian juga terdapat beberapa lagi bidang 
tanah wakaf yang masih tidak clear .... (dengan izin), untuk 
dimanfaatkan bagi kepentingan orang Melayu. Misalnya wakaf 
Alim Shah Walee di Chulia Street, di mana dikatakan di atas tanah 
wakaf ini telah dibina rumah pangsa yang kemungkinan dijual 
dengan harga yang tinggi, mengikut market value sekarang. 
Apabila dijual dengan harga tinggi, ianya tidak mampu dibeli oleh 
orang Melayu, tidak mampu dibeli oleh umat Islam dan ini 
merugikan mereka. Demikian juga dikatakan dengan tanah wakaf 
Syeikh Yusoof, tetapi ini tidak dibina lagi, di mana terdapat lebih 
kurang 19 ekar tanah wakaf yang harus dipelihara. Dikatakan tanah 
wakaf ini juga akan dibina dengan satu kondominium yang mungkin 
berharga ratusan ribu, mengikut market value sekarang yang 
mungkin tidak berkemampuan untuk dimilik oleh bumiputra atau 
umat Islam dalam negeri ini. 

Ahli Kawasan Sungai Dua (Y.B. Dato' Jasmin bin Mohamed): 

Penjelasan. 

Y.B. Dato' Speaker: 

Penjelasan oleh Y.B. Sungai Dua. 

Ahli Kawasan Sungai Dua (Y.B. Dato' Jasmin bin Mohamed): 

Saya pun tidak berapa faham dengan apa yang cuba dibawa 
oleh Y.B. Permatang Pasir. Y.B. Permatang Pasir tadi cakap 
tanah-tanah wakaf perlu dibangunkan tetapi dalam huraian Yang 
Berhormat kata takut dibangunkan kerana takut orang tidak mampu 
membeli. Saya hendak tanya ini kerana saya hendak faham betul­ 
betul. Kemudian saya juga hendak minta kepada Ahli Permatang 
Pasir supaya meminta penyokong-penyokongnya untuk tidak 
menghalang Majlis Agama Islam yang hendak membangunkan 
tanah wakaf ini. Conteh hari itu kita hendak minta naikkan sedikit 
kadar sewa mengikut Akta Kawalan Sewa tetapi pembangkang 
buat banner dan tunjuk perasaan. lni membantut usaha-usaha 
pembangunan. 

Ahli Kawasan Permatang Pasir (Y.B. Encik Mohd Hamdan bin 
Abd Rahman): 

ltu satu tuduhan palsu, kita tidak pernah buat banner. 

Ahli Kawasan Sungai Dua (Y.B. Dato' Jasmin bin Mohamed): 

Ada. Ada banner yang tulis 'tanah wakaf hak Allah'. 

Ahli Kawasan Permatang Pasir (Y.B. Encik Mohd Hamdan bin 
Abd Rahman): 

Kita tidak buat yang itu. Yang Berhormat tidak dengar saya 
cakap habis dahulu, bagi saya cakap habis dahulu, di situ ada 
huraiannya. Kita bukan hendak halang pembangunan tetapi yang 
kita bangkitkan di sini ialah supaya pembangunan yang dibuat itu 
dapat dimiliki, dirasai atau boleh dikuasai oleh orang Melayu, itu 
sahaja. Nanti, bagi saya habis dahulu. 

Ahli Kawasan Sungai Dua (Y.B. Dato' Jasmin bin Mohamed): 

Penjelasan. Yang Berhormat faham tidak tentang tanah 
wakaf? Tanah wakaf bila dibangunkan sudah tentu pembangunan 
untuk diisi oleh orang Islam, tanah wakaf tidak boleh diberi kepada 
orang bukan Islam, itu kita kena faham. 

Ahli Kawasan Permatang Pasir (Y.B. Encik Mohd Hamdan bin 
Abd Rahman): 

Kalau harganya tinggi bagaimana? 

Ahli Kawasan Sungai Dua (Y.B. Dato' Jasmin bin Mohamed): 

Sebab itu usaha sedang dibuat oleh Y.B. Timbalan Ketua 
Menteri, jadi Yang Berhormat kena faham yang itu. Saya sedang 
holding the floor, ini peraturan, kena duduk bila saya cakap. 
Sekarang boleh bangun. 

Ahli Kawasan Permatang Pasir (Y.B. Encik Mohd Hamdan bin 
Abd Rahman): 

Saya faham tetapi dengar saya cakap habis dahulu. Kalau 
tidak betul nafikan sahaja, saya tidak ada masalah. Saya cuma 
bangkitkan untuk kita berbincang, ini Dewan untuk kita berbincang 
dan berbahas, kalau tidak betul, nafikan. Kuasa di tangan 
kerajaan, bukan di tangan saya, saya hanya membangkitkan 
sahaja, ini pandangan kita. Kalau tidak boleh mendengar 
pandangan kita, tidak mengapa, tetapi atas hal-hal lain kita tetap 
beri pandangan juga. Selagi kita berada dalam Dewan ini, kita 
terus beri pandangan, kita sama-sama bermesyuarat dalam Dewan 
yang mulia ini. Kita kena dengar walaupun pandangan dari 
pembangkang, T.Y.T. pun ada kata kelmarin. 

Demikian juga alas lot 1525, Seksyen 9, Jalan Perak yang 
juga dipercayai tanah wakaf yang dikatakan telah didirikan sebuah 
blok rumah pangsa kos sederhana yang berharga antara 
RM99,000 sehingga RM115,000.00, kalau itu mampu dibeli oleh 
orang Melayu, Alhamdulillah, saya ingat harga ini tidak ada 
masalah sangat. Sementara itu mengikut laporan yang keluar 
dalam TV, ini bukan laporan oleh PAS, ini laporan dari TV di mana 
dikatakan tanah wakaf Haji Kasim, dalam Parlimen Jelutong akan 



dibina shopping complex dan condominium, ini sudah tentu akan 
mencecah harga yang tinggi. Apa yang saya ingin sebutkan di sini, 
kita sebenarnya mengalu-alukan pembinaan-pembinaan ataupun 
cadangan pembinaan tersebut namun ianya biar lah mampu dimiliki 
atau mampu dimanfaatkan oleh orang Melayu dan umat Islam dan 
kita minta dijauhi dibina alas konsep business yang inginkan 
keuntungan dan lava. Kalau ianya memberi keuntungan kepada 
umat Islam seperti Y.B. Sungai Dua kata, it is okay, kita mengalu­ 
alukan. 

Kita amat berharap agar tanah wakaf dapat dibangunkan 
potensinya serta diuruskan untuk memberi manfaat yang terbaik 
kepada orang Melayu dan umat Islam sebagaimana yang 
disebutkan dalam RMKe-9. Saya bercakap ini kerana ianya disebut 
dalam RMKe-9 oleh Y.A.B. Perdana Menteri. Saya ikuti ucapan itu 
dalam TV dan saya ada keratan akhbar ucapan Perdana Menteri. 

Dato' Speaker, ini masih masalah bumiputera. Di samping 
itu sektor swasta mestilah secara bersama memainkan peranan 
bagi memacu penyertaan bumiputera untuk mencapai prestasi 
yang memberangsangkan dalam negeri kita terutamanya. Peluang­ 
peluang pekerjaan seharusnya dibuka kepada bumiputera dan 
orang Melayu secara lebih meluas oleh syarikat-syarikat swasta 
termasuk di kilang-kilang terutamanya di bidang-bidang eksekutif 
dan tidak tertumpu hanya di dibidang pemburuhan atau bidang 
operator biasa sahaja. Demikian juga agensi-agensi kerajaan yang 
lain seharusnya juga memainkan peranan yang lebih proaktif di 
dalam menolong golongan bumiputera ini dalam mencapai tahap 
ekonomi yang memberangsangkan. Dewan Perniagaan Melayu 
misalnya harus memainkan peranan yang aktif di samping kerajaan 
bagi membantu peniaga-peniaga kecil bumiputra dan tidak hanya 
menumpukan perhatian kepada korporat besar-besar sahaja. 
Peniaga-peniaga kecil yang menjalankan perniagaan di pinggir­ 
pinggir jalan seperti yang disebut kelmarin seharusnya ditolong 
oleh pihak PBT bagi menempatkan mereka di premis-premis 
perniagaan yang strategik dan tidak tersorok sebagaimana 
contohnya di Bazar Perdana iaitu di Bandar Perda yang sampai 
sekarang ini tinggal lengang. Tidak dimanfaatkan sepenuhnya oleh 
golongan bumiputera di bandar tersebut. Seorang saja yang 
berniaga, berniaga ayam sampai hari ini, tidak percaya pergi 
tengok dan juga satu tanah atau satu pembangunan lapan buah 
gerai yang dibina di Jalan Telaga Air hendak masuk pergi ke 

Mengkuang Road dibina lapan gerai yang dibina yang dikatakan ini 
untuk golongan bumiputera tetapi sampai hari ini, gerai-gerai ini 
kosong, sudah lama ianya kosong. Gerai ini saya tengok dalam 
Penyata Kewangan Laporan Majlis Perbandaran ada disebut dalam 
ini. Belanjanya hampir RM179,000.00, hampir RM180,000.00 untuk 
lapan gerai. Hanya satu gerai berharga mungkin RM20,000.00 lebih. 
RM21,000.00 atau RM22,000.00 bukan ada apa cuma bumbung 
dengan lantai saja, dinding tidak ada dan kosong. Tidak ada 
perniagaan yang dibuat di situ. Jadi saya ingin tahu pasal apa tidak 
ada orang berniaga dalam itu dan apakah syarat-syarat yang boleh 
kerajaan berikan untuk membolehkan peniaga-peniaga ini masuk di 
dalammya. 

Y.B. Dato' Speaker, dalam RMK-9 juga dikatakan bahawa 
sektor pertanian kita akan menghadapi dalam tempoh lima tahun 
akan datang akan ditumpukan kepada pertanian yang berbentuk 
baru. Dengan menggunakan manfaat sepenuhnya potensi 
bioteknologi dan disebut juga dalam RMK-9 iaitu penggunaan tanah 
pertanian secara optimumnya serta penyatuan dan pemulihan 
tanah-tanah akan diberi keutamaan. lni disebut dalam RMK9. lni 
satu cabaran besar kepada sektor pertanian kita. Di Pulau Pinang, 
khususnya di Seberang Perai, tanah-tanah pertanian daripada jenis 
bendang dan sawah padi masih ada lagi yang terbiar menjadi tanah 
yang tidak diusahakan hampir bertahun-tahun di mana ditumbuhi 
hutan-hutan kecil serta berkedudukkan sebagai swampy area yang 
perlu kepada pemulihan yang komprensif iaitu swampy area, tidak 
tanam apa. Kalau setakat kabota orang kampong masuk boleh 
tenggelam. Jadi, dia kena buat betul-betul. Di samping itu, kita perlu 
melihat juga kepada guna tanah pertanian di Pulau Pinang yang 
menunjukkan pengurangan tanah daripada masa ke semasa atau 
daripada tahun ke tahun. 

Daripada statistik yang kita lihat atau yang kita perolehi, guna 
tanah pertanian pada tahun 2000 adalah di alas 66,000 hektar. 
Pada tahun 2005, jumlah keluasan tanah turun lagi hingga ke paras 
45,000 hingga 46,000 hektar dan dikatakan akan terus berkurangan 
dan akan terus menurun hingga kepada 40,000 hektar menjelang 
2010. Ini daripada statistik yang kita Ii hat, penurunan guna tanah 
pertanian di negeri kita ini sudah tentu berpunca kepada pertukaran 
ubah syarat, pertanian kepada perindustrian, perniagaan, kediaman 
dan aktiviti-aktiviti pembangunan yang lain. Jika kerajaan tidak 



mampu menyekat fenomena ini maka bagaimana sektor pertanian 
kita ini akan berkembang. Tidak ada ertinya kalau kita buat 
pertanian negeri ini kalau dalam bentuk hendak memodenkan 
pertanian itu kalau tanah ini sudah berkurangan......(gangguan). 

Jadi di dalam soal ini. lni baru soalan saya, bukan saya 
hendak petik apa, saya hendak beritahu pendapat kita iaitu tidak 
mengapa, tidak betul, tolak. Jadi dalam soal ini apakah langkah­ 
langkah yang diambil oleh kerajaan negeri dalam mengawal 
keadaan ini. Dalam sektor pertanian kita sekarang cuba untuk 
dijadikan fokus utama peraturan membekalkan makanan kepada 
rakyat jelata. 

Ahli Kawasan Sungai Dua (Y.B. Dato' Jasmin bin Mohamad): 

Peraturan. 

Y.B. Dato' Speaker: 

Pera tu ran. 

Ahli Kawasan Sungai Dua (Y.B. Dato' Jasmin bin Mohamad): 

Peraturan 46 (5), seseorang ahli itu tidak boleh membaca 
ucapannya. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Tidak, saya tengok, paling begitu saja, saya tidak baca. 

Ahli Kawasan Sungai Puyu (Y.B. Encik Phee Boon Poh): 

Y.B. Dato' Speaker. 

Y.B. Dato' Speaker: 

Y.B. Sungai Puyu, peraturan juga. 

Ahli Kawasan Sungai Puyu (Y.B. Encik Phee Boon Poh): 

Bukan. Saya hendak memberikan penjelasan saja. 
Sepanjang yang saya tahu, dia hanya refer to the note return saja. 
Bukan baca. Kalau dia baca begini, kadang-kadang EXCO pun 
terpaksa angkat mari baca. Dia refer bukan dia baca, kalau dia 
baca, kalau dia baca katuk, kalau tidak baca refer boleh. 

Ahli Kawasan Sungai Dua (Y.B. Dato' Jasmin bin Mohamad): 

Saya tengok, dia tulis itu, tulis baca. Dia bukan buat catitan, 
tapi ada buat karangan itu. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Kalau catitan pun, kena tulis juga......(gangguan) mana 
boleh ......(gangguan). Kalau catitan pun kena baca juga, kalau 
catitan tidak baca mana boleh, kita senyap. 

Ahli Kawasan Sungai Dua (Y.B. Dato' Jasmin bin Mohamad): 

Peraturan ini kata tidak boleh baca. 

Y.B. Dato' Speaker: 

Y.B. Permatang Pasir teruskan. Boleh sekali sekala merujuk. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Ya, sekali sekala saya kerling tengok, masakan saya prap, 
prap begitu. Kita kerling tengoklah, fakta kalau kita sebut tidak kena 
nanti contohnya 46,000 hektar kita kata 36,000 hektar, jadi susah. 
Jadi, dia kacau ini yang susah. 

Keduanya sektor pertanian kita dikatakan akan dijadikan 
sebagai agen ketiga pertumbuhan dalam membangunkan ekonomi 
kita. Pertanian akan dijadikan agen pertumbuhan ini faktor yang 
kedua. Faktor yang ketiganya ialah kita hendak mengurangkan 
penggantungan kepada bahan makanan daripada kita import 

makanan daripada luar. Oleh itu, kita hendak memfokuskan kepada 
pertanian kita kerana kita hendak mengurangkan penggantungan, 
itu bagus. Dia kacau jadi tidak boleh baca. 

Y.B. Dato' Speaker: 

Macam itu boleh Ahli Kawasan Sungai Dua ..... (gangguan). 

Ahli Kawasan Penaga (Y.B. Dato' Haji Azhar bin Ibrahim): 

Y.B. Dato' Speaker. 

Y.B. Dato' Speaker: 

Ya, Ahli Kawasan Penaga. 

Ahli Kawasan Penaga (Y.B. Dato' Haji Azhar bin Ibrahim): 

Pertama sekali Y.B. Permatang Pasir mengatakan ada 
tanah rang. Setahu saya tanah bendang tidak ada yang rang 
kecuali tuan tanah itu sendiri yang lidak mahu mengusahakan 
tanah bendang dia kerana dia bercita-cita untuk membuat 
konvesyen atau ubah syarat guna tanah. Jadi, dibiarkan 
bendangnya begitu. Namun demikian, kerajaan tetap tidak bagi 
sebab itu tadi yang berhormat kata kalau kita masuk traktor 
tenggelam tapi itu bukan tanah rang. Kalau traktor tenggelam itu 
memang tanah yang lidak boleh diusahakan kerana tanah itu 
terlalu dalam. Mengenai dengan keluasan tanah pertanian yang 
semakin hari semakin kurang memang benar, kalau kita ambil dari 
tahun 70-an dulu sampai sekarang ini kalau kita ada lebih kurang 
46,000 hektar sahaja. lni adalah disebabkan oleh desakan dan 
himpitan pembangunan yang banyak hendak buat rumah, premis­ 
premis perniagaan dan sebagainya tetapi bukan bererti pula 
walaupun tanah itu semakin kurang maka hasil pertanian semakin 
kurang. 

Seperti yang berhormat katakan tadi kita menggunakan 
biotek, menggunakan teknik moden, jentera dan sebagainya, 
membuatkan pengeluaran kita semakin bertambah. Apabila kila 
sebut pertanian jangan hanya tumpu pada tanaman, ia termasuk 
ternakan, perikanan. Jadi jelas pertanian secara moden kita tidak 
ada tanah kita boleh tanam menggunakan teknik-teknik baru atau 
teknik baru yang jarang dipergunakan. 

Mengenai dengan import makanan memang tujuan pertanian 
ini yang diperbanyak dan dipergiatkan itu ialah hendak 
mengurangkan import makanan. Akhir sekali, diusulkan dengan 
kempen bumi hijau. Saya tidak tahu Yang Berhormat Permatang 
Pasir ini sudah biasa dengan istilah ini tetapi kempen ini sedang 
dijalankan.........(gangguan). Saya cukup baik hari ini, saya tunggu 
saja. Jealous pula OAP, dah menang enam kerusi di Sarawak 
berlagak pula. 

Ahli Kawasan Sungai Dua (Y.B. Dato' Jasmin bin Mohamad): 

Terima kasih. 

Ahli Kawasan Penaga (Y.B. Dato' Haji Azhar bin Ibrahim): 

Nanti datang Penang, kita hanyutkan dia.....(gangguan) 
Sudah banyak kali sudah hanyutkan dia berlaku di Penang. Okay, 
memang kita kempen bumi hijau ini untuk menggalakkan seluruh 
rakyat Pulau Pinang di mana juga ada sama ada di pekan di rumah 
flat di kawasan perumahan atau di kampung. Kita menggalakkan 
tanam-tanaman jangka pendek untuk mengurangkan perbelanjaan 
kita di pasar. Dengan ini, dengan sedikit kita akan kurangkan impak 
kita. Terima kasih. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Terima kasih kerana penjelasan itu. Bagus kerana penjelasan 
awal. lngat penjelasan selepas ini, ini special case......(gangguan). 

Dato' Speaker, dalam itu saya hendak memberikan 
pandangan prosedur jadual penanaman padi. Prosedur ini 
seharusnya diselaraskan dengan kerja-kerja pembikinan di tali air 
yang dipanggil FO dan DO. FO ini yang hendak masuk air, DO ini 
hendak mengeluarkan air tetapi kerja-kerja buat ini didapati dibuat 
masa yang tidak begitu sesuai, yang buat itu bagus. Pasal apa ia 
bertembung dengan orang hendak buat sawah. lni saya terima 
sungutan. 

Ahli Kawasan Penaga (Y.B. Dato' Haji Azhar bin Ibrahim): 

Boleh saya beri penjelasan. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Tidak mengapa, boleh. 

Y.B. Dato' Speaker: 

Penjelasan Ahli Kawasan Penaga. 

Ahli Kawasan Penaga (Y.B. Dato' Haji Azhar bin Ibrahim): 

Sepatutnya petani-petani yang ikut jadual yang telah 
ditetapkan oleh Jabatan Pertanian bukan orang bendang beritahu 
air itu boleh masuk sekian-sekian tidak. Kita buat jadual ini adalah 
untuk seluruh kawasan itu kerana dua tiga orang dia buat kerja 
lambat. Jadi dia marah apabila air dimasukkan pada tarikh yang 
ditetapkan. Seharusnya petani itu rujuk kepada jadual yang telah 
ditetapkan oleh jabatan supaya air itu dimasukkan atau 
dikeluarkan. Tidak boleh seorang dua hendak menyekat 
kepentingan keseluruhannya. Jadual itu telah diberi lebih awal lagi 
dan penjelasan juga diberikan. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Jadual itu sebenarnya kita tidak pertikaikan yang berhormat. 
Jadual itu tidak mengapa, Cuma masalah contraction baru ini dia 
hendak membuat benda itu. Jadi dia ganggu petani kita. Dia buat 
masa Januari dan Februari petani sudah masuk sawah. Tidak 
mengapa, dia lepas air pada masa itu, Cuma jangan buat pada 
masa itu bukan masalah lepas air. Masalahnya contraction itu yang 
buat. Kontraktor yang buat kerja itu, yang buat pintu air itu. 
Kadang-kadang dia buat lain, dia perbaharui lain. Kita minta 
supaya dia jangan. Kalau bulan Oktober tidak mengapa. Bukan 
pertikaian, masalah jadual ini saya telah beritahu bahawa jadual ini 
disusun memang cantik. Cuma masa hendak buat itu, kita boleh 
adjust. Kontraktor itu suruh dia adjust buat bulan Oktober. Bukan 
masalah lepas air, ini bukan cerita lepas air. 

Demikian juga kita mendengar sungutan mengenai benih­ 
benih padi yang dibekalkan. Benih-benih padi ini dibekalkan oleh 
bahagian komoditi pertanian. Tidak boleh itu. Cuma benih padi 
yang dibekalkan tahun ini ianya agak makan bubuk sikit. Kualitinya, 
makan bubuk sedikit. Jadi, sebab itu apabila dimakan bubuk padi 
tidak boleh tumbuh dengan baik sebab itu di sini kita hendak minta 
supaya benih itu dapat dijaga dengan elok untuk (gangguan). 
Padi ini mungkin jadi bubuk kerana simpan terlalu lama atau tidak 
daripada padi yang bermutu. lni perlu kita berhati-hati. 

Ahli Kawasan Penaga (Y.B. Dato' Haji Azhar bin Ibrahim): 

Boleh yang berhormat beritahu kepada saya kawasan mana 
itu kerana ini pertama sekali saya dengar yang telah dimakan 
bubuk. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Saya boleh beritahu seperti Padang Menora. 

Ahli Kawasan Penaga (Y.B. Dato' Haji Azhar bin Ibrahim): 

Supaya saya boleh check balik dengan jabalan kerajaan 
atau agensi yang berkenaan. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Nanti saya bagi tetapi secara kasarnya Padang Menora, 
kalau saya hendak beritahu. Padang Menora, belah-belah inilah 
tetapi saya akan bekalkan sepenuhnya kepada Yang Berhormat 
selepas saya bagi. lni perkara betul-betul bukan apa. 

Ahli Kawasan Penaga (Y.B. Dato' Haji Azhar bin Ibrahim): 

Jangan bagi selepas 
hendak.........(gangguan) 

Dewan, esok saya 

_________ ,5,L_ _ 



Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Belum habis Dewan lagi. Dewan habis 30 haribulan, 
mungkin akan lajak lagi. 

Ahli Kawasan Penaga (Y.B. Dato' Haji Azhar bin Ibrahim): 

Sebelum hendak cakap sedialah. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Tapi saya boleh bagi, check tengok macam di Padang 
Menora. Padang Menora itu pun luas. 

Begitu juga mengenai dengan siput gondang emas. Siput 
gondang emas ini memang lama telah menyerang padi petani­ 
petani kita menyebabkan kerugian yang besar dihadapi oleh petani. 
Pertamanya kita percaya bahawasanya kempen untuk 
menghapuskannya memang tidak berhenti dibuat, sampai hari ini 
pun dibuat. Akan tetapi lagi banyak kempen lagi gondang emas 
lagi banyak. Jadi mungkinlah racun serangga yang dipakai pada 
ketika ini tidak begitu efektif kerana dulunya petani pakai racun 
paraquat. Racun para quat ini diguna oleh petani kita dahulu. 
Sekarang ini telah dialih kepada racun lain, saya tidak tahu 
namanya, racun yang baru ini. Jadi racun paraquat ini sekarang 
dikawal oleh kerajaan. Dahulu kerajaan benar, tetapi sekarang 
dikawal oleh kerajaan. Jadi sebab itu kita minta supaya racun ini 
diluluskan semula kerana hari itu diharamkan kerana orang mati 
seorang sahaja kerana termakan racun paraquat ini, iaitu pekerja 
ladang estate, orang India, seorang sahaja, mati kerana racun 
paraquat ini tetapi diharamkan keseluruhannya. Tidak ada pula 
dalam sejarah kita bahawa mati dengan racun paraquat ini. Racun 
paraquat' ini boleh menghapuskan siput gondang dengan 
berkesan. 

Y.B. Dato' Speaker: 

Y.B. Penaga. 

Ahli Kawasan Penaga (Y.B. Dato' Haji Azhar bin Ibrahim): 

Siput gondang emas atau istilah saintifiknya poamaceaae, 
sebenarnya mula merebak ke bendang-bendang kita ialah pada 
Disember 2003 iaitu kawasan yang kena ialah kawasan Guar Tuan 
Syed di Seberang Perai Utara dan juga di Permatang Janggus di 
Seberang Perai Tengah. lni adalah disebabkan oleh berlakunya 
banjir besar Disember. Memang kempen ini berjalan terus untuk 
menghalang padi-padi atau sawah-sawah dari serangan gondang 
poamaceaae ini. Kita telah menjalankan kempen dan bermacam­ 
cama kita telah buat. Langkah yang kita ambil ialah memasang 
perangkap jaring di saluran air yang hendak masuk ke bendang 
untuk trap atau menangkap siput gondang itu. Kita juga 
menggalakkan petani menyediakan tanah sawah dengan baik, 
mengelakkan adanya lopak-lopak dalam air itu kerana siput 
gondang itu kalau ada lopak-lopak air, dia memang akan cepat 
membiak. Kita menggunakan racun, racun yang dikawal oleh 
kerajaan itu ialah racun difikirkan adalah terbaik untuk kesihatan 
manusia. Jangan soal mati hidup, bila sudah mati baru hendak 
kawal. lni belum mati lagi, petani mati baru kita hendak kawal. ltu 
bukan caranya. Saya tidak tahu, mungkin di Kelantan mereka 
buat macam itu. 

Seterusnya dikehendaki bagi petak sawah itu kering 
sehingga umurnya 15 hari kerana siput gondang tidak ataupun 
jarang-jarang menyerang apabila anak-anak padi yang lebih 
daripada umur 15 hari. Jadi apabila berlaku serangan siput 
gondang kerjasama petani juga diperlukan, bukan hanya kerana 
menggunakan racun itu boleh menghapuskan siput gondang emas 
ini. Kita pakai jaringan, tangkap siput gondang itu, kita minta 
kerjasama petani jangan bagi sawahnya berlopak-lopak dan 
sebagainya. Kita minta petani supaya keringkan sawahnya dengan 
sempurna selepas dia tanam dan sebagainya. ltu cara yang kita 
buat. 

Saya akui bahawa serangan siput gondang ini agak 
merugikan kita khususnya golongan petani terutama di Seberang 
Perai Utara, Seberang Perai Tengah dan di Balik Pulau. Seberang 
Perai Selatan, tidak ada. 



Ahli Kawasan Pulau Betong (Y.B. Encik Muhamad Farid bin 
Saad): 

Penjelasan. Saya hendak tanya sedikit, boleh tidak siput 
gondang ini dijadikan makanan. ......(gangguan). 

Ahli Kawasan Penaga (Y.B. Dato' Haji Azhar bin Ibrahim): 

Siput gondang untuk buat makanan? Saya tahu kalau Yang 
Berhormat bertanya Permatang Pasir, dia tidak boleh jawab soalan 
itu. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Saya bukan EXCO untuk menjawab......(ketawa). 

Ahli Kawasan Penaga (Y.B. Dato' Haji Azhar bin Ibrahim): 

Bukan semestinya EXCO untuk tahu segala-galanya. Bila 
Yang Berhormat bangkitkan mengenai siput gondang ini, saya kira 
Yang Berhormat tentulah tahu sedikit sebanyak. 

Asalnya dahulu siput gondang emas ini memang satu 
delicacy, mula-mula sekali dulu. Oulu makna kata dalam awal 90­ 
an dan lewat 80-an, orang makan, dijadikan satu bahan makanan 
yang istimewa tetapi hari orang tidak makan kerana terlalu banyak. 
Bila terlalu banyak dan jadi makhluk perosak, orang tidak mahu 
makan dan nilainya pun jatuh, tidak siapa hendak berniaga, orang 
pun tidak mahu makan. Tetapi kalau makan tidak mati. Saya EXCO 
yang jaga tentang hal makanan, makan tidak mati tetapi orang tidak 
mahu makan. 

Ahli Kawasan Sungai Puyu (Y.B. Encik Phee Boon Poh): 

Dato' Speaker, minta penjelasan. Sedarkan EXCO yang 
bertanggungjawab bahawa memang ada pasaran ini terbesar sekali 
di Perancis dan juga ada kilang-kilang tempatan yang sedia untuk 
mengetinkan siput ini untuk export ke sana. Adakah EXCO yang 
bertanggungjawab sedar bahawa tadi memang ada kata tadi 
bahawa ini ada satu makanan yang delicacy dan pasaran yang 

begitu besar di Eropah (EU). Masalah-masalah yang dihadapi oleh 
pengusaha-pengusaha pengetin adalah di Malaysia amatlah sukar 
untuk mendapatkan HSCCP. Tanpa HSCCP tidak boleh eksport ke 
EU. Adakah EXCO yang bertanggungjawab sedar akan perkara ini 
yang dihadapi oleh pengusaha-pengusaha pengetin khasnya di 
Pulau Pinang. 

Ahli Kawasan Penaga (Y.B. Dato' Haji Azhar bin Ibrahim): 

Dia nampak seronok pula dia tidak payah jawab. Saya sedar 
itu tetapi soal untuk memproses dan untuk mendapatkan kebenaran 
itu bukan soal kerajaan negeri. ltu soal ialah pengeksport itu sendiri. 
Dialah yang harus mengikut peraturan-peraturan yang telah 
ditetapkan oleh EU. Si put gondang setakat ini saya belum tahu lagi 
ada pengeksport atau pengusaha yang hendak beli siput gondang 
itu. Kalau ada pengusaha yang hendak beli, saya atau kerajaan 
sanggup memberi kerjasama untuk menjual semua siput gondang 
yang ada dalam sawah itu kepada pengeksport itu. Saya boleh 
pakat dengan petani jangan tanam padi tetapi bela siput gondang, 
kalau perlu .......(ketawa). 

Ahli Kawasan Sungai Puyu (Y.B. Encik Phee Boon Poh): 

Minta penjelasan Dato' Speaker. Ada pengusaha-pengusaha 
di Negeri Pulau Pinang yang sedia untuk mengetinkan siput ini. 
Masalah yang mereka hadapi ialah kerana pasaran tempatan tidak 
ada tetapi pasaran di Eropah khasnya di EU dan Negara Perancis 
memang orang tunggu-tunggu. Oleh kerana ada satu syarat kerana 
WTO globlalisasi dan syarat adalah HSCCP. HSCCP amatlah sukar 
untuk dapat kerana saya telah menerima bagitu banyak adun 
daripada pengusaha-pengusaha bahawa bila minta HSCCP, ada 
kadang-kadang pegawai kerajaan pun tidak faham apa itu HSCCP. 
ltulah masalahnya. Kita memang untuk hendak mempertingkatkan 
pengeksport bahan makan ke EU. Kerajaan mesti lebih pro-aktif 
untuk tolong menolong pengusaha bangsa kerana pengeluaran 
makanan adalah satu-satunya sasaran dalam RMKe-9 juga. 

Y.B. Dato' Speaker: 

Saya ingat baliklah kepada Permatang Pasir. 

Ahli Kawasan Penaga (Y.B. Dato' Haji Azhar bin Ibrahim): 

Sedikit lagi. Saya tidak menyedari tentang yang pegawai 
kerajaan hendak menghalang Dato'. 

Ahli Kawasan Sungai Puyu (Y.B. Encik Phee Boon Poh): 

Saya tidak kata menghalang, saya kata ada pegawai yang 
tidak faham apa itu HSCCP dan cara untuk meminta sijil itu. 

Ahli Kawasan Penaga (Y.B. Dato' Haji Azhar bin Ibrahim): 

Yang Berhormat kata tadi tidak memberi kerjasama, tidak 
faham dan sebagainya. ltu adalah tuduhan yang tidak benar. 

Ahli Kawasan Sungai Puyu (Y.B. Encik Phee Boon Poh): 

Kalau EXCO ingat secara rasmi atau secara tidak rasmi 
saya boleh membawa jumpa orang yang boleh menghadapi 
masalah-masalah ini. Kadang-kadang Dato' Speaker, ada 
pengusaha yang kata fedup lah, lebih baik saya pergi buka kilang 
di Thailand dan juga buka kilang di Vietnam. Macam mana 
kerajaan mereka begitu pro-aktif untuk tolong menolong mereka, 
untuk mencari pasaran di EU. 

Ahli Kawasan Penaga (Y.B. Dato' Haji Azhar bin Ibrahim): 

Yang aneh sekali bagaimana pengusaha itu boleh berjumpa 
wakil daripada Sungai Puyu dan yang Sungai Puyu tahu pun ada 
rungutan tetapi kenapa tidak menghubungi saya? Yang boleh di 
simpan di Thailand lah, di Vietnamlah, saya ada di sini, nombor 
handphone saya, office saya sentiasa terbuka, kenapa tidak 
hubungi saya? ltu persoalannya pula. Kalau kata ada kakitangan 
yang tidak mengerti, tidak faham dan saja tidak mahu bantu dan 
sebagainya. Yang Berhormat tahu, Yang Berhormat sudah 
dimaklumkan, mengapa Yang Berhormat tidak bawa perkara ini ke 
pengetahuan kami. 

Y.B. Dato' Speaker: 

Okey Yang Berhormat, sudahlah saya ingat, kita balik 
kepada Permatang Pasir. 

Ahli Kawasan Penaga (Y.B. Dato' Haji Azhar bin Ibrahim): 

Saya anggap Yang Berhormat buat tuduhan palsu sahaja. 

Ahli Kawasan Sungai Puyu (Y.B. Encik Phee Boon Poh): 

Kalau saya tunjuk bukti apakah ......(gangguan). 

Ahli Kawasan Penaga (Y.B. Dato' Haji Azhar bin Ibrahim): 

Tunjuk bukti? Saya akan sentiasa akan beri kerjasama. 

Ahli Kawasan Sungai Puyu (Y.B. Encik Phee Boon Poh): 

Kerjasama apa? Adakah tindakan telah diambil? 

Ahli Kawasan Penaga (Y.B. Dato' Haji Azhar bin Ibrahim): 

Apa tindakan? Pernahkah Yang Berhormat memaklumkan 
kepada saya? 

Ahli Kawasan Sungai Puyu (Y.B. Encik Phee Boon Poh): 

Kalau saya maklum apakah HSCCP? 

Ahli Kawasan Penaga (Y.B. Dato' Haji Azhar bin Ibrahim): 

Mengapa tidak bawa sekarang? 

Ahli Kawasan Sungai Puyu (Y.B. Encik Phee Boon Poh): 

Sekarang saya tanya, apakah HSCCP? Kalau EXCO faham 
apa itu HSCCP dan klasifikasinya ...(gangguan). 

Ahli Kawasan Penaga (Y.B. Dato' Haji Azhar bin Ibrahim): 

Dato' Speaker, ke mana dia hendak bawa bahas ini. Tadi 
dia kata kerajaan tidak bagi kerjasama, kerajaan tidak bagi tahu. 
Sekarang dia tanya HSCCP pula. 



Ahli Kawasan Sungai Puyu (Y.B. Encik Phee Boon Poh): 

Dato' Speaker........(gangguan). 

Ahli Kawasan Penaga (Y.B. Dato' Haji Azhar bin Ibrahim): 

Ke mana pula. 
Speaker....(gangguan). 

Y.B. Dato' Speaker: 

Suruh dia duduk Dato' 

Yang Berhormat, tolong bertenang, saya hendak serah balik 
kepada Y.B. Permatang Pasir. 

Ahli Kawasan Penaga (Y.B. Dato' Haji Azhar bin Ibrahim): 

Daripada siput gondang, sekarang dia bawa pergi ke 
Thailandlah, Vietnamlah. ......(gangguan). 

Ahli Kawasan Sungai Puyu (Y.B. Encik Phee Boon Poh): 

Bukan, bukan. Ini adalah kerana pengusaha makanan yang 
bersangkut-paut dengan siput. Saya kata siput ada satu pasaran 
yang begitu besar di EU (gangguan). 

Ahli Kawasan Penaga (Y.B. Dato' Haji Azhar bin Ibrahim): 

Tadi dia bercakap lain. 

Ahli Kawasan Sungai Puyu (Y.B. Encik Phee Boon Poh): 

Jangan keliru. Saya ada kata terdapat ada sedikit pegawai 
kerajaan. Saya tidak kata kerajaan tidak bagi kerjasama. Saya 
kata bahawa ada banyak juga pegawai kerajaan tidak tahu apa itu 
HSCCP. Tidak malukah? 

Ahli Kawasan Penaga (Y.B. Dato' Haji Azhar bin Ibrahim): 

Yang Berhormat, tadi dia kata kerajaan tidak bagi, ada 
rungutan daripada pengusaha. Saya tanya siapa dia dan bawa 
mari kepada saya. Dia tidak boleh bawa. lni adalah tuduhan 
palsu. 

Ahli Kawasan Sungai Puyu (Y.B. Encik Phee Boon Poh): 

Saya boleh bawa. 

Ahli Kawasan Penaga (Y.B. Dato' Haji Azhar bin Ibrahim): 

Bawa, bawalah. 

Y.B. Dato' Speaker: 

Y.B. Sungai Puyu, sila duduk. 

Ahli Kawasan Penaga (Y.B. Dato' Haji Azhar bin Ibrahim): 

Bawa HSCCP. 

Ahli Kawasan Sungai Puyu (Y.B. Encik Phee Boon Poh): 

Sebagai satu EXCO yang bertanggugjawab pada makanan, 
HSCCP pun tidak tahu. Tidak malukah? 

Y.B. Dato' Speaker: 

Yang Berhormat saya ingat cukup perkara ini. Kita telah 
berlarutan sangat nampaknya. 

Ahli Kawasan Penaga (Y.B. Dato' Haji Azhar bin Ibrahim): 

Dia bahas selalu begitu. Dia kalau tidak boleh jawab soalan 
saya balik, dia lari, dia lari......(gangguan). 

Ahli Kawasan Sungai Puyu (Y.B. Encik Phee Boon Poh): 

Tidak lari, tidak lari. 

Ahli Kawasan Penaga (Y.B. Dato' Haji Azhar bin Ibrahim): 

Dia punya perangai macam itulah. 

Ahli Kawasan Sungai Puyu (Y.B. Encik Phee Boon Poh): 

Tidak lagi Dato' Speaker. 

------------ 5;0------------ 



Y.B. Dato' Speaker: 

Saya minta kedua-duanya sekali tolong bertenang. 

Ahli Kawasan Sungai Puyu (Y.B. Encik Phee Boon Poh): 

Kerana eksport yang penting sekali pada EU adalah 
HSCCP. Kalau tidak ada HSCCP tidak boleh masuk kerana kita 
ada satu ruling (gangguan). 

Y.B. Dato' Speaker: 

Ahli Kawasan Sungai Puyu, sila duduk, sila duduk. 

Ahli Kawasan Penaga (Y.B. Dato' Haji Azhar bin Ibrahim): 

Sebelum Yang Berhormat hendak tanya saya HSCCP itu, 
Yang Berhormat tahu atau tidak, saya EXCO pertanian, jaga untuk 
mengeluarkan makanan. Soal eksport bukan soal saya. ltulah 
saya kata, dia bukan tahu apapun, dia tahu bercakap 
saja......(gangguan). 

Ahli Kawasan Sungai Puyu (Y.B. Encik Phee Boon Poh): 

Lebih baik pi main bola sepak senang sikitlah. Bola sini, 
tendang mai sana, tendang pi sana. Inilah...(gangguan). 

Y.B. Dato' Speaker: 

Okay, Yang Berhormat kedua-dua, Y.B. Sungai 
Puyu....(gangguan). 

Ahli Kawasan Sungai Puyu (Y.B. Encik Phee Boon Poh): 

Yang Berhormat saya taulah. Kalau takut tak boleh jawab, 
jangan cakap ini bukan portfolio saya....(gangguan). 

Y.B. Dato' Speaker: 

Y.B. Sungai 
sekali...(gangguan). 

Puyu, 

Ahli Kawasan Sungai Puyu (Y.B. Encik Phee Boon Poh): 

Saya cakap you tak faham. Saya tau you tak tau 
punya...(gangguan). 

Ahli Kawasan Penaga (Y.B. Dato' Haji Azhar bin Ibrahim): 

Yang Berhormat...(gangguan). 

Y.B. Dato' Speaker: 

Yang Berhormat, saya minta duduklah. Y.B. Penaga pun 
saya minta duduklah...(gangguan). 

Ahli Kawasan Penaga (Y.B. Dato' Haji Azhar bin Ibrahim): 

Skop saya. Skop tanggungjawab saya di mana. Dia tak tau. 
Dia tau tuduh saja...(gangguan). 

Ahli Kawasan Sungai Puyu (Y.B. Encik Phee Boon Poh): 

Dato' Speaker, tadi dia ada kata bahawa walaupun bukan 
EXCO tetapi kena ta.u kalau nak sebut siput. Apa nak buat satu 
tuduhan pada Permatang Pasir kata bukan EXCO pun kena tau apa 
itu siput. Siput boleh makan atau tak boleh makan, kena tau. 
Sekarang dia kata dia EXCO, bukan portfolio saya. Bukan portfolio 
saya, bukan scope of work saya, tetapi kalau bukan scope of work 
kena tau juga kerana ada sangkut paut dengan makanan dan ada 
sangkut paut dengan pengusaha makanan untuk eksport dan 
membawa balik foreign revenue kepad negeri kita dan negara kita. 
Tak tau ka? 

Y.B. Dato' Speaker: 

Okay. Dua-dua minta duduk lagi sekali. Y.B. Penaga, switch 
fire...(ketawa). Berhenti tembak menembak ya. Okay, Permatang 
Pasir. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Sabar, sabar ...(ketawa). Y.B. Dato' Speaker, ini masih lagi 
dalam pertanian ya. Sementara itu, kita juga perlu akui sejak 
kebelakangan ini, masalah aktiviti perikanan kita. Aktiviti 
tangkapan ikan para nelayan pantai menjadi agak merosot sikit 
pada ketika ini di sepanjang persisiran pantai kita. Perikanan 
pantai adalah merujuk kepada kegiatan menangkap ikan dengan 
menggunakan bot 70 kuasa kuda dan beroperasi dalam kawasan 
kurang daripada 30 batu nautika daripada garis pantai. Cumanya 
aktiviti perikanan mengalami kesan yang agak ketara kerana 
mengalami masalah seperti pengurangan sumber perikanan akibat 
pencemaran dan kemusnahan habitat di kawasan persisiran pantai. 
Tapi masalah yang ketara ialah daripada aspek pencerobohan 
kawasan persisiran pantai kita oleh nelayan-nelayan seperti pukat 
jerut, pukat tunda serta pukat tangkul yang mampu menjejaskan 
sumber tangkapan dan seterusnya sumber pendapatan nelayan 
kecil kita. Di sini saya ingin tahu apakah sumber perundangan 
yang boleh diguna pakai dalam aktiviti perikanan kita agar nelayan 
pantai kita tidak mudah dicerobohi oleh kemasukan pukat-pukat 
yang disebutkan tadi. Sebenarnya kerajaan perlu bertegas dalam 
hal ini kerana kalau ada undang yang wujud bagi menjaga dan 
memelihara keselamatan nelayan pantai kita daripada dicerobohi 
oleh pukat-pukat besar tadi, saya rasa ia perlu digunakan dengan 
semaksima mungkin agar nelayan pantai kita terpelihara dan 
terbela. 

Ahli Kawasan Penaga (Y.B. Dato' Haji Azhar bin Ibrahim): 

Minta penjelasan, Dato' Speaker. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Adajuga? 

Y.B. Dato' Speaker: 

Penjelasan, Penaga. 

Ahli Kawasan Penaga (Y.B. Dato' Haji Azhar bin Ibrahim): 

Ada la. Ya memang kita ada peraturan. Soalan ini tiap-tiap 
kali Dewan, tiap kali ditanyakan dan kita jelaskan. Memang bot-bot 
Apollo khususnya dari Negeri Perak yang datang menceroboh. Kita 
telah buat tangkapan melalui Jabatan Perikanan dan juga dibantu 
oleh Jabatan Marin untuk buat tangkapan dan ada juga yang 
dirampas dan dibawakan ke mahkamah. Tetapi kerja orang yang 
menceroboh ini, dia pun pandai juga. Dia tengok waktu-waktu 
tertentu yang dia datang menceroboh. Keduanya, Yang Berhormat 
katakana tangkapan semakin sedikit. Sebab itulah kita sedar 
perairan kita ini kecil dan nelayan kita yang pergi itu, yang ada 
lesen, yang tak ada lesen, banyak juga yang pergi menangkap ikan 
di situ. Oleh yang demikian, maka kerajaan hari ini menggalakkan 
ternakan ikan. Sama ada ikan air payau, kolam air payau ataupun 
ternakan ikan dalam sangkar dan juga sekarang ini kerajaan telah 
memperkenalkan industri asas tani untuk memproses hasil 
tangkapan ikan itu supaya mendapat nilai tambah. Bukan hanya 
bergantung kepada pergi tangkap, balik, tangkap, balik, tangkap, 
balik, tetapi ialah untuk memperbanyakkan pendapatan aiau 
mempertingkatkan pendapatan golongan nelayan. 

Ahli Kawasan Sungai Puyu (Y.B. Encik Phee Boon Poh): 

Minta laluan. 

Y.B. Dato' Speaker: 

Minta laluan daripada Permatang Pasir. Boleh kah? 

Ahli Kawasan Sungai Puyu (Y.B. Encik Phee Boon Poh): 

Bolehlah. Dato' Speaker, sedarkah satu punca bahawa 
kekurangan ikan ditangkap di laut-laut Negeri Pulau Pinang adalah 
sea-bed mining. Adakah atau sedarkah sea-bed mining adalah satu 
punca yang telah menghancurkan, iaitu kata, the breathing ground 
of the marines. Sedarkah bahawa sea-bed mining ini telah 
menghancurkan kebanyakan kerana sea-bed mining sekarang yang 
jalan dengan raksasa on the land reclamation telah menjejaskan 
marines breathing ground. Akibatnya kekurangan marines life di laut 
Negeri Pulau Pinang. 

Ahli Kawasan Penaga (Y.B. Dato' Haji Azhar bin Ibrahim): 

ltu salah satu daripada punca. Bukan sedarkah. Memang 
kerajaan sedar pun. Tetapi untuk pengetahuan Yang Berhormat, 
punca-punca perikanan yang semakin berkurangan bukan saja 
bergantung kepada sea-bed mining, termasuk juga pencemaran 
air-air buangan sisa kilang haram yang banyak yang ada di 
kawasan Seberang Perai Utara contohnya Sungai Juru. Eh, 
Seberang Perai Tengah, menyebabkan Sungai Juru itu tercemar. 
ltu juga salah satu punca lagi yang menyebabkan berkurangnya 
marine life ini. Sebab itu tadi saya jelaskan bahawa kita bukan saja 
menggalakkan orang pergi tangkap ikan, kita menggalakkan juga 
orang ternak ikan sebagai nak menambahkan lagi hasil laut ini. 
Menternak kerang, ikan, siput dan sebagainya. Kemudian 
diproseskan dalam proses industri asas tani. 

Y.B. Dato' Speaker: 

Okay, Permatang Pasir. .. (gangguan). 

Ahli Kawasan Sungai Puyu (Y.B. Encik Phee Boon Poh): 

Sedikit saja lagi...(gangguan). 

Y.B. Dato' Speaker: 

Cukup. Cukup Yang Berhormat. Saya nak serah balik 
(gangguan). 

Ahli Kawasan Sungai Puyu (Y.B. Encik Phee Boon Poh): 

Bukan. Bukan Dato' Speaker. Satu saja. Saya nak tanya 
soalan. Satu saja (gangguan). 

Y.B. Dato' Speaker: 

Cukup. Cukup Yang Berhormat. Saya nak serah balik 
kepada Permatang Pasir. Permatang Pasir dok tunggu lama dah 
tu. Cukup. Cukup. Simpan...(gangguan). 

Ahli Kawasan Sungai Puyu (Y.B. Encik Phee Boon Poh): 

Satu saja. Bukan, bukan. Satu saja. Berkenaan dengan 
ini...(gangguan). 

Y.B. Dato' Speaker: 

Yang Berhormat, tolong simpan. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Y.B. Dato' Speaker, kalau ada penguatkuasaan ini. Dengar, 
dengar. Jangan bertengkar. Dengar saja. Jika ada undang­ 
undang yang telah disempurnakan macam itu baguslah. Cumanya 
kita mahu tegas supaya nelayan kita terbela. ltu saja. Tapi kalau 
ada tadi, okayla. Okay, takpa ...(ketawa). 

Y.B. Dato' Speaker, di dalam pembentangan Rancangan 
Malaysia Ke-9 juga baru-baru ini disebut juga bahawa 1 Billion 
Ringgit dikatakan diperuntukkan kepada pembangunan sumber 
manusia iaitu kesihatan rakyat. Berapa banyak yang akan tempias 
masuk ke dalam negeri kita Pulau Pinang adalah sebagaimana 
yang disentuh oieh Tuan Yang I erutama di dalam ucapannya 
kelmarin. Kita amat berharap dengan ada peruntukan yang 
sebegini serupa, maka kemudahan yang sedia ada daiam menjaga 
persoalan kesihatan rakyat kita akan dinaik taraf dan kemudahan 
baru kesihatan akan dibina termasuklah membaik pulih beberapa 
kemudahan hospital yang sedia ada. Pertanian takdaklah. 
Walaupun hospital kita Pulau Pinang ini telah diiktiraf oleh kerajaan 
Kementerian Kesihatan sebagai Centre of Excellent, ...(dengan 
izin) dalam beberapa bidang perubatan seperti cardiology, 
pembedahan cardiothoracic dan lain-lain, namun kita tidak mahu 
lagi mendengar sungutan ataupun keluhan rakyat mengenai 
beberapa ubatan yang diberikan kepada pesakit yang sedemikian 
lidak mencukupi ataupun tidak layak. Jadi saya juga mendengar 
sungutan daripada orang-orang ramai mengatakan banyak ubat­ 
ubat yang tidak dapat di supply oleh hospital kepada mereka 
menjadikan keadaan penyakit tidak menemui penyelesaian dan 
memuaskan. Ertinya ubat-ubat ini ... (gangguan). 

Ahli Kawasan Bagan Dalam (Y.B. Encik Subbaiyah a/I 
Palaniappan): 

Minta laluan, Permatang pasir. 

Y.B. Dato' Speaker: 

Ya, laluan. Bagan Dalam. 

Ahli Kawasan Bagan Dalam (Y.B. Encik Subbaiyah a/I 
Palaniappan): 

Boleh bagi tepat sedikit, manakah, bilakah dan siapakah yang 
tidak diberi. Tepat, eloklah saya jawab. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Nama orang ka? Nama orang nanti kemudian. Sehari, dua 
hari saya bagi. Saya tak catit nama dia. Sorry ya Yang 
Berhormat...(ketawa). Nak ikut nak tanya lagi. Jadi, boleh saya 
bagikan. Nanti saya bagikan nama orang itu terus kepada Yang 
Berhormat. Cumanya dia bersungut. Katanya dia tidak dapat ubat 
ini dan orang ini adalah salah seorang pesara kerajaan divisyen tiga. 
Divisyen tiga. Jadi dia pesara kerajaan. Dia menyatakan kepada 
saya dia tak dapat ubat itu dan dia dibagi satu list oleh hospital 
supaya pi cari ubat di farmasi. Tetapi oleh kerana dia pencen, di tak 
mampu, dia mai la jumpa saya. 

Y.B. Dato' Speaker, demikian juga kita lihat bagaimana 
tempat ubat di Hospital Besar Pulau Pinang. Saya juga kadang­ 
kadang pi juga kepada hospital besar. Tempat ubat begitu banyak 
dengan pesakit yang dok ambil ubat. Tetapi tempat ubat kita itu 
tidak bertambah. Ertinya tempat ubat itu tidak ditambah. Jadi saya 
harap dengan peruntukan yang ada untuk membaik pulih. Bukan 
kata nak buat hospital baru. Tambah tempat ambil ubat tu saja. 
Kadang-kadang tunggu sampai 3 hingga 4 jam. lni saya sendiri 
yang mengalami. Kadang-kadang, anak isteri sakit ka. Pi tunggu 
sampai 3 hingga 4 jam...(gangguan). 

Ahli Kawasan Air ltam (Y.B. Encik Cheang Chee Gooi): 

Minta penjelasan. 

Y.B. Dato' Speaker: 

Ya, Air ltam. 

Ahli Kawasan Air !tam (Y.B. Encik Cheang Chee Gooi): 

Jadi adalah berkaitan soalan dengan ubat itu. Biasanya 
pesakit itu, seperti yang telah diberitahu oleh Y.B. Permatang Pasir. 
Kadangkala di farmasi hospital itu, tidak ada ubat. Jadi maka pesakit 
itu pun diberi description supaya mendapatkan ubat di farmasi luar. 
Di luarlah. Jadi sama ada kerajaan sanggup menaggung 
perbelanjaan pesakit itu apabila membeli ubat di luar itu. Kadang­ 
kadang mereka tak sanggup membayar. Ya, tak sanggup 
membayar. I've received the case like that. Mereka tak sanggup 
bayar kerana mungkin setiap bulan menelan perbelanjaan beratus­ 
ratus ringgit. Jadi / do not know whether the government, dia kata 
akan dapat duit itu kemudian. Tetapi buat sementara waktu you 
kena keluarkan dulu. Kena belanja dulu. But kemudian, whether 
the government can jelaskan bayaran itu untuk di kedai farmasi itu. 
Reimburse atau pun macam mana. ltu saja soalan saya. 

Y.B. Dato' Speaker: 

Okay, Permatang Pasir...(gangguan). 

Ahli Kawasan Bagan Dalam (Y.B. Encik Subbaiyah all 
Palaniappan): 

Dato' Speaker, cuma nak jawab saja. Sebenarnya bila ada 
situasi macam itu, mereka kenalah pergi ke pejabat kebajikan di 
hospital juga. Sebab dia ada peraturan. Kalau tak ikut peraturan 
pun susah juga. Dia kena pergi ke pejabat kebajikan dan boleh buat 
permohonan. Jika benar-benar dia ini tidak mampu, memang 
pejabat kebajikan akan bantu. 

Ahli Kawasan Air !tam (Y.B. Encik Cheang Chee Gooi): 

I'm given...(gangguan). 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Minta laluan dululah. Minta laluan dulu baru boleh bercakap. 

Y.B. Dato' Speaker: 

Ya, minta laluan dulu. 

Ahli Kawasan Air ltam (Y.B. Encik Cheang Chee Gooi): 

Minta laluan. Jadi saya difahamkan bahawa mengikut apa 
yang saya faham dari pesakit itu bahawa kerajaan akan membayar 
perbelanjaan atas ubat itu. Tetapi agak lambatlah. Agak lambat. 
Jadi in this particular instance sama ada perbelanjaan itu atau 
pembayaran itu terus kepada farmasi tersebut itu yang mana dia 
ambil ubat dari farmasi itu. Whether can be done or not, you know? 
Instead of this pesakit itu pergi membayar, membeli, where there is 
a deal with pharmacy, the government will pay to the particular 
pharmacy ...(dengan izin) ltu saja. Thank you. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Y.B. Dato' Speaker, yang ini saya ingat akhirlah. Sat saja 
lagi. Kenaikan harga minyak baru-baru ini sebanyak 30sen 
memanglah amat dirasai oleh rakyat kita. Rasa naik tu. 30sen satu 
liter memang rasa. Kita sedar apabila minyak naik, barang pun turut 
naik. Terutamanya barang yang tidak terkawal. Barang-barang 
kawal takpa. Dia tak berapa berani nak naik. Tapi barang-barang 
yang tidak terkawal seperti ikan, sayur dan lain barang dapur ini dia 
tidak terkawal dan dia akan naik apabila dia tengok minyak naik. 
Jadi kenaikan minyak ni kita nak halang tak boleh dah sebab minyak 
dunia pun naik. Apabila dia naik, nak turun tu payah. 

Jadi kenaikan ini kadang-kadang tak boleh elak, cumanya 
sekarang ni persoalan sekarang ialah sejauh manakah kawalan 
yang dapat dibuat oleh kerajaan dalam hal untuk menjaga agar 
peniaga-peniaga kita ini tidak menaikan barang puas-puas dengan 
sewenang-wenangnya. Jangan hanya apabila pegawai 
penguatkuasa nak pi baru dia, dia, dia meletakkan tanda harga 

Terima kasih Yang Berhormat. Yang Berhormat kita akan 
berhenti makan. Jamuan disediakan di dewan makan. Jadi semua 
dijemput ke sana. Ahli Yang Berhormat, Dewan ditangguhkan 
sehingga jam 2.30 petang. 

Dewan ditangguhkan pada jam 1.03 tengah hari. 

Dewan disambung semula pada jam 2.30 petang. 

Y.B. Timbalan Speaker: 

Selamat petang, salam sejahtera. Dewan disambung 
semula. Siapa nak ambil bahagian? Y.B. Bagan Jermal, Y.B. 
Bagan Jermal. 

Ahli Kawasan Bagan Jermal (Y.B. Encik Ooi Chuan Aik): 

Terima kasih saya ucapkan kepada Y.B. Speaker. Pada 
petang ini, telah mengizinkan saya untuk berbahas pada petang ini. 
Y.B. Speaker, tempohari Perdana Menteri kita Yang Amat 
Berhormat Dato' Seri telah mengumumkan Rancangan Malaysia 
yang ke-9 di Parlimen dan kita di Pulau Pinang menganggap 
bahawa pengumuman RMke-9 ini adalah begitu bermakna di mana 
tempat Pulau Pinang menjadikan tempat lahir tempat mendapat 
pendidikan dan lebih-lebih lagi kubu politik Y.A.B. Perdana Menteri 
kita telah diperuntukkan 2 projek mega iaitu Jambatan Pulau Pinang 
ke-2 dan monorel yang begitu dinanti-nantikan oleh anak-anak 
Negeri Pulau Pinang. Kita berharap agar projek-projek mega ini 
dapat menyelesaikan masalah kesesakan lalu lintas di Jambatan 
Pulau Pinang yang sedia ada dan juga di kawasan bandar di 
bahagian pulau negeri kita. Di samping itu kita juga berharap 
bahawa dengan pembinaan prasarana-prasarana itu, negeri Pulau 
Pinang akan terus maju dan seterusnya dapat mempertingkatkan 
daya saing sebagai negeri termaju dalam bidang perindustrian di 
negara ini dan pada peringkat global. Y.B. Speaker, apabila saya 
menyentuh topik kesesakan lalu lintas di Jambatan Pulau Pinang 

Ahli Kawasan Bagan Jermal (Y.B. Encik Ooi Chuan Aik): 

Terima kasih saya ucapkan kepada Y.B. Speaker. Pada 
petang ini, telah mengizinkan saya untuk berbahas pada petang ini. 
Y.B. Speaker, tempohari Perdana Menteri kita Yang Amat 
Berhormat Dato' Seri telah mengumumkan Rancangan Malaysia 
yang ke-9 di Parlimen dan kita di Pulau Pinang menganggap 
bahawa pengumuman RMke-9 ini adalah begitu bermakna di mana 
tempat Pulau Pinang menjadikan tempat lahir tempat mendapat 
pendidikan dan lebih-lebih lagi kubu politik Y.A.B. Perdana Menteri 
kita telah diperuntukkan 2 projek mega iaitu Jambatan Pulau Pinang 
ke-2 dan monorel yang begitu dinanti-nantikan oleh anak-anak 
Negeri Pulau Pinang. Kita berharap agar projek-projek mega ini 
dapat menyelesaikan masalah kesesakan lalu lintas di Jambatan 
Pulau Pinang yang sedia ada dan juga di kawasan bandar di 
bahagian pulau negeri kita. Di samping itu kita juga berharap 
bahawa dengan pembinaan prasarana-prasarana itu, negeri Pulau 
Pinang akan terus maju dan seterusnya dapat mempertingkatkan 
daya saing sebagai negeri termaju dalam bidang perindustrian di 
negara ini dan pada peringkat global. Y.B. Speaker, apabila saya 
menyentuh topik kesesakan lalu lintas di Jambatan Pulau Pinang 
maka saya tidak terlupa membangkitkan dua kejadian kemalangan 
jalan raya yang berlaku pada awal tahun ini di Jambatan Pulau 
Pinang yang telah mengakibatkan laluan trafik mengalami 
kesesakan yang begitu serius sehingga menyebabkan kenderaan­ 
kenderaan pengguna jambatan tersangkut selama berjam-jam. 
Kejadian pertama melibatkan sebuah lori yang dimuatkan dengan 
gula dan lori berkenaan telah terlibat dengan kemalangan dan 
mengakibatkan gula yang dibawa itu bertaburan di alas jambatan 
yang berlaku pada 16 Februari 2006 telah mengakibatkan 
kesesakan lalu lintas bermula pada jam 4 petang sehingga larut 
malam. Manakala kejadian kemalangan jalan raya yang ke dua 
telah berlaku pada 24hb. April 2006 melibatkan kereta yang menuju 
kearah Butterworth telah melanggar pembahagi jalan lalu 
menyeberang ke laluan bertentangan dan kereta itu telah terbalik. 
Kemalangan itu juga mengakibatkan kesesakan lalu lintas di 
jambatan bermula pada pukul 4.30 petang sehingga larut malam 
juga. 

Y.B. Speaker, saya hanya membangkitkan dua kejadian 
kemalangan jalan raya yang telah membawa kesusah payahan 
kepada pengguna-pengguna jambatan dan sudah pasti ada banyak 
kemalangan jalan raya berlaku di jambatan yang tidak dapat saya 
sebutkan pada petang ini. Memang kemalangan jalan raya di 
jambatan pada hari ini telah menjadi satu kebiasaan yang selalu 
berlaku. 

Y.B. Dato' Speaker, kesesakan lalu lintas yang begitu serius 
semasa kemalangan jalan raya di jambatan telah menunjukkan 
bahawa kenderaan yang menggunakan Jambatan Pulau Pinang 
saban hari semakin bertambah dan ini juga menunjukkan bahawa 
Jambatan Pulau Pinang telah menjadi satu laluan yang begitu 
penting untuk berulang alik dari tanah besar ke seberang sebelah 
pulau. Oleh sebab peranan yang dimainkan adalah begitu penting, 
maka kita mesti selalu memastikan bahawa Jambatan Pulau 
Pinang ini selalu berada dalam keadaan yang terbaik dan 
memuaskan tanpa berlakunya kemalangan jalan raya. 

Y.B. Dato' Speaker, untuk memastikan trafik di jambatan ini 
berada dalam keadaan tip-top maka saya cadangkan agar pihak 
pengurusan jambatan memasang CCTV di sepanjang jambatan 
untuk memantau tingkah laku pemandu semasa menggunakan 
jambatan itu dan mengambil langkah-langkah secara profesional 
untuk mengatasi masalah yang timbul. Sebagai contoh, sekiranya 
didapati bahawa kemalangan berlaku disebabkan oleh pemandu­ 
pemandu yang tidak mematuhi undang-undang jalan raya atau cuai 
maka langkah-langkah termasuklah penggubalan peraturan­ 
peraturan yang baru dimana bersesuaian dengan penggunaan 
jambatan untuk mengawasi pemandu-pemandu supaya mereka 
akan lebih bersopan-santun semasa memandu di jambatan ini dan 
sesiapa yang melanggar peraturan-peraturan tersebut, tindakan 
mesti diambil terhadapnya. Y.B. Speaker, disamping itu saya juga 
mencadangkan, kita membenar, kita tidak membenarkan apa-apa 
bentuk iklan di paparkan di jambatan. Pada masa sekarang 
terdapat dua papan iklan di kedua-dua belah hujung jambatan dan 
saya berpendapat bahawa pemaparan iklan begini adalah tidak 
wajar jika dipandang dari sudut keselamatan jalan raya. Hal ini 
adalah kerana sekiranya pengguna-pengguna jambatan 
menumpukan perhatian membaca penyataan di papan iklan maka 
pada saat-saat inilah kemalangan jalan raya akan berlaku. 

Y.B. Speaker, saya berharapan bahawa ciri-ciri keselamatan 
di jambatan yang telah saya sebutkan sebentar tadi dapat 
dilaksanakan selaras dengan kerja-kerja pelebaran yang sedang 
dijalankan. Disamping itu, rakyat Pulau Pinang juga berharap agar 
kerajaan negeri Pulau Pinang dapat menggembelingkan usaha­ 
usaha yang lebih gigih supaya kerja-kerja pembinaan jambatan ke­ 
2 dapat dimulakan dengan secepat mungkin dan disiapkan dalam 
tempoh yang dirancangkan. Y.B. Speaker, pembinaan Jambatan 
Pulau Pinang yang ke-2 adalah amat penting untuk negeri Pulau 
Pinang bukan saja dipandang dari sudut penyelesaian kesesakan 
lalu lintas di jambatan sedia ada pada waktu-waktu puncak lebih 
penting lagi projek ini sekiranya dimulakan maka pertumbuhan 
ekonomi yang memberangsangkan juga akan dinikmati oleh 
seluruh negeri amnya dan di kawasan Batu Kawan dan Batu 
Maung khasnya. Lebih-lebih lagi kepesatan, kepesatan ekonomi 
ini juga akan menjadi pemangkin kepada pertumbuhan ekonomi di 
kawasan sekitarnya atau seperti yang dikatakan oleh Yang Amat 
Berhormat Dato' Seri Perdana Menteri, pertumbuhan ekonomi akan 
melimpah ke kawasan-kawasan lain. Y.B. Speaker, apabila 
kawasan, apabila kawasan Batu Kawan dimajukan dengan 
pembinaan jambatan ke-2, maka saya berharap bahawa kemajuan 
itu akan melimpah ke kawasan bandar Butterworth di mana pada 
satu ketika telah menjadi, merupakan satu tempat di mana ekonomi 
adalah begitu aktif dan pada masa sekarang telah menjadi sebuah 
bandar yang agak sunyi. Y.B. Speaker, bandar Butterworth pada 
tahun 70-an sehingga awal 90-an merupakan satu kawasan yang 
begitu aktif dalam ekonominya. Namun selepas hospital kerajaan 
dipindahkan ke Seberang Jaya dan diikuti oleh perpindahan 
Pejabat Daerah, kawasan Butterworth telah menjadi lebih sunyi. 
Lebih teruk lagi apabila Pejabat Majlis Perbandaran Seberang 
Perai dipindahkan ke bandar PERDA. Butterworth telah mengalami 
kecacatan aktiviti ekonomi yang tidak dapat dinyatakan. 

Y.B. Tuan Speaker, pada 1 Jun tahun ini akan datang, Ibu 
Pejabat Polis Daerah Seberang Perai Utara juga akan berpindah 
ke Kepala Batas. Perpindahan lbu Pejabat Polis ini bermakna 
bahawa pejabat-pejabat pentadbiran kerajaan telah banyak 
dipindahkan keluar dari Butterworth. Y.B. Tuan Speaker, cuba 
fikirkan betapa terjejasnya aktiviti-aktiviti ekonomi di kawasan 
Butterworth selepas proses perpindahan-perpindahan ini. 

Y.B. Tuan Speaker, saya telah mendapat jawapan daripada 
Ketua Menteri yang menyatakan bahawa dalam Rancangan 
Malaysia Ke-9, konsep koridor pembangunan telah dirancangkan 
ini dan ini akan membawa pembangunan ekonomi kepada negeri­ 
negeri di Semenanjung Utara dalam masa jangka panjang. Saya 
ingin mengucapkan ribuan terima kasih alas perhatian yang 
diberikan oleh pemimpin-pemimpin kerajaan kita. Namun saya 
bimbang bahawa konsep ini yang akan mengambil masa yang 
panjang untuk direalisasikan pasti tidak dapat menghasilkan apa­ 
apa jua faedah pun kepada penduduk-penduduk buat masa kini. 

Oleh yang demikian, saya memohon kepada Kerajaan 
Negeri Pulau Pinang agar dapat mengambil langkah-langkah yang 
sesuai untuk membantu memulihkan kepesatan aktiviti-aktiviti 
ekonomi di Butterworth untuk jangka masa pendek agar bandar itu 
tidak dijadikan satu kawasan yang sunyi atau dead town...(dengan 
izin). Selain daripada bergantung kepada kerajaan untuk 
menghulurkan bantuan, saya juga ingin mencadangkan kepada 
kerajaan supaya menubuhkan pasukan "think tank" yang terdiri 
daripada pakar-pakar dan peniaga-peniaga tempatan dengan diberi 
pengitirafan oleh kerajaan. Untuk membantu kerajaan merangka 
rancangan-rancangan yang sewajarnya untuk membawa semula 
kegemilangan ekonomi di kawasan Butterworth untuk jangka masa 
pendek. 

Y.B. Tuan Speaker, apabila saya sebutkan apa yang telah 
saya sebutkan sebentar tadi, pastinya betul dan benar. Akan tetapi 
kita memang bernasib baik juga kerana pada tahun-tahun 
kebelakangan ini kawasan Butterworth terdapat pembangunan 
yang pesat dalam bidang perumahan. Oleh yang demikian, 
kebelakangan ini projek-projek perumahan terutama sekali di 
kawasan Jalan Raja Uda telah dilaksanakan, bagai cendawan 
tumbuh selepas hujan. Keadaan sebegini telah mengakibatkan 
pertambahan penduduk yang saban hari semakin bertambah. 
Ekoran daripada itu, saya mendapati bahawa kawasan Jalan Raja 
Uda telah menghadapi masalah kekurangan kawasan lapang untuk 
penduduk-penduduk beriadah. 

____________ .,,___ _ 



Y.B. Tuan Speaker, saya faham bahawa setiap projek 
perumahan yang dibangunkan, pemaju mesti menyediakan 
kawasan lapang untuk memenuhi syarat garis panduan pemajuan 
yang ditetapkan oleh pihak berkuasa tempatan. Saya percaya 
bahawa penyediaan kawasan lapang ini hanya khusus untuk projek 
berkenaan sahaja dan saya berpendapat bahawa ini tidak dapat 
menampung keperluan orang awam. Saya juga faham penyediaan 
kawasan lapang yang luas bukanlah tanggungjawab pemaju dan 
orang yang perlu memikul tanggungjawab ini adalah terjatuh di 
bahu pihak kerajaan tempatan. Oleh yang demikian, saya merayu 
kepada pihak MPSP agar dengan serta merta mengambil tindakan 
untuk mengenal pasti kawasan-kawasan yang sesuai dan masih 
belum dibangunkan lalu dizonkan sebagaikan kawasan lapang. 

Y.B. Tuan Speaker, saya yakin bahawa pihak MPSP boleh 
melaksanakan projek seperti ini demi kebaikan orang awam kerana 
rakyat jelata merupakan pembayar cukai dan lebih-lebih lagi 
sepanjang masa ini pihak MPSP telah mengutip sumbangan­ 
sumbangan yang banyak daripada pihak pemaju semasa pelan­ 
pelan pemajuan diluluskan. 

Y.B. Tuan Speaker, semasa berbahas dalam topik 
berhubung dengan kawasan lapang, di sini saya juga ingin meluah 
mengambil kesempatan meluahkan kekaguman saya atas usaha­ 
usaha yang dijalankan oleh pihak MPPP yang telah menyediakan 
Taman Metropolitan di Relau dan meningkatkan kemudahan­ 
kemudahan asas dan memperindahkan Taman Perbandaran untuk 
orang awam. Usaha-usaha ini telah mendapat sambutan yang 
begitu positif daripada orang awam. Oleh yang demikian, sudah 
sampai masanya untuk pihak MPSP berbuat demikian. 

Y.B. Tuan Speaker, saya mengambil berat terhadap 
penyediaan-penyediaan kawasan lapang kerana saya berpendapat 
bahawa sekiranya sesuatu pembangunan dijalankan dan jika tidak 
mengambil kira pembangunan rohani, insan dan alam sekitar maka 
pembangunan ini pastinya tidak seimbang. Oleh yang demikian, di 
setiap kawasan pembangunan, sekiranya kita dapat memastikan 
pembangunan kawasan lapang disediakan untuk orang awam 
beriadah maka saya pasti tindakan sebegini akan mendapat 
sambutan yang baik daripada orang awam dan lebih-lebih lagi akan 
dapat mewujudkan keadaan alam sekitar yang baik untuk tatapan 
generasi kita yang akan datang. 

Y.B. Tuan Speaker, dengan kata-kata ini saya juga ingin 
memohon menyokong ucapan Tuan Yang Terutama. Sekian, 
terima kasih. 

Y.B. Timbalan Speaker: 

Terima kasih. Y.B. Batu Maung. 

Ahli Kawasan Batu Maung (Ir. Mansor bin Musa): 

Terima kasih, terima kasih Y.B. Speaker, Assalamualaikum 
Warahmatullah hiwabarakatuh. Y.B. Speaker, Ahli-ahli Yang 
Berhormat, terima kasih memberi peluang kepada saya untuk 
mengambil bahagian dalam perbahasan usul ucapan terima kasih 
di atas ucapan Tuan Yang Terutama, Yang di-Pertua Negeri Pulau 
Pinang. 

Dato' Speaker, kita patut bersyukur banyak-banyak kerana 
kita hidup dalam aman, tenteram walau pun sebelum makan tadi 
dalam Dewan ini agak kecoh sedikitlah. ltu pun fasal siput 
gondang. Rupanya, sebenarnya, saya pun tidak tahu yang mana 
bentuk siput gondang. Tadi semasa makan, ramai juga kawan­ 
kawan yang tidak kenal. Saya ingat saya hendak cadang, kalau 
boleh, esok ke, lusa ke, siapa-siapa pergi tangkap dan buat gulai. 
Selepas itu, kita makanlah. Kalau sedap, kita beri tahu Ahli 
daripada Penaga, kena berusaha supaya kita boleh dapat orang 
yang hendak proses siput gondang itu cepat-cepat dapat lesen, 
dapat permit, boleh dieksport. Kalau tidak sedap kalau, tidak 
payah eksportlah. 

Ahli Kawasan Penaga (Y.B. Encik Dato' Haji Azhar bin 
Ibrahim): 

Minta laluan, bila disebutkan fasal siput gondang, siput 
gondang emas ini tadi. Ya, saya tidak tahu esok ada ke tidak dia 
yang boleh dapat siput gondang di dalam sawah-sawah kita. Saya 
akan cuba cari, beri tahu kepada petani, kalau ada, bawa. Tetapi 
satu perkara di sini yang saya bangkitkan ialah semasa 
perbahasan tadi Y.B. Tuan Speaker, Ahli daripada Sungai Puyu 
menyatakan HSCCP, itu sebutannya. Semua Dewan dengar dan 
untuk memastikan lagi, saya pergi ke bilik sulit, saya dengar tape 
itu sendiri. Sebutannya HSCCP. Jadi dia tanya, tahukah. 



Saya pun tidak pernah dengar HSCCP, yang ada ialah 
HACCP (Hazer! Analysis Critical Control Point) yakni satu sistem 
menjamin mutu pemprosesan makanan untuk mengesan bahan­ 
bahan pencemaran dalam makanan itu semasa diproses. Satu 
sistem kontrol supaya ianya dijamin bersih untuk dieksport ke EU. 
Dia ini cakap sahaja, tetapi dia tiada. Saya sedang tunggu peluang 
hendak ini dan dia keluar. 

Y.B. Timbalan Speaker: 

Tidak apa Yang Berhormat, kita sudah faham, yang betul­ 
betul HACCP dan bukan HSCCP. 

Ahli Kawasan Penaga (Y.B. Encik Dato' Haji Azhar bin 
Ibrahim): 

Ya, terima kasih. Jadi soalan saya hendak tanya ini, orang 
yang buat kesilapan, perlu minta maafkah dalam Dewan ini. 

Y.B. Timbalan Speaker: 

Ya, Y.B. sambung. 

Ahli Kawasan Batu Maung {Ir. Mansor bin Musa): 

Saya ingat saya serah kepada Y.B. Tuan Speaker hendak 
buat keputusan sama ada hendak minta maaf atau pun tidak. 
lzinkan saya untuk menyambung balik ucapan saya. Dalam 
ucapan Tuan Yang Terutama, ada menyebut bahawa teras 
pembangunan Pulau Pinang, ada 5 teras. Meningkatkan daya 
saing, membangun budaya yang segar dan seterusnya pada saya 
Y.B. Tuan Speaker, perkara yang lebih penting sekali untuk 
mencapai apa-apa juga pembangunan dalam negeri ini, dalam 
negara ini, perpaduan adalah paling utama. 

Kalau tadi kita tengok kerana siput sahaja, kita boleh 
bergaduh. Bukan kitalah tetapi Penaga dengan Sungai Puyu, tidak 
bergaduh, bertengkar. Saya takut tadi kalau lompat meja. 

Y.B. Timbalan Speaker: 

Okay Yang Berhormat, masuk topik yang di.....(gangguan), 
maaf. 

77 



Ahli Kawasan Batu Maung (Ir. Mansor bin Musa): 

ltu perkara kecil, tambahan pula kalau perkara-perkara yang 
besar. Sebab itulah dalam kita hidup masyarakat yang majmuk ini, 
kita perlu ada saling faham memahami, hormat menghormati 
antara satu sama lain. 

Y.B. Timbalan Speaker: 

Sudah ambil gambar di luar tadi. Kawan baik. 

Ahli Kawasan Batu Maung (Ir. Mansor bin Musa): 

Serita sudah ambil, esok masuk paper. Perlu hormat 
menghormati Y.B. Tuan Speaker. Kalau dalam rumah tangga 
sendiri pun, suami dan isteri, dua orang, kalau tidak ada saling 
memahami, kalau kita tahu isteri kita tidak suka kita hisap rokok 
dalam rumah, kalau kita tahu isteri kita tidak suka belacan, kita 
jangan buat. Begitulah juga dalam masyarakat kita, Y.B. Tuan 
Speaker. 

lsu yang hendak saya bangkitkan adalah isu antara kaum di 
mana isu-isu sensitif terutamanya tentang isu pencemaran najis 
babi yang selalu kita bangkitkan. Memang tiap-tiap kali saya selalu 
bercakap pada dalam kawasan saya sendiri. lsu ini sangat sensitif 
dan kita tidak mahu isu yang besar ini terus berpanjangan, tiada 
penyelesaian dan sampai ada yang berdemonstrasi. Pertama, 
baru-baru ini berdemonstrasi menunjukkan rasa tidak puas hati 
terhadap pencemaran najis babi, penjualan daging babi secara 
terbuka di merata-rata tempat. Kita tidak pernah menghalang 
mana-mana pihak untuk memakan apa-apa, mengamalkan budaya 
apa-apa, tidak. Kita tidak pernah halang tetapi kita perlu sensitif 
dan saya sangat-sangat berharap dalam Dewan ini dan kita telah 
pun bercakap dan telah mengambil tindakan. Baru-baru ini 
seorang Timbalan Menteri datang ke kawasan Batu Maung dan 
keluar dalam surat khabar bahawa sungai effluent daripada 
kandang-kandang babi itu bersih, tidak tercemar. Saya ingat, saya 
minta kalau boleh cuba turun tengok dalam sungai itu. Kalau 
berani turun, saya mengakulah bersih. Saya tidak, bukan saya 
katalah tetapi penduduk-penduduk, rakyat-rakyat di kawasan saya 
selalu kata bahawa semua statement-statement begini tidak betul. 



Kalau lalu sahaja sudah bau. Air pun sudah ber colour-colour. 
Jadi saya tidak mahu panjang lagi, saya berharap perkara ini dapat 
diselesaikan. 

Y.B. Dato' Speaker, bukan Dato', belum Dato' lagi, kena beri 
akan datanglah. Tadi rakan saya dari Pantai Jerjak bermimpi 
tentang Pulau Jerjak. Tadi, asyik tunggu sahajalah, mungkin dia 
mimpi hendak buat kasino tetapi kalau dia cakap, dia mimpi buat 
kasino pun, kita tidak boleh marahlah. ltu mimpi dia, bukan betul, 
bukan realiti. Dia mimpi pun, Pulau Jerjak kecil sahaja. Saya juga 
bermimpi Tuan Speaker, saya mimpi besar sedikit. Saya mimpi 
jambatan kedua tetapi mimpi saya tidak indah. Saya kalau mimpi 
indah, saya tidak mimpi jambatan, saya mimpi benda lain. Mimpi 
saya mimpi agak ngeri sedikit, Tuan Speaker dan Ahli-ahli Dewan 
night mare lah. Saya bimbang dalam mimpi saya, saya bimbang, 
pembangunan yang begitu pesat di kawasan Batu Maung dengan 
jambatan yang indah dengan rumah-rumah batu yang indah tetapi 
orang Melayu di kawasan terpinggir, tidak tahu di mana hendak 
tinggal. Perlu berpindah ke Balik Pulau lebih jauh lagi. ltu yang 
saya bimbangkan dan saya sangat bimbang, perkara ini akan 
menjadi realiti. 

Saya bercakap ini bukan kerana saya mewakili orang 
Melayu sahaja, saya wakil rakyat, saya mewakili semua kaum. 
Begitu juga kita tahu Y.A.B. Ketua Menteri, Y.B. Timbalan Ketua 
Menteri dari Sungai Bakap juga Ketua Menteri dan Timbalan Ketua 
Menteri untuk semua kaum. Bukan Ketua Menteri untuk kaum 
Cina, Timbalan Ketua Menteri untuk orang Melayu. Saya faham, 
saya faham itu, tetapi saya masih dengar lagi rakyat, pengundi­ 
pengundi saya yang ada juga bercakap-cakap begitu. Yang 
pentingnya, apa yang kita buat, kita perlu tunjukkan, Yang 
Berhormat perlu buat perlu tunjukkan bahawa apa yang dibuat itu 
membantu semua kaum sebab itulah saya ingin tekankan bahawa 
apa-apa juga pembangunan di kawasan Batu Maung perlu 
mengambil kira tentang aspek sosial, satu tempat itu satu kaum 
sahaja tidak boleh duduk di kawasan ini dia sahaja, orang Melayu 
di sini sahaja, perlu ada integrasi perlu ada hubungan barulah kita 
boleh faham-memahami di antara satu sama lain, barulah kita 
boleh hidup dalam harmoni. 

Y.B. Dato' Speaker, Dato' lagi sorry, Tuan Speaker saya 
ada bertanya soalan tentang tanah-tanah lot penempatan semula 
di Permatang Damar Laut, di Batu Maung, di Sungai Ara yang 
menjadi kebimbangan saya, bukan sahaja kebimbangan saya, 
kebimbangan rakyat penduduk di kawasan tersebut, apa akan jadi 
nasib mereka kerana kawasan di sana luas, beratus ekar, beratus 
rumah, tidak beratus saya ingat, adakah nanti apabila jambatan 
Pulau Pinang telah dibina, pembangunan pesat, adakah tanah­ 
tanah di kawasan itu, tanah-tanah TOL di kawasan itu akan 
dibangun? Apakah mereka masih boleh tinggal di situ, mereka 
boleh tinggal di situ. ltu yang saya ingin tanya kepada pihak 
berkenaan. Pada saya, saya mahu kawasan tersebut dikekalkan, 
kampung-kampung tersebut kampung-kampung di mana 
majoritinya adalah orang Melayu dikekalkan tidak ada 
pembangunan di kawasan tersebut, kalau boleh digazetkan, itu 
adalah tanah rizab Melayu, gazetkanlah supaya jadi 20 tahun, 30 
tahun lagi kawasan tersebut masih kekal sebagai tanah kawasan 
orang Melayu. Begitu juga saya juga bertanya siapa yang dapat 
tanah-tanah lot penempatan tersebut kerana pemimpin-pemimpin 
tempatan dikawasan tersebut merungut bahawa ada juga individu­ 
individu tertentu yang dapat tanah itu yang boleh dipertikaikan 
macam mana dia boleh dapat sedangkan dia satu orang yang tidak 
terlibat dengan projek-projek kerajaan, perpindahan, dia seorang 
yang boleh dikatakan berada tetapi dapat. Padahal orang yang 
agak miskin, agak susah tak dapat, pada saya Tuan Speaker kita 
patut beri kepada orang tempatan dan pemimpin-pemimpin 
tempatan yang membuat kerja, pengerusi kariah, pengerusi JKKK, 
pengerusi persatuan penduduk yang miskin, yang anak sampai 7 
hingga 8 orang duduk rumah kecil... bagi la.. susah sangat kah 
nak bagi. Dia layak... 

Y.B. Timbalan Ketua Menteri: 

Penjelasan Tuan Speaker. 

Y.B. Timbalan Speaker: 

Ya... penjelasan 

an------------- 



Y.B. Timbalan Ketua Menteri: 

Saya ucap terima kasihlah Ahli Yang Berhormat bangkitkan 
isu ini tapi isu ini sudah dua kali dibangkitkan, saya minta isu-isu 
yang semacam ini kalau tidak disebut spesifik, kita tidak akan dapat 
memberi maklumat yang jelas, kalau kita bangkitkan isu secara 
rambang maka jawapan kita mungkin tidak tepat. Saya telah pun 
memberi ruang kepada Ahli Yang Berhormat secara kalau ada 
mana-mana permohonan yang dianggap sebagai mempunyai 
kelayakan tetapi telah ditolak dapat diberitahu. Kalau ada pula 
permohonan yang dianggap sebagai tidak layak tetapi telah 
diluluskan, pun tolong bagitahu. So that, kita boleh, Y.B. Tuan 
Speaker, untuk...(gangguan). 

Y.B. Timbalan Speaker: 

Tindakan... tindakan susulan akan ambil 

Y.B. Timbalan Ketua Menteri: 

Menyemak dan kita seperti mana jawapan saya dalam soalan 
lisan hari itu, kita memang memberi keutamaan kepada penduduk­ 
penduduk tempatan terutamanya yang telah pun memberi 
sumbangan terhadap pembangunan dalam kawasan. Jadi saya 
minta, kalau ada, dapat di perjelaskan dengan maklumat yang tepat, 
yang terperinci, kita akan bantu untuk ambil tindakan. Terima kasih. 

Ahli Kawasan Batu Maung (Y.B. Ir Manser Bin Musa): 

Ya... terima kasih Ahli daripada Sungai Bakap, Insya-Allah 
perkara ini akan saya.. apa nama majukan kepada Ahli Sungai 
Bakap. Y.B. Tuan Speaker, begitu juga dengan pembangunan di 
Permatang Tepi Laut, sebuah kampung yang berdekatan dengan 
Lapangan Terbang Bayan Lepas, walaupun saya sudah bangkitkan 
dalam dewan yang lalu tetapi dalam 2 bulan, 3 bulan yang lepas, 
masih lagi penduduk-penduduk di situ ada timbul keresahan kerana 
ada pihak yang datang buat survey kemudian bagitahu orang 
kampung bahawa mereka perlu berpindah. Jadi ada penduduk yang 
jumpa saya tanya, tapi sepanjang pengetahuan saya tidak adalah 
projek-projek tersebut dan jawapan yang diterima pun tak adalah 
terlibat dengan Permatang Tepi Laut tetapi saya berharap, 

sangat-sangat berharap macam yang dibangkitkan oleh Ahli Pantai 
Jerjak setiap pembangunan di dalam kawasan perlu dimaklumkan 
lah kepada ADUN kawasan tersebut supaya mudah kita memberi 
penerangan kepada penduduk-penduduk dikawasan kita. Sebab 
itulah sekarang ini sebenarnya peranan ADUN, Ahli Dewan 
Undangan Negeri kita lebih rapat, lebih selalu bersama dengan 
rakyat kalau dibandingkan dengan Ahli-ahli Parlimen tetapi 
malangnya keistimewaan-keistimewaan dari segi peruntukan sendiri, 
nampaknya Ahli-ahli Parlimen lebih daripada kita, dan kita pun 
selalu bagitahu bahawa perlu pejabat-pejabat ADUN perlu 
diperkasakan lagi. Saya pernah menghadiri satu majlis di mana 
seorang profesor dari universiti tempatan memberi pandangan yang 
sama bahawa beliau berpendapat bahawa pejabat-pejabat ADUN 
perlu diperkasa lagi supaya kita boleh memainkan peranan yang 
lebih walaupun ada juga orang yang kata ADUN sebenarnya adalah 
pembuat dasar tetapi dalam hakikat yang sebenarnya, realitinya 
sekarang ini banyak perkara-perkara yang ADUN perlu selesaikan, 
sama ada rumah pangsa tidak ada service, orang tak bayar service 
charges, parit tersumbat, jambatan rosak, lampu tiang terbalik, 
pokok tumbang, semua mai bercerita... 

Ahli Kawasan Permatang Berangan (Y.B. Tuan Haji Shahbudin 
bin Yahaya): 

Minta laluan. 

Ahli Kawasan Batu Maung (Y.B. Ir. Manser Bin Musa): 

Sila... sila 

Ahli Kawasan Permatang Berangan (Y.B. Tuan Haji Shahbudin 
bin Yahaya): 

Tuan Speaker, saya tertarik dengan apa yang dimaksudkan 
oleh Ahli daripada Batu Maung berkenaan dengan makluman­ 
makluman program dan projek kepada ADUN-ADUN. Memanglah 
kalau kita \ihat permintaan-permintaan daripada ADUN-ADUN ini 
ialah supaya segala perkara yang dibuat di dalam satu-satu 
kawasan ADUN dimaklumkan, cuma saya cuma nak 
memperkemaskan sikit di sini ialah mekanismenya, cara 
pemakluman itu boleh dibuat, kalau kita minta secara umum sahaja 
barangkali ketua-ketua jabatan di peringkat daerah hendak 

memaklumkan pun agak susah kerana ada projek yang jangka 
panjang, jangka pendek dan sebagainya. Apa yang kita harapkan 
ialah kalau dapat secara mudahnya setiap rancangan dan program 
ataupun apa-apa yang patut diberitahu disalinkan kepada. Jadi 
kalau dengan kaedah salinan kepada, itupun memadai untuk 
membolehkan ADUN-ADUN memahami setiap perancangan dan 
program yang dibuat. Jadi kalau peringkat membuat salinan surat 
kepada ADUN pun tidak boleh, saya ingat itu mungkin satu 
masalah besarlah. Jadi saya ingat itu caranya, terima kasih. 

Ahli Kawasan Seberang Jaya (Y.B. Arif Shah bin Omar Shah): 

Laluan... Tuan Speaker saya menyokong sahabat saya 
daripada Permatang Berangan, kerana di dalam Mesyuarat 
Jawatankuasa Tindakan Daerah SPT ketetapan telah pun dibuat, 
itupun jabatan-jabatan berkenaan masih tidak boleh memberikan 
kerjasama sedemikian. Akhirnya kadang-kadang ianya sesuatu 
projek yang berjalan separuh jalan dan menerima bantahan dan 
menjadi menanggung masalah yang dihadapi itu adalah ADUN­ 
ADUN kawasan itu sendiri. Dan akhirnya kadang-kadang projek itu 
akan terbengkalai dan menjadi gajah putih dalam kawasan­ 
kawasan tertentu. Terima kasih. 

Ahli Kawasan Batu Maung (Y.B. Ir Manser bin Musa): 

Y.B. Tuan Speaker, saya bercakap, saya nak bagi satu 
contoh Y.B. Tuan Speaker, isu ini pun banyak kali dah saya bangkit 
dalam pejabat, dalam Mesyuarat Pembangunan Daerah, isu 
pembangunan Bukit Gedong yang mana tanah di Bukit Gedong itu 
dibangunkan untuk membina kompleks Central di mana dalam 
masa pembinaan 3 tahun yang dulu, banjir lumpur berlaku dan 
sekarang ini pun perparitan, sistem perparitan belum selesai. 
Dalam Mesyuarat Pembangunan Daerah kita pun dah bangkit, 
saya sendiri berhubung dengan pemaju, pun tidak selesai juga. 
Saya buat surat kepada Pejabat Timbalan Perdana Menteri pun 
masih belum lagi selesai, dalam perhatian, tetapi apa yang saya 
nak bangkitkan di sini bahawa projek tersebut adalah projek 
Kerajaan Persekutuan, apabila kita check dengan Majlis 
Perbandaran Pulau Pinang, Majlis Perbandaran Pulau Pinang kata 
plan pun mereka tidak submit, tidak ada kelulusan apa tapi kerja 
dijalankan dan timbul masalah. 

Saya nak dapatkan kepastian pada hari ini, dalam surat 
khabar tempatan Menteri Kerja Raya bagitahu We don't' need your 
approval betul kah kerajaan, projek-projek kerajaan pusat tidak 
perlu kelulusan daripada majlis tempatan. Kalau timbul masalah 
sapa yang nak mai tengok? Bila kita check dengan MPPP, depa 
kata tidak ada pun, semua di KL, nanti jawablah. Sebenarnya 
ADUN-ADUN kita ini memang akan sentiasa bersama-sama 
dengan pegawai-pegawai kerajaan dalam melaksanakan projek­ 
projek yang dirancang dalam RMKe9 supaya semua berjalan 
lancar dan kita juga sama-sama rakyat untuk menyelesaikan 
masalah-masalah yang timbul. 

Alhamdulilah, saya mengaku di dewan ini bahawa di 
kawasan saya sendiri, banyak juga perubahan dari segi Majlis 
Perbandaran Pulau Pinang, dari segi kebersihan sudah ada 
peningkatan dan alhamdulilah saya yakin penuh apabila sistem 
ADUN watch dijalankan akan lebih bertambah elok lagi. Adalah 
menjadi hasrat saya dan juga memang hasrat kerajaan negeri 
untuk meningkatkan kualiti hidup, kita nak bandar kita, kawasan 
kita bersih penuh dengan pokok-pokok bunga, landscape supaya 
cantik, kalau standard hidup kita saja yang tinggi, kita ada duit 
banyak tetapi alam sekitar kita apa nama kotor, tidak ada gunanya 
juga. 

Minggu sudah pun Ahli Penaga pun lancar kempen 'bumi 
hijau' memang kita nak hijaukan semua bumi kita dan saya juga 
berharap bumi-bumi kita yang mana dok hijau itu jangan kita pergi 
tebang, kita buat rumah bagi warna coklat, warna kuninglah. 
Banyak kawasan-kawasan dalam Pulau Pinang yang saya dapat 
tau ada juga kawasan yang hijau, la ni hijau nak buat rumah 
mewah, tanah kerajaan. Saya tak mau sebut tempat sebab saya 
pun tak berapa pasti betul ke tak betul, tapi dengar-dengar macam 
tulah, kadang-kadang bila dengar-dengar tu mungkin betul juga. 
Seperkara lagi yang hendak saya bangkitkan dalam kita jalankan 
kempen kebersihan, kempen anti nyamuk, kita nak buat landscape 
sana sini, kalau dulu, kalau tahun sudah Ahli-ahli Dewan diberi 
peruntukan RM50 ribu untuk kempen kebersihan, tetapi tahun ini 
sudah dikurangkan kepada RM30 ribu. Saya pun dah bangkitkan 
dalam perjumpaan dengan ahli-ahli MPPP, saya kurang pasti siapa 
yang buat keputusan sama ada keputusan EXCO ataupun 
keputusan Ahli Majlis MPPP. Pada saya keputusan ini adalah lidak 



tapi yang untuk kempen anti kebersihan, anti nyamuk, gotong 
royong, perlu dikekalkan RM50 ribu. Kalau boleh tambah lagi pun 
takpa, jangan potong, potong tang lain, jangan potong tang ni. 
Begitu juga infra daripada RM250 kepada RM150, yang tu saya 
tidak complaint sangatlah, sebab Pejabat Daerah pun banyak juga 
beri peruntukan, boleh, kita boleh cover balik tetapi RM50 ribu untuk 
kempen anti nyamuk tu bagi baliklah kalau boleh, la ni baru bulan 5, 
bulan 6 ada setengah tahun lagi, saya cadangkan bagi balik. 

Y.B. Tuan Speaker, Ahli-ahli Dewan sekalian berkenaan 
dengan isu jenayah kelmarin Y.A.B. Ketua Menteri bagitahu supaya 
Ahli-ahli Dewan kalau ada cadangan-cadangan untuk 
mengurangkan jenayah dialu-alukan, saya ingin memberi 
pandangan begini, daripada pemerhatian dan juga perbincangan 
saya dengan pihak polis di kawasan saya sendiri, sebenarnya 
banyak jenayah-jenayah ragut, jenayah curi besi, jenayah curi 
macam-macam apa yang boleh dicuri. Kalau di Selangor curi meter 
air, di Pulau Pinang belum lagi. Sikit hari lagi saya ingat 
berjangkitlah penyakit ini. Kawasan saya tidak ada lagi, ataupun tak 
bagitau kat saya, tak lapor kat saya lagi, dan kebanyakkan jenayah­ 
jenayah ini Tuan Speaker adalah dilakukan oleh penagih dadah. 
Kita akuilah kebanyakanlah walaupun bukan semua dan 
penjenayah, penagih ini, penagih-penagih yang tegarlah, you toksah 
buat macam manalah, depa memang keluar daripada pusat, keluar 
masuk, kita tau, dalam kampung saya sendiri pun, kita tau dah kalau 
yang ini sipolan, sipolan ini kalau keluar saja kita tau lah, akan 
adalah kes jenayah ragut, lepas tu dapat tangkap masuk balik, 3 
hingga 4 bulan keluar balik jadi pulak, berpusing-pusinglah tidak ada 
penyelesaiannya. 

Saya mencadangkan supaya yang tegar inilah, diasingkan 
daripada masyarakat, memang perkara ini pun ada dicakapkan, cara 
hendak mengasingkan daripada masyarakat tu, tak taulah 
macamana, letak di Pulau Jerjak, Pulau Jerjak ada 800 ekar, ambik 
lah sikit buat tempat pengasingan, kita jangan asingkan dalam hutan 
mana, nanti depa kata kita tidak berperikemanusiaan pula. kita 
tubuh dalam satu pusat peranginan, kawasan peranginan 
yang ... (gangguan)...(ketawa), kalau ada pihak-pihak yang 
memperjuangkan hak asasi manusia, complain kita katalah, bukan 
kita kurung, kita bubuh di pusat peranginan yang mana rasa selesa 
juga sebab kadang-kadang hak asasi human right ini pun kadang­ 
adang, itulah cakap, yang menanggung risikonya adalah kita 
rakyat, sebenarnya hak kita ini, orang biasa ini telah diambil, diragut 
oleh orang-orang macam inilah penagih dadah, penjenayah, kita 

kadang, itulah cakap, yang menanggung risikonya adalah kita 
rakyat, sebenarnya hak kita ini, orang biasa ini telah diambil, 
diragut oleh orang-orang macam inilah penagih dadah, 
penjenayah, kita berhak untuk membuka tingkap dan pintu rumah 
kita luas-luas supaya udara, angin bersih masuk, tetapi sekarang 
tidak boleh siapa berani buka pintu luas-luas, pintu tutup pun boleh 
kopak habis, pagar yang cantik-cantik yang mana ada decoration­ 
decoration habislah nanti, hak kita telah diambil. 

Jadi saya mencadangkan supaya diasingkan daripada 
masyarakat saya tidak kata mereka dikurung, di Pulau saya tidak 
kata begitu, cara hendak asing kita fikirlah sama-sama, kalau 
boleh....(gangguan). 

Ahli Kawasan Batu Uban (Y.B. Encik Goh Kheng Sneah): 

Penjelasan, sebelum dipisahkan saya ingin bertanya kepada 
Ahli Batu Maung, adakah pusat-pusat serenti sedia ada mencukupi 
untuk si penagih dadah ini, ada apa-apa pendapat. 

Ahli Kawasan Batu Maung (Y.B. Ir Mansor bin Musa): 

Kalau tanya pendapat saya pusat serenti ini memang tidak 
cukuplah dan kalau tanya pendapat saya lagi sebenarnya proses 
pemulihan ini kurang berkesanlah, beberapa persen 
keberkesanannya saya kurang pasti, saya tidak ada statistik tapi 
kalau tanya saya off hand tidak berkesan, saya tengok di tempat 
saya sendiri tidak ada seorang pun yang masuk pusat serenti yang 
keluar jadi elok, macam biasa, dia eloklah sebulan dua lepas itu dia 
pergi Masjid, lepas itu kasut hilang, tong duit itu lainlah, speker 
hilang begitulah tidak berkesan Dato' Speaker. 

Ahli Kawasan Air ltam (Y.B. Encik Cheang Chee Gooi): 

Minta laluan. 

Y.B. Timbalan Speaker: 

Ya, Air !tam, silakan. 



Ahli Kawasan Air ltam {Y.B. Encik Cheang Chee Gooi): 

Y. B. Tuan Speaker, saya memang setuju bahawa penagih 
yang dimasukkan ke pusat serenti apabila sudah keluar dari Pusat 
Serenti itu, maka kita dapat lihat statistik menunjukkan relapse 
cases still very hight, maksudnya mereka kembali menagih dadah, 
jadi saya rasa memang ini ada kesilapan ataupun kelemahan di 
mana-manalah, sama ada kelemahan semasa mereka berada di 
Pusat Serenti atau pun terdapat kelemahan apabila mereka keluar 
dari Pusat Serenti, kerana apabila mereka keluar dari pusat serenti 
yang pergi menerima mereka mungkin kawan-kawan lama mereka 
yang welcome back to our, jadi saya berpendapat bahawa perkara 
ini patut dikaji sedalam-dalamnya, sekian terima kasih. 

Ahli Kawasan Batu Maung {Y.B. Ir Mansor bin Musa): 

Y.B. Tuan Speaker, sekali lagi saya ingin tekankan bahawa 
saya mencadangkan mereka ini diasingkan, tidak mencadang 
mereka ini dikurung, saya mencadangkan supaya mengambil satu 
tindakan, meletakkan, mengasingkan tidak bersama-sama dengan 
masyarakat kita. 

Y.B. Tuan Speaker, isu seterusnya ialah isu ini sudah lama, 
semua banyak lagu-lagu lama yang kita hendak nyanyikan, isu 
evergreen, isu pecahan kawasan MPPP, yang sudah pun saya 
cakap, bertanya soalan jawapan yang diberi pun begitulah akan 
dikaji, akan dikaji dan saya pun bertanya soalan dari segi kutipan 
cukai pintu tahun 2005 di Kawasan Baral Daya RM53 juta, di 
kawasan Timur Laut RM56 juta lebih kurang sama, sebenarnya 
kalau kita hendak pecah pun boleh, saya hendak bertanya sebab 
apa tidak boleh pecah, saya ingat itulah soalan saya pasal itu. 

Ahli Kawasan Seberang Jaya (Y.B. Encik Arif Shah bin Omar 
Shah): 

Minta laluan, Tuan Speaker, sebenarnya perkara ini juga kita harap 
MPSP kerana ia menjadi salah satu kerajaan tempatan yang begitu 
besar sekali, jadi kalau juga dapat dipertimbangkan, 
mempercepatkan pecahan kepada satu atau dua lagi Majlis 
Kerajaan Tempatan adalah amat baik sekali, terima kasih. 

Y.B. Timbalan Speaker: 

Ya, Ahli Pulau Belong. 

Ahli Kawasan Pulau Betong (Y.B. Encik Mohamad Farid bin 
Saad): 

Sedarkah ADUN Y.B. Batu Maung bahawasanya di Negeri 
Kedah walaupun daerahnya lebih besar tetapi Majlis Daerah 
Pendang, Majlis Daerah Kuala Nerang, Majlis Daerah Langkawi 
dan sebagainya, dia adalah kawasan yang kecil dan masih lagi 
boleh mewujudkan daerah masing-masing. 

Ahli Kawasan Batu Maung (Y.B. Ir Manser bin Musa): 

Y.B. Tuan Speaker, saya juga sedar bahawa di Kedah, Alor 
Setar, lpoh, Johor ada bandar raya tetapi Pulau Pinang tidak 
ada bandar raya pun, itu pun perlu tengok juga dan juga saya rasa 
kalau ada Majlis Daerah Baral Daya isu perkhidmatan bas percuma 
itu boleh buatlah, kalau di George Town boleh buat, di Balik Pulau, 
Batu Maung, Sungai Ara semua boleh buat. lsu rumah pangsa 
dalam Dewan yang lalu Ahli Pantai Jerejak dia cakap sekali, saya 
rasa dia sudah jemu hendak cakap, berbuih mulut dia cakap tetapi 
tidak juga selesai masalah, saya hendak bercakap sedikit sahaja, 
nanti sesiap yang hendak cakap, cakaplah. Saya pernah 
mencadangkan dalam perjumpaan dengan Ahli Majlis bahawa isu 
ini perlu diambil perhatian serius dan perlu diambil alih oleh pihak 
kerajaan, tidak kira kerajaan pusat atau pun kerajaan tempatan. 
Jikalau boleh services caj itu di masukkan ke dalam cukai pintu 
sebagai baru orang hendak bayar, kalau tidak bayar kita sita, kalau 
tidak isu ini tidak selesailah, saya tidak mahu panjang-panjangkan 
lagi, tetapi baru-baru ini pun ada satu tempat, mereka faks kepada 
saya bahawa TNB hendak potong meter kerana tidak bayar, saya 
pun tidak tahu hendak buat apa, saya pun serender, kes macam ini 
memang saya pun serender lah dan serahkan kepada 
kebijaksanaan, Y.A.B. Ketua Menteri dan Ahli-ahli EXCO. 

Saya bertanya tentang soalan, tentang satu pembangunan 
di lot 1291 Sungai Ara. Berapa banyak rumah telah dibina dan 
jawapan yang diterima memang banyak, ada 1,222 buah rumah di 
Sungai Ara, tetapi malangnya tapak sekolah disediakan telah lama 
disediakan, tetapi tidak dibina sekolah dan saya pada hari ini baru 



saya mendapat tahu bahawa tanah di sekolah itu hendak dibina 
rumah pula, saya kurang pasti dari segi keputusan yang dibuat oleh 
Kementerian Pendidikan ada juga saya mendengar tanah-tanah di 
Relau, tanah sekolah sudah di gazatkan untuk pembinaan rumah 
juga dengan alasan bahawa di kawasan tersebut tidak perlu tanah 
sekolah. Saya agak keliru, saya tidak faham bagaimana kawasan 
yang begitu besar di Pulau Pinang tidak perlu kawasan sekolah, 
kalau sekarang ini tidak perlu, mungkin lima tahun lagi perlu tidak 
payahlah kalau sudah digazet, saya akan dapatkan detail ini di 
mana exactly. 

Ahli Kawasan Penanti (Y.B. Dato' Abdul Jalil bin Abdul Majid): 

Minta Laluan. 

Y.B. Timbalan Speaker: 

Ya, Y.B. Penanti. 

Ahli Kawasan Penanti (Y.B. Dato' Abdul Jalil bin Abdul Majid): 

Y.B. Tuan Speaker, saya ingin bertanya iaitu kawasan­ 
kawasan yang telah pun di rizab bukan sebagai tapak sekolah 
ataupun tapak untuk pembinaan sekolah oleh pemaju-pemaju, sama 
ada tapak-tapak ini diserah untuk dikeluarkan title untuk dirizabkan 
dibawah rizab kerajaan sebagai pembangunan sekolah ataupun 
sama ada tapak tersebut yang dipunyai oleh pemaju hanya 
dirizabkan sahaja tetapi pihak kerajaan negeri kena ambil alih 
membeli ataupun membayar kepada pemaju, jadi di sini saya 
hendak tahulah sama ada tapak yang dirizab itu di pindah terus dan 
juga dihakmilikkan alas rizab kerajaan ataupun kerajaan kena beli 
ambil alih. 

Ahli Kawasan Batu Maung (Y.B. Ir. Mansor bin Musa): 

Yang itu saya serahkan kepada EXCO yang berkenaan jawab 
nantilah, cuma saya hendak cadangkan di sini bahawa pihak MPPP 
perlulah memberi perhatian supaya tanah-tanah yang mana telah 
ditetapkan untuk pembinaan sekolah janganlah diluluskan untuk 
pembinaan rumah alas apa alasan sekali pun jangan kita dengar 
ada tulis tanah untuk sekolah tidak perlu. Satu alasan yang saya 
rasa tidak boleh diterima sama sekali. Begitu juga saya pernah 

89 



bertanya tentang gerai-gerai, tetapi masih macam itu juga. Gerai­ 
gerai yang masih kosong, saya tanya specifically di Bukit Gedong, 
ada 21 gerai sudah lama kosong setahun dah, tetapi tidak 
dipenuhkan. Ada juga gerai-gerai yang diberi kepada pembeli, tetapi 
tidak berniaga selalu saya beritahu kalau sudah diberi kepada 
pembeli, hendaklah memberi tempoh selama tiga bulan, kalau 
dalam tempoh tiga bulan kalau tidak berniaga, ambil balik atau 
memberi notis sebulan lagi jangan biar sampai setahun, reserve, 
reserve, untuk hendak bagi sewa kepada orang. Habis kalau gerai 
itu ada lima puluh yang berniaga sepuluh sahaja jadi tempat itu tidak 
berdaya majulah, perkara ini memang sudah lama tetapi masih tidak 
ada penyelesaian. Oleh itu terpaksalah bawa ke dalam Dewan ini. 

lsu pembangunan insan, saya juga bertanya soalan. Apakah 
tindakan yang diambil oleh kerajaan dalam merialisasikan 
pembangunan insan di Pulau Pinang ini? jawapan yang panjang 
lebar, yang saya terima memang betul matlamat pembangunan 
insan adalah untuk melahirkan manusia insan yang berlimu, beriman 
dan berakhlak mulia, tetapi dalam masa yang sama juga saya 
bertanya soalan berapa banyak cyber cafe yang telah diluluskan di 
Pulau Pinang dan juaga di Seberang Perai, di Seberang Perai 100 
lebih di Pulau Pinang 20 lebih dan juga syarat-syarat, memang ada 
banyak syarat-syarat yang ditetapkan, tetapi sedarkah bahawa 
sekarang ini siber caf~ itu bukanlah bermakna siber caf~, bukanlah 
Internet cafe dia jadi macam video archade dan juga tempat 
perjudian, saya bimbang, ada orang jumpa saya Y.B. anak saya 
sampai tidak boleh kawal, tidak pergi sekolah, ponteng sekolah 
duduk dekat cyber cafe, saya minta Dewan yang mulia ini 
pemantauan perlulah lebih tegas. lni adalah untuk kepentingan 
masa depan kita, anak-anak kita kalau tidak dipantau. Malangnya 
peniaga-peniaga ini hanyalah mementingkan keuntungan dari segi 
wang ringgit, tetapi anak-anak bangsa kita tidak kiralah anak 
Melayu, Cina, India semua kaum yang menjalankan aktiviti-aktiviti 
yang tidak bermoral kita buat, dia ada semua syarat-syarat dilarang 
merokok di dalam premis, kena bubuh tanda di larang merokok 
dengan bilangan yang mencukupi tetapi orang merokok juga, dekat 
sini pun ada tanda-tanda di larang merokok, tetapi ada juga orang 
merokok. Kemudian unsur-unsur judi, unsur-unsur seks tidak boleh 
juga tetapi macam-macam ada diharap kita pantaulah supaya tidak 
berleluasa dan tidak sampai satu peringkat di mana tidak boleh 
dikawal lagi, saya tengok terlalu banyak sangat di kawasan saya. 

Saya juga membangkitkan bertanya soalan tentang pencerobohan 
pukat tunda tadi, Ahli daripada Penaga pun kata soalan ini selalu 
tanya, saya tanya juga sebab penduduk di kawasan saya di Batu 
Maung persatuan nelayan bila jumpa mereka mesti mereka bising, 
macam mana hendak cari makan dan jawapannya memanglah 
tangkapan banyak dibuat saya yakin kalau satu tangkap yang 
terlepas lebih daripada sepuluh jadi banyak sangat, dan memang 
kita pun mengakulah agak sukar pihak merin ronda, selalu tidak 
boleh selesai dan saya cadangkan bahawa di kawasan-kawasan 
sekeliling Pulau, Pulau Kendi, Pulau Rimau Pulau Jerejak, buat 
tukun banyak-banyak, untuk kapal-kapal besar yang rosak, di sana 
pun ada banyak tukun, tetapi tidak cukup kerana mengikut nelayan, 
kalau ada tukun yang besar pukat-pukat tidak berani menghampiri 
tepi pantai, dia sangkut pukat, pukat kayak dan juga boleh jadi juga 
rumah ikan dan tukun-tukun itu boleh diberi nama, di sana ada 
Tukun Pak Haji, Tukun Kapal Simen, Tukun Tayar, kita bolehlah 
bubuh Tukun Penaga, Tukun Sungai Bakap, Tukun Pulau Tikus, 
Tukun Batu Maung. Semua boleh, Batu Uban pun boleh kita boleh 
banyakkan, kalau ikan banyak saya yakin boleh industri 
pelancongan dari segi pemancing rekreasi akan maju, orang akan 
suka datang ke Pulau Pinang dengan kemudahan-kemudahan yang 
kita ada kita boleh promotekan pemancing-pemancing di Pulau 
Pinang ini. Y.B. Tuan Speaker. 

Y.B. Timbalan Speaker: 

Ahli Penaga. 

Ahli Kawasan Penaga (Y.B. Dato Haji Azhar bin Ibrahim): 

Tuan Speaker, memang banyak tukun telah kita buat di 
daerah seperti Yang Berhormat katakan tadi, tukun ini sama ada 
daripada batu, daripada tayar dan juga bot-bot nelayan yang 
dirampas. Penceroboh appolo daripada negeri atau negara luar 
kena tangkap dipecahkan dan dijadikan tukun di kawasan itu. 
Cadangan Yang Berhormat ini akan diberi perhatian yang serius 
memperbanyakkan tukun-tukun itu, terima kasih. 

Y.B. Timbalan Speaker: 

Y.B. seronok. 

Ahli Kawasan Batu Maung (Y.B. Ir. Mansur bin Musa): 

Tidak mengapa bila kita lancar kita jemput Ahli Penaga kita 
boleh namakan tukun itu, kila letak bendera besar sedikit tukun 
Penaga, ia akan lekat sampai generasi seterusnya, boleh kata 
sampai bila-bila. Y.B. Tuan Speaker, kalau Y.B. Tuan Speaker 
hendak pun boleh kita bubuh satu. 

Berkenaan dengan Kelab Sukan Komuniti, saya cuma 
hendak meluahkan rasa terima kasih alas keputusan yang telah 
dibuat oleh Kementerian Sukan yang mana telah bersetuju 
menubuhkan Kelab Komuniti Sukan bagi setiap ADUN dan kalau 
ada peruntukan, terutamanya kita boleh buat, saya yakin penuh 
program ini akan berjalan dengan lancar. Saya mencadangkan 
dalam Dewan yang mulia ini supaya peruntukan yang diberi itu 
adalah RM43,800, atau RM42,800 setahun diteruskan bukan sahaja 
untuk tahun ini tetapi juga untuk tahun-tahun seterusnya. 

Berkenaan dengan isu (GLC) Government Link Company 
saya pun bertanya syarikat-syarikat dalam Negeri Pulau Pinang ini 
yang mana kerajaan negeri mempunyai kepentingan, saya tengok 
senarai-senarai ahli-ahli Lembaga Pengarah ini tidak ada seorang 
pun ahli-ahli wakil rakyat yang selain daripada Ahli EXCO. Saya 
declare siap-siap saya tidak mahu jadi Lembaga Pengarah dalam 
GLC ini, jika saya cakap kata saya hendak jadi ahli Lembaga, tidak 
kalau boleh letaklah beberapa orang ahli lembaga pengarah itu 
daripada kalangan wakil rakyat supaya boleh bersama-sama dan 
juga ahli-ahli wakil rakyat yang mempunyai kebolehan-kebolehan 
tersendiri untuk mengambil bahagian dalam syarikat-syarikat GLC 
ini. 

Tuan Speaker, tadi Ahli Pantai Jerejak puji Pulau Tikus, ibarat 
seekor singa yang begitu garang sekali berdepan dengan syarikat­ 
syarikat bus pengangkutan awam saya pun tidak mahu ulas, cuma 
sekarang ini singa ini dia simpan kuku sedikit dengan dreber-dreber 
teksi ini, saya tidak faham juga, saya jarang naik teksi, saya 
mengaku tetapi orang-orang yang naik teksi kalau complain bahawa 
bi la naik teksi, at the driver taxi mercy bi la letak RM 10.00, atau 
RM20, RM30, ikut suka dia mana ada dalam dunia ini, saya tidak 
tahu, saya berjalan merata naik teksi, meter 20,000, 

30,000. Saya pergi Vietnam baru ini naik teksi pakai meter juga, 
semua tempat pakai meter, kecuali di Pulau Pinang, saya tidak 
tahu, saya ingat Ahli Pulau Tikus dan juga Y.A.B. kena tunjuk juga 
kuku sedikit. Walaupun kita faham, kelulusan ini daripada pihak 
kerajaan pusat, tetapi bila masa/ah timbul orang akan cari 
pemimpin negeri, wakil rakyat macam kes 1 April itu, satu orang itu 
dia datang pejabat saya, pagi-pagi dia marah, dia kata apa ini bus 
pun tiada, memang betul, saya faham 1 April itu saya telefon ada 
masalah sedikit dari mula kita jangka, tetapi itulah contohnya orang 
akan cari wakil rakyat kita boleh jawabkah bukan hal kerajaan 
negeri, bukan hal wakil rakyat itu hal kerajaan pusat, itu tidak boleh 
jawab. Rakyat pangkah kita undi kita dan berharap bukan semua 
masalah boleh kita selesai kita mengaku tetapi masalah ini 
masalah pengangkutan awam satu masalah yang besar, saya 
bersetuju sangat dengan Ahli Pantai Jerejak memang patut 
kerajaan pusat memberi kuasa, sedikit kuasa, kalau boleh bukan 
sedikit, banyak kuasa untuk menyelesaikan masa/ah pengangkutan 
awam ini. Orang telah jemu, kalau kata hendak buat LRT saya 
ingat berapa tahun lagi kita tidak tahu. Tetapi isu ini perlu dise/esai 
dan saya berharap kita tidak mahu lagi masalah ini berterusan dan 
orang akan se/alu berkata bahawa, saya ada baca surat khabar, 
saya lidak mahu bawa surat khabar tersebut, saya tidak mahu 
kuota. Dalam satu kajian le/ah dijalankan, orang ramai sebenarnya 
telah mempunyai tahap kepercayaan yang rendah terhadap ahli­ 
ahli politik, saya tidak mahu beri statistik kerana yang paling rendah 
sekali, tetapi tidak tahu macam mana mereka buat kajian saya 
tidak tahu kita tidak perlu, bukan sainstifik yang paling top sekali 
doktor, tetapi saya tidak tahu kalau doktor itu jadi ahli politik. Dia 
hendak turun berapa tangga saya tidak pasti kalau dalam Akademi 
Fantasia depa kena bawa beg dia ada last duduk tengah-tengah 
sekali, saya berharap bukan sa/ah kita ahli politik, kita pun wakil 
rakyat kita janji hendak buat itu buat ini kita bukan boleh buat 
sendiri kita berharap kerjasama daripada semua pihak, mulakan 
daripada pihak EXCO, kita bercakap di Dewan ini se/epas ini kita 
berharap apa yang kita cakap di bincangkan di pihak EXCO tidak 
datang /agi. Kita bercakap perkara yang sama sampai berbuih 
mulut tetapi pihak EXCO akan mengarahkan pihak kakitangan 
kerajaan dan dapat dilaksanakan, saya akui, bukan semua benda 
kita boleh buat, tetapi perkara-perkara yang. 

Ahli Kawasan Pulau Tikus (Y.B. Dato' Teng Hock Nan): 

Adakah Y.B. Batu Maung ada satu pesanan kepada saya 
bahawa yang telah pun buat satu keputusan yang salah masuk 
profession. 

Ahli Kawasan Batu Maung (Y.B. Ir. Mansur bin Musa): 

Cerita mengenai profession ini orang pun tanya saya. 
Adakah saya masuk profession yang salah? semua profession 
adalah sama, yang mana kita menjalankan amanah yang telah 
diberikan kepada saya. Sekali lagi saya ucapkan terima kasih 
kepada Tuan Speaker kerana memberi peluang kepada saya dan 
saya dengan ini menyokong usu! ucapan Tuan Yang Terutama. 

Y.B. Timbalan Speaker: 

Y.B. Pengkalan Kola. 

Ahli Kawasan Pengkalan Kota (Y.B. Encik Lee Hack Teik): 

Terima kasih, Y.B. Tuan Speaker, saya ingin mengambil 
kesempatan ini untuk mengucapkan ribuan terima kasih ke alas 
ucapan dasar Tuan Yang diPertua Negeri Pulau Pinang. Ucapan 
T.Y.T. telah menggariskan dasar-dasar dan strategi-strategi untuk 
pembangunan masa depan Negeri Pulau Pinang. Saya memberi 
sokongan penuh ke atas dasar-dasar dan strategi yang berkenaan, 
saya berharap dasar ini akan benar-benar memberi manfaat 
kepada rakyat Negeri Pulau Pinang. 

Y.B. Tuan Speaker, seperti yang kita sedia maklum apa jua 
projek pembangunan akan mendatangkan kesan-kesan positif dan 
negatif, memandangkan kesan-kesan yang baik dan positif telah 
banyak di sentuh, saya ingin mengambil kesempatan ini untuk 
menimbulkan kesan-kesan negatif yang tidak berapa baik. lsu 
pertama kenaikan bayaran lesen penduduk sementara, saya telah 
menerima aduan daripada penduduk-penduduk di sekitar Weld 
Quay sebelum ini bayaran lesen TOL hanya RM50.00 untuk 
keluasan tapak 100 meter persegi tetapi malangnya bayaran ini 
telah dinaikkan menjadi RM110.00 untuk keluasan tapak 100 meter 
persegi tambahan lagi kita juga dikenakan cas proses sebanyak 
RM50.00 setiap tahun. Sebelum ini cas proses ini hanya RM10.00 

sahaja, ini merupakan satu kenaikan yang terlalu tinggi iaitu 
sebanyak 5 kali ganda atau 500%. Lebih lagi pemohon-pemohon 
diperlukan untuk membuat bayaran cas proses ini setiap tahun 
tidak kira sama ada mereka pemohon yang lama atau baru, ini 
memang membimbangkan terutamanya pada zaman inflansi ini. 
Untuk makluman Tuan Speaker, proses memperbaharui proses 
TOL banyak senang sahaja, simple sahaja, ini sebagai kita pergi 
bayar cukai jalan atau bayar lesen pemandu, cuma proses RM2.00 
sahaja tetapi prose situ TOL kena RM50.00 ini saya tidak tahu 
kenapa. Kalau kita ikut kita menjadi barang naik, ini tidak bagus. 

Y.B. Timbalan Speaker: 

Sungai Puyu. 

Ahli Kawasan Sungai Puyu (Y.B. Encik Phee Boon Poh): 

Tuan Speaker, memang saya rasa begitu hairan mengapa 
soalan ini dibangkit dalam Dewan yang mulia ini. Apabila pada 
sesi yang lalu, apabila saya dalam Dewan yang mulia ini kata 
bahawa Penang Land Bill akan menjejaskan akan membawa 
masalah-masalah begini akan timbul semua akan naik. Saya rasa 
amat dukacita kerana tidak dapat sokongan daripada seseorang 
juga dalam Dewan ini. Bila saya kata Penang Land Bill tidak boleh 
lulus tidak ada orang sokong semua buat sengap, sekarang telah 
lulus dan telah implement baru masuk Dewan, kata ini naik tidak 
patut, oleh demikian tugas sebagai seorang ADUN dalam masa 
sesi Dewan bersidang kami harus ambil kira baik-baik sebelum 
kami meluluskan apa-apa. Sudah lulus jangan lagi ulang, terima 
kasih. 

Ahli Kawasan Pengkalan Kota (Y.B. Encik Lee Hack Teik): 

Ini sikap Y.B. Sungai Puyu, Sungai Puyu selalu pusing kita 
bangkit sebab kita ada rakyat nak rayu, atau rakyat rasa TOL naik 
dan tidak setuju tetapi memang kadarnya lebih tinggi, kalau 
kadarnya lari 50 naik sampai 70 kita boleh terima. Kita bangkit di 
sini bukan sentuh tidak boleh naik bukan tidak boleh. 

Ahli Kawasan Sungai Puyu (Y.B. Encik Phee Boon Poh): 

Minta penjelasan, Y.B. Tuan Speaker, saya dalam Dewan 
yang mulia ini bangkit ini, saya kata daripada berapa ringgit 
sehingga berapa ringgit, saya ada baca, tetapi pada masa itu 
kenapa buat sengap. Mengapa seolah-olah apa yang dibangkitkan 
oleh orang daripada parti pembangkang itu tidak penting, tidak 
hirau. Dok tunggu parti Barisan Nasional kata tolak, tolak, sokong. 
sokong itulah sikap yang terjadi, apabila kelak hari awas-awas 
jangan apabila saya cakap dengar-dengar ....(bahasa Cina).. 
macam apa terjadi tanda punya jam baru apa pun tidak tahu. 

Ahli Kawasan Pengkalan Kota (Y.B. Encik Lee Hack Teik): 

Terima kasih, itu terpulang kepada Y.B. EXCO, Y.B. Tuan 
Speaker, walaupun kita setuju lesen bayaran TOL. 

Ahli Kawasan Sungai Puyu (Y.B. Encik Phee Boon Poh): 

Apa yang sebenarnya terjadi, apabila tiba hari, awaslah 
jangan apabila tiba saya bercakap... "Akia, Kia Lui" ...(bahasa 
China)... (dengan izin), 

Y.B. Timbalan Speaker: 

"Akia, Kia Lui", tolong jelaskan dalam Bahasa Malaysia 
maknanya. 

Ahli Kawasan Sungai Puyu (Y.B. Encik Phee Boon Poh): 

Bahasa itu saya hendak jelaskan seperti apa yang telah 
terjadi, tandanya telah jelas clear baru dengar 'porn'. Porn apa 
saya pun tidak tahu. 

Y.B. Timbalan Speaker: 

Y.B. Pengkalan Kola teruskan. 

- -- ----------115..------------ 

----------- - - 



Terima kasih, ini terpulang kepada Y.B. EXCO. Y.B. Tuan 
Speaker, walaupun kita setuju bahawa bayaran lesen TOL boleh di 
naikkan, tetapi kadar kenaikan tidak harus terlalu tinggi, lagi pun caj 
proses juga tidak harus di naikkan sebanyak 500% dan tidak 
sepatutnya dikutip pada setiap tahun. 

Saya merayu supaya satu kadar yang lebih rendah, contoh 
yang saya katakan RM70.00 untuk setiap 100 meter persegi yang 
patut dan caj proses dikekalkan seperti dahulu RM10.00 sekali 
sahaja sudah cukup tidak perlu setiap kali proses itu percuma. lni 
boleh kita minta dikaji semula dan sebagai hak asasi. 

Ahli Kawasan Sungai Puyu (Y.B. Encik Phee Boon Poh): 

Saya sokong. 

Ahli Kawasan Pengkalan Kata (Y. B. Encik Lee Hack Teik): 

Y.B. Tuan Speaker, isu kedua membaiki sistem 
pengangkutan jalan, melicinkan aliran pengangkutan jalan dan 
mengurangkan pencemaran udara. Adalah menjadi satu kenyataan 
bahawa sistem pengangkutan jalan dalam Negeri Pulau Pinang 
agak tidak berkesan. Keadaan ini amat jelas dalam kawasan 
bandar George Town. Jalan-jalan penuh dengan kenderaan dan 
sesak, tambahan pula keadaannya agak kacau bilau dan tidak 
menentu. 

Tuan Speaker, pada pendapat saya Fasa ke 2, Jelutong 
Espressway perlu disempurnakan dengan cepat dan dibuka kepada 
kenderaan dengan segera. lanya akan dapat menyelesaikan 
masalah kesesakan dan kacau bilau, sebaiknya saya bercadang 
Jelutong Espressway ini dapat dibuka lebih baik pada akhir bulan 
Jun tahun 2006. 

Untuk makluman Y.B. Tuan Speaker, Jelutong Espressway 
mengikut jadual Jelutong Espress Highway patut disiap pada pada 
bulan April, Jun tahun 2006. lni nampaknya sudah lewat, sebab 
tahap ini, George Town area lalu lintas, boleh dikatakan dahulu 
"king kong," "king kong," sekarang ding dong, ding dong. Terlalu 
lambat, "ding dong" sini, "ding dong" sana, semuanya lambat. 

JEway saya rasa juga lambat, sekarang setiap petang mulai 
pukul 4.00 hingga pukul 6.00 petang Q daripada Jelutong hingga 
Weld Quey, so semua orang Q,Q,Q,Q, kemudian K, K, K, K, menjadi 

JEway saya rasa juga lambat, sekarang setiap petang mulai 
pukul 4.00 hingga pukul 6.00 petang Q daripada Jelutong hingga 
Weld Quey, so semua orang Q,0,0,0, kemudian K, K, K, K, 
menjadi tidak begitu seronok, "so king kong," "king kong," sekarang 
"ding dong," "ding dong." Kita "ding dong" sini, "ding dong" sana, 
menjadi lambat. 

Saya berharap JEway tolong cepatkan sedikit, sekiranya 
satu hala, dua hala tidak boleh beri jalan, sememangnya satu hala 
boleh bagi jalan. Mengikut saya, local Engineer, saya selalu pergi 
tanya, sudah siap kah, jalan satu hala, kalau boleh sebahagian one 
way dari Pengkalan Weld terus pergi ke Jelutong, dan masuk 
Jelutong Highway ke Jambatan juga boleh pergi ke Bayan Lepas. 
lni sememangnya boleh diberikan sebagai temporary, sementara 
dapat diselesaikan George Town trafik. Sememangnya ini saya 
cadangkan lebih baik JKR ataupun kerajaan tempatan atau pihak 
berkuasa boleh mempertimbangkan secepat mungkin Jelutong 
Highway boleh dijalankan dengan rasminya. 

Y.B. Tuan Speaker, saya juga ingin menarik perhatian 
MPPP untuk mengkaji semula sistem lalu lintas sehala yang 
dipcrkenalkan pada tahun 2003 di kawasan persekitaran Sungai 
Pinang, Jelutong dan George Town area. Pada tahun 2003, 
apabila sistem jalan sehala ini mula diperkenalkan, saya sudah 
menyuarakan kebimbangan saya tentang sistem ini yang boleh 
membawa banyak masalah dan aduan di kalangan penduduk­ 
penduduk dan pengguna jalan raya. Banyak komplen tentang one 
way system atau jalan sehala, cakap seperti dahulu two way. 
Two way jadi one way, one way jadi no way sekarang menjadi 
seperti itu. Saya harap pihak MPPP boleh mengambil perhatian. 
Oleh itu saya berharap dengan pembukaan dan penggunaan Fasa 
ke 2 Jelutong Espressway ini maka usaha-usaha dapat diambil 
untuk mengembalikan sistem jalan dua hala di antara KOMTAR 
dan Jalan Jelutong, sehingga Jalan Jelutong menghala ke Bukit 
Gelugor dan Bayan Lepas. Contohnya daripada KOMTAR, saya 
cadangkan daripada Kompleks Gama terus masuk Jalan Jelutong 
tidak perlu pusing kiri, pusing kanan, "ding" sana, "ding" sini, "ding 
dong," "ding dong," dan juga di Jelutong boleh terus masuk Jalan 
Chee Ya Chooi di KOMTAR boleh terus turun ke KOMTAR dan 
Jalan Sungai Pinang, Y.B. Sungai Pinang juga bersetuju dengan 
dua hala. Kita katakan dua hala, two way, kita mempunyai 
peluang, Barisan Nasional (BN) bagi menang, seperti OAP, dia 
tidak no way, dia tidak suka. 



Ahli Kawasan Sungai Puyu (Y.B. Encik Phee Boon Poh): 

Minta penjelasan. 

Y.B. Timbalan Speaker: 

Ya, Ahli Kawasan Sungai Puyu. 

Ahli Kawasan Sungai Puyu (Y.B. Encik Phee Boon Poh): 

Ya, Y.B. Tuan Speaker, apabila saya kata, / do it my way, 
saya sepatutnya akan melukis satu pelan dan tunjukkan semua dan 
berikan kepada pegawai. Tunggu enam bulan hendak cakapkan 
untuk apa?, betul tak. Kalau di sini sekiranya perkara ini 
diselesaikan, awal-awal lagi lukis semua habis selesai berikan 
kepada pegawai. Pegawai lihat dan panggil untuk turun padang 
cepat-cepat selesai, datang sini seperti pegawai kerajaan ini semua 
tiada otak, atau tidak turun padang atau pegawai-pegawai tertentu 
kata tidak kisah, tidak patut walaupun saya daripada parti 
pembangkang, saya sokong apa yang betul dan apa yang tidak 
betul. Memang cadangan ini bagus, tetapi you short of one way, 
you do it my way, do it the proper way. 

Ahli Kawasan Pengkalan Kota (Y. B. Encik Lee Hack Teik): 

Tetapi saya sudah buat advance way, sebelum itu kita telah 
buat dalam Mesyuarat Tindakan Daerah dan kita bangkitkan. 

Ahli Kawasan Sungai Puyu (Y.B. Encik Phee Boon Poh): 

Minta saya katakan, sekiranya sudah buat lagi bercakap, 
macam ini Y.B. Tuan Speaker boleh saya ceritakan sedikit. Macam 
ini seperti ayam kampung belum bertelur, dia kok, kok kee, apabila 
sudah bertelur lagi keluar "kok kok, kee." Akan tetapi kadang­ 
adang... (Bahasa Cina). 

Y.B. Timbalan Speaker: 

Jelaskan dalam bahasa Malaysia. 

Ahli Kawasan Sungai Puyu (Y.B. Encik Phee Boon Poh): 

Penjelasan dalam Bahasa Malaysia iaitu ayam, dia ingat hendak 
bertelur, dia pergi merata-rata tempat bagi orang tahu saya hendak 
bertelur, kok kok kee, bagi semua orang tahu, maka dia berteluk. 
Selepas bertelur dia lagi datang bagi tahu "kok kok kee" dia sudah 
bertelur, tetapi kadang-kadang tidak bertelur, dia bertahi sahaja. 

Ahli Kawasan Pengkalan Kota (Y. B. Encik Lee Hack Teik): 

Tetapi rasa kita pun sama juga, you selalu kok kok kee, saya "kok 
kok kee," satu kali sahaja dia tidak boleh tahan. 

Ahli Kawasan Sungai Puyu (Y.B. Encik Phee Boon Poh): 

Saya tidak mengaku, dia yang mengaku dia kok kok kee, 
saya tidak mengaku. 

Ahli Kawasan Pengkalan Kota (Y. B. Encik Lee Hack Teik): 

Kita sama juga. 

Ahli Kawasan Sungai Puyu (Y.B. Encik Phee Boon Poh): 

Dia sekarang hendak minta dekat sama saya. 

Ahli Kawasan Pengkalan Kota (Y.B. Encik Lee Hack Teik): 

Tetapi you tahu, bahawa tahi ayam sangat impotent boleh 
jadi baja, sekarang kita amalkan bumi hijau. ltu pun sebagai satu 
produk tau. 

Y.B. Tuan Speaker, pada masa ini sistem jalan satu hala 
bukan sahaja mengelirukan juga menyebabkan masalah 
pencemaran udara dan pembelanjaan minyak petrolium, kerana 
pengguna-pengguna jalan sehala ini terpaksa berpusing-pusing dan 
mengambil laluan lebih jauh untuk sampai ke destinasi yang ditujui. 

lsu ketiga, projek PORR, Monorel dan sebagainya perlu 
dibuat kerja-kerja dengan segera. PORR merupakan salah satu 
daripada projek besar yang dijanjikan Y.A.B. Perdana Menteri 
Malaysia kepada negeri Pulau Pinang. Saya menyeru supaya 
PORR ini dimulakan dengan serta merta supaya dapat mengelakkan 
kesesakan lalu lintas di dalam pusat bandar. Dengan adanya 
PORR, saya percaya bahawa lalu lintas di dalam bandar akan 
menjadi lebih licin dan teratur kerana banyak di antara kenderaan­ 
kenderaan tidak perlu lagi memasuki ke pusat bandar. 

Y.B. Tuan Speaker, isu keempat mengembirakan pusat 
bandar George Town dan pelabuhan-pelabuhannya. Seperti kita 
sedia maklum, sejak kehilangan status duty free import, George 
Town telah kehilangan kegemilangannya. Dahulunya George Town 
merupakan pusat pentadbiran, pusat perdagangan, perniagaan, 
pusat perbankkan dan juga pusat pelancongan khasnya sebagai 
pusat warisan dan kebudayaan. 

Y.B. Tuan Speaker, tetapi semua ini sudah semakin hari 
semakin menjadi tidak bersinar lagi. Keadaan menjadi lebih teruk 
apabila rancangan pembinaan semula bandar KOMT AR, tidak 
berjaya mencapai matlamat yang dicadangkan. Akibat pemansuhan 
akta kawalan sewa, ramai penduduk-penduduk terpaksa 
meninggalkan kawasan George Town. Kesemua ini membawe 
kepada kejatuhan kedudukan George Town yang pada suatu masa 
dahulu memang penuh dengan kegemilangan. 

Y.B. Tuan Speaker, untuk memulihkan dan mengembalikan 
kegemilangan bandar George Town, saya menyeru supaya pihak 
kerajaan dan swasta berusaha bersama-sama untuk meningkatkan 
infrastrukturnya terutamanya kemudahan-kemudahan pelabuhan, 
tambah lagi projek-projek mencantik dan membersihkan bandar 
George Town perlu digiatkan dan dipertingkatkan lagi. 

Y.B. Tuan Speaker, projek KOMTAR terutamanya Fasa ke 5, 
perlu dihidupkan dengan segera. Kawasan-kawasan ini di sekitar 
KOMTAR perlu dicantikkan dan diselenggarakan dengan sebaik­ 
baiknya, tambahan pula kemudahan pengangkutan awam yang 
berkesan harus disediakan, contohnya semasa JEway second 
phase dibuka banyak kereta boleh masuk George Town, tetapi 
mana kita boleh cari ruang atau tapak kereta untuk menampung 
kereta yang banyak masuk ke George Town area. lni satu masalah. 

Saya harap dicadangkan KOMTAR Fasa V memang kerajaan negeri 
sudah setuju, boleh jadi satu transport khas di sana, bas, bas mini, 
bas persiaran, LRT, teksi. Kalau ada transport kha di sana memang 
boleh dihidupkan kawasan sana. 

Y.B. Dato' Speaker, saya sangat menyambut baik membina 
lebih kurang 2,500 unit flat kos rendah, kos sederhana rendah di 
kawasan Lebuh Noordin, kerajaan negeri sangat baik. Projek itu 
boleh menambahkan rakyat tinggal di sini di George Town area dan 
boleh menambahkan population di George Town area. Ini akan 
membantu menambahkan penduduk dalam George Town. Dato' 
Speaker, selain dari itu saya menyeru supaya tapak kepunyaan 
Majlis Perbandaran Pulau Pinang yang terbiar di Jalan Dicken, 
Kampung Jawa dapat dibangunkan sebagai tempat kediaman untuk 
penghunian rakyat dan kurang upaya jika sesuai. Kerajaan harus 
mempertimbangkan rumah-rumah ini dijual kepada rakyat yang 
kurang upaya secara sewa beli supaya lebih ramai rakyat yang 
dapat manfaatnya. 

Dato' Speaker, masa kini Jalan Dicken, setor Majlis 
Perbandaran Pulau Pinang sistem pembetungan di sana saya 
melawat bersama Y.B. Encik Lim Gim Soon terdapat ular panjang 
dan sangat kotor, dulu tempat bakar sampah. Ini memang tidak 
cantik di George Town area lebih baik pindah di lain tempat dan 
buat rumah "people park" , dulu saya kawin beli barang di sana. 
...(ketawa). Di sana saya cadang tetap boleh jadi serba guna di 
bawah Shooping Kompleks dan di alas rumah pangsa untuk rakyat. 

Y.B. Tuan Speaker, tentang polisi perumahan saya juga 
minta kerajaan negeri mengkaji semula garis panduan mengenai 
kelayakan memiliki rumah kos rendah dan kos sederhana rendah. 
Jika sesuai dan patut kerajaan negeri harus mempertimbangkan 
supaya rakyat berpeluang memiliki second house, rumah kedua 
LMC. Saya cadangkan, sebab dahulu ramai orang miskin di town 
area, dia ada satu rumah pangsa di Lebuh Noordin, rumah itu satu 
bilik 400 kaki persegi. Tetapi dia sudah kawin,dan berkeuarga dan 
mempunyai tiga anak tetapi sekarang masih duduk di sana. Satu 
bilik bagi rumah pangsa kos rendah 5 orang duduk di sana, boleh 
fikir macam mana. Kalau masa itu dia buat permohonan hendak beli 
second house, khasnya rumah LMC low medium cost patut kerajaan 
negeri mesti bagi peluang. Rumah itu patut diberi juga jika dia 
hendak beli, rumah LMC bukan murah, RM75,000, RM55,000. Kalau 
macam itu kita hendak bagi peluang, ini contohnya di Singapura 

belum kawin dia sudah beli rumah pangsa yang disubsidi oleh 
kerajaan 3 bilik sebelum kawin, selepas kawin dia ada peluang 5 
bilik. Singapura 5 bilik, satu ruang dia panggil satu bilik. Saya harap 
polisi perumahan buat sikit perubahan, semak semula, terima kasih. 

Ini memang reflex dan boleh mencerminkan kehidupan Pulau 
Pinang, kalau tidak Pulau Pinang dulu dipanggil satu bilik panggil 
low cost house kita hendak naik taraf. Palisi perumahan patut 
meningkatkan taraf semasa. Dengan ini dua, tiga isu saya mohon 
menyokong. Sekian, terima kasih. 

Y.B. Timbalan Speaker: 

Lagi siapa, kalau tiada saya panggil. Ahli Kawasan Perai. 

Ahli Kawasan Perai (Y.B. Dato' Dr. Rajapathy a/I Kuppusamy): 

Y.B. Timbalan Speaker, saya bangkit mengambil bahagian 
perbahasan Tuan Yang di-Pertua Negeri masa perasmian Dewan 
Undangan Negeri Penggal Ketiga. Tuan Speaker, saya bangkitkan 
dua, tiga isu. 

Satu ialah penduduk di lnderwasih di Perai menghadapi 
kesuli!an yang berkaitan dengan jalan raya atau lingkaran luar 
Butterworth. Sebelum itu saya bagi pihak penduduk kawasan Perai 
merakamkan jutaan terima kasih kepada kerajaan yang telah 
meningkatkan taraf jalan raya di sekitar Perai. Tuan Speaker, 
penduduk Taman lnderwasih menghadapi kesukaran untuk mereka 
berurusan ke Taman Senangin dan Prima Perai yang ada sebelah 
jalan raya. Di Taman Senangin dan Prima Perai terdapat 4 sekolah 
rendah dan sebuah masjid. Penduduk di Taman lnderawasih perlu 
masa sekarang melalui satu pusingan untuk sampai ke Taman 
Senangin dan Prima Perai, mereka perlu pusing sehingga Megamal 
dan Pacific. lni mengambil masa yang panjang dan kadang kala 
tersangkut dengan trafik jam. lni menjadi penduduk sekitar 
Inderawasih ini mereka perlu melalui kesukaran ini walau pun pada 
hakikatnya kedua-dua tempat ini dipisahkan oleh jalan raya. Adalah 
lebih malang lagi, murid-murid sekolah rendah ke empat sekolah di 
sana terpaksa berhadapan dengan masalah ini. Begitu juga 
penduduk yang beragama Islam yang ingin ke Masjid yang terletak 
di Prima Perai ini. 

Maka ini saya ingin menyarankan kerajaan negeri dan juga 
Lembaga Lebuhraya mengambil perhatian dan tindakan untuk 
mengatasi masalah ini. Besarlah harapan saya jika dibina jejambat 
untuk laluan motor dan kereta merentasi jalan raya yang 
menyebabkan kesukaran ini. 

Tuan Speaker, lagi satu masalah iaitu untuk makluman 
Dewan ini, pada masa sekarang terdapat 28 buah Sekolah Jenis 
Kebangsaan Tamil di Pulau Pinang. Daripada 28 sekolah hanya 4 
sekolah sahaja yang diberikan taraf bantuan penuh. 24 sekolah lagi 
dikategorikan sebagai sekolah bantuan modal. Sekolah-sekolah 
bantuan modal ini menghadapi berbagai masalah dan kesukaran 
yang telah menjejaskan pencapaian akademik dan kokurikulum. 
Sekolah-sekolah bantuan modal hanya menerima peruntukan dan 
bantuan secara minimum yang perlu mempertingkatkan demi depan 
murid-murid adalah dibangunkan jika masalah kesukaran yang 
dihadapi disekolah-sekolah tidak ditangani. Pencapaian keseluruhan 
dalam bidang akedamik dan kokurikulum akan ditinggalkan 
berbanding dengan sekolah-sekolah yang lain. Antara masalah­ 
masalah yang ketara yang timbul disekolah-sekolah berkenaan 
ialah bangunan yang terlalu uzur yang dibina semasa pemerintah 
British, malah ia mempunyai risiko tinggi untuk roboh. Peralatan 
seperti alat-alat sukan, meja dan kerusi murid-murid dan sebagainya 
tidak cukup. Bilik-bilik darjah pun tidak cukup tidak ada padang 
sekolah, kalau ada pun sangat kecil keseluruhannya. Berdasarkan 
masalah-masalah yang meruncingkan ini maka saya ingin memohon 
jasa baik kerajaan negeri mengambil perhatian dan seterusnya 
mengambil tindakan yang sewajarnya. Saya juga ingin menyarankan 
supaya kerajaan memberi peruntukan khas untuk menyelesaikan 
masalah-masalah kritikal seperti yang saya katakan di sini. 

Perkara ketiga, Y.B. Tuan Speaker, ialah berkenaan dengan 
remaja India di negeri kita pada masa kini mengahadapi banyak 
masalah gejala-gejala sosial. Masalah-masalah seperti mengedar 
dadah, menghisap dadah, mencuri, bergaduh, gangsterisma, rogol 
yang menjadi semakin serius dan perlu ada sesuatu tindakan yang 
drastik untuk ditangani. Justeru itu, saya menyaran kepada 
kerajaan untuk melakukan sesuatu agar dapat diatasi dengan 
segera. 

Saya mencadangkan belia-belia India perlu diberi 
pendedahan tentang nilai-nilai murni dan semangat patriotisma 
diserapkan melalui seminar dan kem-kem kesedaran sukan, sesi 
motivasi, aktiviti sukan dan sebagainya. Belia-belia India juga perlu 
diberi galakkan untuk menyertai persatuan-persatuan NGO dan 
bergiat aktif dalam aktiviti-aktiviti persatuan. 

Untuk menjalankan program-program yang disebutkan tadi, 
saya ingin menyarankan kepada kerajaan negeri agar diberi 
peruntukan khas untuk belia. Peruntukan khas ini sedikit sebanyak 
akan mengaktifkan persatuan-persatuan belia dan sedikit sebanyak 
akan mengurangkan gejala sosial. Untuk makluman Kerajaan 
Negeri Pulau Pinang baru-baru ini Kerajaan Selangor telah 
memperuntukkan sejumlah RM1 juta untuk membangunkan akhlak 
dan sosial remaja India dan saya harap kerajaan negeri boleh 
mengikut contohnya. 

Y.B. Timbalan Speaker, inilah masalah-masalah saya akan 
bangkit dan terima kasih, saya mohon menyokong. 

Y.B. Timbalan Speaker: 

Ya terima kasih. Ahli Kawasan Kebun Bunga. 

Ahli Kawasan Kebun Bunga (Y.B. Encik Quah Kooi Heong): 

Terima kasih Y.B. Timbalan Speaker, Y.B. Timbalan Ketua 
Menteri, semua Y.B. EXCO, semua Yang Berhormat-Yang 
Berhormat, ketua-ketua jabatan dan pegawai-pegawai, para 
wartawan, tuan-tuan, puan-puan yang saya hormati sekalian. Di sini 
saya mengambil bahagian bagi perbahasan usul terima kasih 
kepada TYT Tun. Terlebih dahulu saya merakamkan setinggi-tinggi 
tahniah dan terima kasih kepada TYT Tun kerana TYT Tun sudi 
memberi ucapan di Dewan yang mulia pada 22 Mei 2006. Saya 
menyokong dengan sepenuhnya 5 teras yang terkandung dalam 
misi Negeri Pulau Pinang untuk meningkatkan prestasi 
pembangunan dan pentadbiran Negeri Pulau Pinang. 

Dalam ucapan TYT Tun mengatakan bahawa peningkatan 
kualiti hidup rakyat adalah amat penting. Selain itu, kemudahan 
awam dan infrastruktur juga penting bagi meningkatkan lagi kualiti 
hidup rakyat. Kerajaan negeri peka serta mengambil berat terhadap 
perkara ini supaya tercapai matlamat murni itu. 

Y.B. Timbalan Speaker, penduduk-penduduk Padang 
Tembak berharap Kerajaan Negeri Pulau Pinang dapat membantu 
menaikan kualiti hidup mereka. Cita-cita ini akan menjadi kenyataan 
kerana apabila saya menyemak jawapan soalan bertulis saya 
dimaklumkan bahawa projek untuk membina tempat letak kereta 
bertingkat di kawasan Padang Tembak akan dimulakan pada bulan 
September tahun ini. lni merupakan satu berita yang baik demi 
meningkatkan kualiti hidup rakyat di kawasan Padang Tembak. 
Saya bagi pihak penduduk-penduduk Padang Tembak 
mengucapkan ribuan terima kasih kepada pihak MPPP. Sebagai 
diketahui umum, semua penduduk di situ menunggu tempat letak 
kereta sudah 12 tahun. Di harap projek ini dapat dilaksanakan 
dengan secepat mungkin supaya dapat mengatasi masalah 
kesesakan lalu lintas dan ancaman keselamatan jika berlaku 
kebakaran, Untuk membina tempat letak kereta tersebut, sobanyak 
101 unit menyewa rumah teres MPPP terpaksa dipindahkan. 
Mengikut bancian MPPP, han_ya 26 unit yang layak untuk menyewa 
rumah kos rendah yang lain. 

Y.B. Timbalan Speaker, terdapat beberapa unit yang terlibat 
telah meminta bantuan saya dan saya sudah pun membantu. Kini 
sebanyak 16 unit rumah yang terbabit untuk menyewa rumah kos 
rendah kerajaan negeri telah diluluskan oleh pihak kerajaan negeri. 
Baru-baru ini iaitu 20 Mei 2006, saya sudah serahkan surat tawaran 
kepada mereka. Terima kasih diucapkan kepada pihak Perumahan 
Kerajaan Negeri Pulau Pinang. Bagi unit lain yang bermasalah, 
masih dalam proses oleh pihak MPPP dan pihak Perumahan. 

Oleh itu, saya berharap pihak MPPP dan pihak Perumahan 
sudi mempercepat proses permohonan tersebut. Selain itu, saya 
juga memohon jasa baik pihak MPPP dan pihak kerajaan negeri 
supaya memberi keutamaan sekiranya penyewa-penyewa yang 
menduduki rumah teres sekarang untuk mendapatkan rumah kos 
rendah atau rumah kos sederhana rendah. Sebab-sebabnya 
penghuni-penghuni ini memang benar-benar memerlukan tempat 
kediaman. 

Y.B. Timbalan Speaker, dalam konteks Rancangan Malaysia 
Ke-9, TYT Tun bersyukur kerana Kerajaan Negeri Pulau Pinang 
diberi peruntukan sebanyak RM6.6 billion. Saya difahamkan bahawa 
MPPP melalui Kementerian Pelancongan Malaysia telah diluluskan 
peruntukan sebanyak RM4 juta untuk meningkatkan kemudahan di 
Taman Perbandaran. Peruntukan sebanyak RM6.2 juta bagi projek 
meningkatkan kawasan pelancongan bagi jajaran pantai Batu 
Feringghi, peruntukan sebanyak RM2 juta untuk meningkatkan 
kemudahan pelancongan di Taman Metropolitan Relau. lni 
merupakan satu berita yang amat menggalakkan. Bersempena saat 
yang bahagia ini, saya ingin mengucapkan tahniah kepada pihak 
MPPP kerana mendapat peruntukan bagi menaik taraf 2 buah 
taman dan pantai Batu Feringghi di Pulau ini. Saya juga 
merakamkan setinggi-tinggi tahniah dan syabas kepada pihak 
MPPP kerana Taman Perbandaran menyandang Johan dalam 
kategori Taman Bandar bagi pertandingan lanskap peringkat 
kebangsaan tahun 2004. Taman Perbandaran juga menjadi Naib 
Johan dalam pertandingan landskap antara Juara-juara kategori 
Taman Bandar bagi tahun 2005. Kejayaan ini amatlah kita 
banggakan. 

Y.B. Timbalan Speaker, tahun hadapan adalah Tahun 
Melawat Malaysia. Pulau Pinang hendaklah bersiap sedia untuk 
merebut peluang ini bagi menarik lebih banyak pelancong ke Pulau 
Mutiara ini. Walaupun peruntukan diluluskan di Taman Perbandaran 
adalah untuk melaksanakan projek khas Sport Tourism, Eco-agro 
Tourism dan taman bagi semua golongan masyarakat, namun 
selaras dengan projek Eco-agro Tourism dan program Bumi Hijau, 
saya ingin mencadangkan supaya pihak MPPP mengadakan suatu 
tempat khas untuk menanam pokok-pokok ubatan herba yang 
digunakan oleh masyarakat Melayu, Cina dan India. Pokok-pokok 
ubat ini ada yang boleh dimakan sebagai sayur-sayuran, dibuat 
ulam untuk awet muda dan sebagainya. Contohnya selasih, 
pegaga, kunyit, halia dan banyak lagi. 

Untuk makluman, Y.B. Timbalan Speaker, daun selasih boleh 
dimakan sebagai ulam, masak sup, goring nasi dan lain-lain. 
Khasiatnya ialah untuk menenangkan emosi dan memperkuat 
tenaga. Bijinya boleh dijadikan minuman sirap untuk sejukkan 
badan. Akarnya direbus untuk merawat penyakit demam selesema. 
Pegaga juga selain dimakan sebagai ulam, boleh juga dijadikan jus. 
Khasiatnya ialah sejukkan darah dan awet muda. Pokok-pokok ubat 

itu ada yang merupakan pokok besar, ada yang kecil, daun, bunga 
atau akarnya boleh dijadikan ubat. Pokok-pokok ubat itu bukan 
sahaja dapat mengindahkan pemandangan juga akan mewujudkan 
udara yang bersih, nyaman dan sihat. Bau pokok-pokok ubat juga 
dapat membantu kita bernafas dengan lancar. Oleh itu, saya juga 
mencadangkan diwujudkan satu kawasan yang dinamakan Taman 
Aromatic di Taman Perbandaran. 

Y.B. Timbalan Speaker, taman ubat-ubatan ini merupakan 
produk baru yang istimewa untuk industri pelancongan. lni selaras 
dengan saranan TYT Tun iaitu; "usaha akan diteruskan untuk 
memperkenalkan produk-produk pelancongan yang baru." Prociuk 
baru ini amat baik untuk menarik pelancongan dari dalam dan luar 
negara. Terdapat satu badan peringkat kebangsaan yang boleh 
memberi garis panduan dan tunjuk ajar secara percuma bagi 
melaksanakan projek khas ini iaitu International Plant Genetic 
Resources Institute, Regional Office For Asia The Pacific and 
Oceania (dengan izin). lni merupakan suatu peluang yang amat 
baik bagi kita. 

Saya arnat tertarik dengan ucapan TyT Tun yang 
menegaskan untuk memajukan urus tadbir yang baik dan 
mengukuhkan keupayaan pelaksanaan...(gangguan). 

Ahli Kawasan Penaga (Y.B. Dato' Haji Azhar bin Ibrahim): 

Penjelasan. 

Y.B. Timbalan Speaker: 

Penaga. ltu berkenaan dengan pertanian. 

Ahli Kawasan Penaga (Y.B. Dato' Haji Azhar bin Ibrahim): 

Mengenai dengan buku hijau, memang kita galakan 
penduduk-penduduk Negeri Pulau Pinang tanam apa juga jenis 
tanaman jangka pendek termasuk herba-herba, bunga-bungaan, 
tanam-tanaman yang mengeluarkan bau yang baik, wangi. Kita 
tidak terhad cuma kita galakkan tanaman jangka pendek. Bukan 
pokok buah-buahan yang sampai 4-5 tahun baru mengeluarkan 
hasil. Jenis-jenis yang boleh dimakan, semua kita galakan. Di 
mana-mana juga, di taman perumahan, di flat, kampung dan 
sebagainya. Terima kasih. 

Ahli Kawasan Kebun Bunga (Y.B. Encik Quah Kaai Heang): 

Terima kasih di alas pandangan Ahli Kawasan Penaga. Y.B. 
Timbalan Speaker, pelaksanaan pengurusan perumahan Padang 
Tembak kurang memuaskan, walau pun pihak perumahan sudah 
berusaha dengan sedaya upaya untuk mengatasi pelbagai masalah 
yang dihadapi oleh penghuni-penghuni berkaitan, seperti kerosakan 
lif, elektrik tidak berfungsi dengan sistematik, kehilangan lampu, 
sampah sarap bertimbun-timbun di merata tempat dan banyak lagi. 
Namun masalah-masalah itu masih banyak dan semakin hari 
semakin bertambah. Oleh itu saya mencadangkan pihak kerajaan 
melantik suatu agensi swasta untuk menjalankan pengurusan untuk 
memenuhi kehendak para penghuni. Mungkin dengan pengurusan 
yang baru itu, pelbagai maslah dapat diatasi dengan baik dan 
berkesan. Dengan demikian, Kerajaan Negeri Pulau Pinang dapat 
menjamin urus tadbir yang baik seperti dicita-citakan oleh TYT Tun. 

Y.B. Timbalan Speaker, saya mengalu-alukan saranan TYT 
Tun untuk memupuk semangat penyayang. Walaupun TYT Tun 
mengatakan bahawa kadar kemiskinan di Negeri Pulau Pinang 
merupakan yang terendah sekali dalam negara ini, namun terdapat 
banyak orang tua yang miskin di KADUN Kebun Bunga, mereka 
sangat-sangat memerlukan bantuan dari segi rohani dan fizikal. 
Lazimnya mereka hidup seba!ang kara, sunyi dan sepi. Contohnya 
warga emas di KADUN saya selalu duduk terbingung sahaja di 
perhentian bas atau merayau di mana-mana sahaja. Keadaan ini 
amat menyedihkan. 

Sebenarnya ada sebilangan warga emas ini merupakan 
orang yang berpengalaman dalam sesuatu bidang yang tertentu 
tetapi tiada peluang untuk mereka pratikkan. Dalam konteks ini, 
kerajaan harus membantu golongan ini, bukan sahaja membantu 
dari segi kewangan tetapi juga membantu dari segi fizikal dan 
rohani. Misalnya kerajaan mengadakan aktiviti-aktiviti yang sesuai 
keapda warga emas untuk mengisi masa lapang serta manfaatkan 
pengalaman yang sedia ada dengan sebaik-baiknya. Di sini ingin 
saya mendapatkan maklumat, pada tahun 2005 dan awal tahun 
2006, berapa banyak orang tua yang miskin di Daerah Timur Laut 
sudah diberi bantuan dan apakah syarat-syaratnya? Adakah orang 
tua ini dihadkan kuota? Apakah bentuk bantuan untuk orang tua 
miskin? Adakah Kerajaan Negeri Pulau Pinang mengadakan 

program untuk menggalakkan hotel atau restoran supaya memberi 
keutamaan bayaran separuh harga untuk warga emas? Saya 
difahamkan suda ada restoran di hotel di Pulau Pinang memberi 
bayaran separuh harga kepada orang tua yang makan di 
restorannya. lni merupakan suatu galakan yang baik demi 
memupuk semangat penyayang khususnya kepada golongan 
warga emas. 

Ahli Kawasan Jawi (Y.B. Puan Tan Cheng Liang): 

Penjelasan. 

Y.B. Timbalan Speaker: 

Penjelasan, Jawi. 

Ahli Kawasan Jawi (Y.B. Puan Tan Cheng Liang): 

Boleh saya tanya Y.B. Kebun Bunga. Saya amat tertarik 
dengan apa yang dikatakan ada restoran dan hotel yang 
memberikan diskaun kepada warga emas. Bolehkah saya tahu di 
manakah tempat tersebut dan sekiranya ada diberikan diskaun 
adakah diskaun ini diberikan kepada semua warga emas atau 
cuma warga mas yang kemungkinan macam tadi yang disebutkan 
berpendapatan rendah atau yang miskin atau ada syarat-syarat. 
Terima kasih. 

Ahli Kawasan Kebun Bunga (Y.B. Encik Quah Kooi Heong): 

Ya, terima kasih iaitu Hotel Cititel beri kepada semua, warga 
emas...(gangguan )...(ketawa). 

Ahli Kawasan Jawi (Y.B. Puan Tan Cheng Liang): 

Jawi tidak ada hotel. 

Ahli Kawasan Kebun Bunga (Y.B. Encik Quah Kooi Heong): 

Y.B. Tuan Speaker. Dalam ucapan T.Y.T. Tun menyatakan 
bahawa perumahan sememangnya merupakan keperluan asas 
bagi rakyat jelata. Oleh itu kerajaan negeri akan terus berusaha 
menggalakkan pembinaan lebih banyak lagi perumahan mampu 
beli mengikut golongan pendapatan yang berlainan. Rancangan ini 
amat baik dan dialu-alukan, saya menyokong dengan sepenuhnya 

rancangan ini. Selain itu, ingin saya mencadangkan iaitu pemilik­ 
pemilik rumah kos rendah yang mempunyai satu bilik dapat 
ditukarkan kepada unit rumah yang mempunyai 2 atau 3 bilik. 
Sebab-sebabnya adalah bilangan ahli keluarga sudah bertambah. 
Dahulunya hanya 4 orang kini sudah bertambah sehingga 7 atau 8 
orang. Tambahan pula pendapatan mereka pun sudah bertambah, 
unit rumah yang kecil itu sudah tentu tidak mencukupi lagi. Oleh 
itu, saya berharap kerajaan dapat meneroka formula baru untuk 
keluarga yang terbabit. Dengan ini kualiti hidup rakyat juga dapat 
dipertingkatkan. 

Y.B. Tuan Speaker. Melalui Dewan yang mulia ini ingin 
saya meminta pihak kerajaan negeri mengambil berat terhadap 
masalah-masalah rakyat yang dikemukakan melalui saya di Dewan 
yang mulia ini supaya dapat menyelesaikannya dengan cekap dan 
berkesan untuk mencapai matlamat urus tadbir yang baik. Sekian, 
saya mohon menyokong. 

Y.B. Timbalan Speaker: 

Terima kasih. Lagi siapa, Y.B. Sungai Dua. 

Ahli Kawasan Sungai Dua (Y.B. Dato' Jasmin bin Mohamed): 

Assalamualaikum warahmatuliah hiwabarokatuh Y.B. Tuan 
Speaker, Ahli-ahli Yang Berhormat, tuan-tuan dan puan-puan. 
Saya pun dijemput untuk berucap...(ketawa). Saya mengambil 
kesempatan ini untuk mengucapkan ribuan terima kasih dan diberi 
peluang untuk mengambil bahagian di dalam perbahasan usul 
terima kasih terhadap T.Y.T. di alas ucapan beliau kelmarin yang 
telah dibawa oleh Ahli daripada Penanti. 

Y.B. Tuan Speaker. Dalam pembentangan ucapan Tuan 
Yang Terutama kelmarin telah menggariskan 5 teras misi bagi 
Negeri Pulau Pinang. Antaranya meningkatkan daya saing dan 
nilai tambah ekonomi negeri. Sekarang kita pun sedia maklum 
bahawa dalam PSDP 1, 2 kerajaan negeri telah pun merangka dan 
merancang beberapa projek dan program tertentu ke arah 
meningkatkan daya saing dan tambah ekonomi negeri tetapi kita 
melihat bahawa kalau dikaji balik didapati dalam pelaksanaan 
projek-projek ekonomi ini nampak slow sedikit maknanya kita buat 
perancangan yang terlalu lama, pelaksanaannya belum 
nampakkan hasil. Dengan cara itu kita dapati memang agak lewat, 
kita hendak tambahkan nilai ekonomi, Negeri Pulau Pinang. 

Tambahan pula, dari segi nilai ekonomi bagi kerajaan negeri 
sendiri pun tidak ada tambah nilai. Kerana kalau dilihat tiap tahun 
dalam bajet kerajaan negeri kita dapati bahawa peruntukan bagi 
anggaran mengurus lebih kurang RM200 juta lebih sedikit dan 
pembangunan pun RM 190 juta. Maknanya telah berapa tahun 
angka-angka ini tiada tambahan peningkatan. Kalau kita melihat 
dari segi hendak merangsangkan tambah nilai ekonomi negeri, 
sudah tentulah perkara ini agak sukar hendak berkembang kalau 
tidak ada perancangan kerana kerajaan negeri banyak bergantung 

• kepada perancangan yang dibuat oleh swasta. Tetapi dalam 
keadaan sekarang, kita dapati memang projek-projek swasta pun 
agak menurun, jadi sudah tentulah tidak dapat merancakkan 
ekonomi bagi Negeri Pulau Pinang. Sebab itu kita harap kita bukan 
sahaja menetapkan misi 5 teras tetapi misi ini mestilah dipraktikkan 
oleh kerajaan negeri terutamanya dalam memastikan dapat 
meningkatkan ekonomi Negeri Pulau Pinang, ekonomi rakyat Pulau 
Pinang dan ekonomi semua dari berbagai lapisan rakyat. 

Keduanya membina masyarakat berpengetahuan yang 
beretika dan memperkasakan lagi kebudayaan yang tersegar ini. 
Kita dapati memang ada rancangan ataupun program-program 
yang dibuat oleh kerajaan negeri dalam kebudayaan tetapi ini 
belum cukup lagi kerana program-program kebudayaan ini 
terutamanya kebudayaan pelbagai kaum di Negeri Pulau Pinang ini 
sebagai Pulau Pinang ini memang terkenal dengan pelbagai 
kaumnya belum lagi menampakkan satu kebudayaan yang boleh 
dibanggakan. Kalau kita bercakap tentang kebudayaan, apa dia 
kebudayaan yang kita hendak tonjolkan terutamanya bagi Negeri 
Pulau Pinang. Budaya macam mana? Adakah boria itu satu 
kebudayaan orang Pulau Pinang? Bukan kebudayaan. Kalau kita 
tengok masyarakat Johar, kita nampak bahawa kebudayaan 
masyarakat Johar terserlah. Tengok dari segi pakaian orang telah 
tahu, ini orang Johar. Orang melayu pakai baju melayu tanpa 
kolar, semua pakai sampin. ltu orang tahu adalah pakaian 
kebudayaan orang Johar tetapi di Pulau Pinang kita tidak nampak 
satu identiti kebudayaan orang-orang Negeri Pulau Pinang. Apa, 
orang Pulau Pinang ini bagaimana budayanya? Budaya siapa? 
Budaya orang Melayu macam mana? Pakai kain pelikat bukan 
budaya Melayu, pakai kain pelikat, pakai tali pinggang besar, itu 
budaya mamak. la bukan budaya Melayu ... (ketawa). Bagaimana 
budaya Melayu iaitu budaya orang Pulau Pinang, belum nampak 
dengan jelas. Kita hanya menggariskan, tidak nampak dengan 
jelas apakah yang dikatakan kebudayaan kepada masyarakat kita. 

Hendak pupuk kebudayaan, bagaimana program yang perlu kita 
rangka, kita laksanakan atau hendak jalankan kebudayaan ini 
macam mana? Berapa banyak program-program kebudayaan 
yang dibuat, bagaimana kita hendak melatih generasi muda untuk 
sama-sama mengambil bahagian di dalam program-program 
kebudayaan yang dirancang dan diaturkan oleh kerajaan negeri. 
Apa dia kebudayaan yang telah digariskan dalam beberapa tahun 
kebelakangan ini oleh pihak kerajaan negeri, kalau boleh dijawab 
dengan jelas nanti...(gangguan). 

Ahli Kawasan Batu Uban (Y.B. Encik Goh Kheng Sneah): 

Penjelasan. 

Y.B. Timbalan Speaker: 

Penjelasan, Y.B. Batu Uban. 

Ahli Kawasan Batu Uban (Y.B. Encik Goh Kheng Sneah): 

Bolehkah Y.B. Sungai Dua beri cadangan? 

Ahli Kawasan Sungai Dua (Y.B. Dato' Jasmin bin Mohamed): 

Kalau saya beri cadangan, saya kena duduk di sebelah 
sana...(ketawa). Biarlah orang disebelah sana beri cadangan pada 
kita bagi menggariskan, apakah perancangan yang hendak dibuat 
oleh kerajaan negeri dalam soal budaya ini. Banyak kebudayaan, 
adakah kebudayaan yang kita, datang Tahun Baru Cina kita lempar 
buah limau untuk kebudayaan orang Pulau Pinang. ltu kebudayaan 
orang Pulau Pinang. Adakah tarian naga, itu kebudayaan orang 
Pulau Pinang, itu bukan kebudayaan orang Negeri Pulau Pinang. 
ltu kebudayaan orang, kita tiru kebudayaan orang, kita ambil 
kebudayaan orang, bukan kebudayaan kita. Sebab itu saya kata 
apa itu kebudayaan penduduk Negeri Pulau Pinang daripada 
dahulu hingga sekarang belum terserlah sedangkan di negeri lain 
kalau kita tengok, nampak dengan jelas bahawa apa dia identiti 
kebudayaan bagi negeri itu sendiri. Sebab itu, soal kebudayaan ini 
penting. Menentukan sesuatu negeri punya lambang 
kebudayaannya. Sebab itu, kita rasa perlunya kebudayaan ini 
dirangka, dasar kebudayaan negeri itu sendiri perlulah dirangka 

dengan jelas supaya dengan dasar itu membolehkan rancangan 
yang menyeluruh dapat diadakan, dapat dijalankan supaya dengan 
perancangan ini boleh memberikan kesan kepada anak cucu kita 
nanti berpegang kepada kebudayaan Negeri Pulau Pinang. 

Ahli Kawasan Batu Maung (Y.N. Ir. Mansor bin Musa): 

Penjelasan Dato' Speaker. Saya ingin bertanya kepada Y.B. 
Sungai Dua. Adakah Y.B. Sungai Dua memperkatakan, 
mencadangkan kebudayaan itu dari segi pakaiannya, dari segi 
tariannya, dari segi borianya? Pada saya, saya berpendapat 
kebudayaan kalau kita hendak mempamerkan budaya cara hidup 
kita, contohnya kalau orang Pulau Pinang yang baik, yang tidak 
kasar, kalau di jalan raya orang Pulau Pinang bawa kereta dengan 
cermat, kalau rumah-rumah flat orang Pulau Pinang, flatnya cantik, 
bersih. Kalau boleh kita bawa budaya yang begitu, itu pun saya 
cadangkan, itu budaya orang Pulau Pinang...(ketawa). 

Y.B. Timbalan Speaker: 

lni budaya juga...(ketawa). 

Ahli Kawasan Sungai Dua (Y.B. Dato' Jasmin bin Mohamed): 

Tuan Speaker, sebenarnya budaya ini luas skopnya. la tidak 
bergantung kepada pakaian tetapi ia bergantung kepada corak 
kehidupan kita. ldentiti kita. Kalau bercakap tentang budi bahasa, 
itu soal lain, soal kesopanan itu juga termasuk salah satu budaya 
yang dilatih, diasuh dan ini dapat kita kembangkan untuk generasi 
yang akan datang tetapi yang kita hendak tekankan budaya 
kehidupan ini, sebab itu saya kata ada satu dasar kebudayaan 
negeri kita dengan jelas. 

Kita sekarang ini banyak dengan program-program yang 
dibuat hanya kebudayaan, kita ambil daripada aktiviti pusat sahaja. 
Akliviti-aktiviti pusat disalurkan ke Negeri Pulau Pinang sahaja. 
Pihak negeri jalankan tetapi kebudayaan di negeri itu sendiri tidak 
ditonjolkan dengan jelas. Sebab itu kita harap kebudayaan asal 
usu! Pulau Pinang, kebudayaan bangsa, kebudayaan yang dapat 
diberi satu identity supaya generasi akan datang mengerti apa itu 
kebudayaan orang-orang Pulau Pinang. Orang Kedah juga 
mempunyai kebudayaan sendiri dan sebagainya. ltu budaya dan 
program kebudayaan ini sepatutnya diberi peruntukan yang agak 
besar......(gangguan). 

Ahli Kawasan Air ltam (Y.B. Encik Cheang Chee Gooi): 

Penjelasan. 

Ahli Kawasan Pulau Tikus (Y.B. Dato' Dr. Teng Hock Nan): 

Seronok saya dengar 

Ahli Kawasan Air ltam (Y.B. Encik Cheang Chee Gooi): 

tahu? 
Saya hendak belajar. Apakah budaya kita? Tolong bagi 

Y.B. Timbalan Speaker: 

You means Pulau Pinang? 

Ahli Kawasan Air ltam (Y.B. Encik Cheang Chee Gooi): 

Bukan Kedah. Tadi dia kata. 

Ahli Kawasan Sungai Dua (Y.B. Dato' Jasmin bin Mohamed): 

Kalau tuan-tuan dan puan-puan, pernah pergi Kedah? 

Ahli Kawasan Air ltam (Y.B. Encik Cheang Chee Gooi): 

Tidak pernah. 

Ahli Kawasan Sungai Dua (Y.B. Dato' Jasmin bin Mohamed): 

Tidak pernah, tidak payah cerita. Kalau saya cerita pun 
tidak faham. Kalau saya ceritapun tidak faham. 

Kalau kita melihat dari segi masyarakat Melayu di Kedah, 
kelahiran satu anak itu amat dibanggakan. Maknanya daripada 
mula kelahiran anak itu telah pun diasuh dengan satu budaya, buat 
berendoi dan sebagainya. Cukup meriah dan ada aktiviti yang 
cukup meriah yang menggambarkan bahawa kelahiran seorang 
bayi itu disambut dengan begitu baik dan sebagainya. Sebab itu 
kita rasa di Pulau Pinang ini kita mesti ada dasar sendiri. Pulau 

Pinang apa dasar kebudayaan kita yang ada. Dasar kebudayaan 
kita banyak yang kita ambil daripada program-program pusat 
sedangkan kalau kita buat program kebudayaan pun, contohnya 
macam boria, satu sudut seni. Boria ia bukan berasal daripada 
Pulau Pinang, ia daripada Parsi. la ada campuran daripada 
masyarakat Arab yang berdagang dulu, datang ke Pulau Pinang, 
masuk ke sini dia buat cerita. Telognya lebih kurang campur 
mamak sedikit dan sebagainya. 

Ahli Kawasan Jawi (Y.B. Puan Tan Cheng Liang): 

Rojaklah. 

Ahli Kawasan Sungai Dua (Y.B. Dato' Jasmin bin Mohamed): 

Ya, jadi rojaklah. 

Ahli Kawasan Air ltam (Y.B. Encik Cheang Chee Gooi): 

Yang Bberhormat, you tolong jelaskan apa kebudayaan 
asal yang ada di Pulau Pinang. 

Ahli Kawasan Sungai Dua (Y.B. Dato' Jasmin bin Mohamed): 

Sebab itu saya suruh cari. .... (ketawa). Sebab kita tidak 
nampak dengan jelas apa dia kebudayaan yang ada di Negeri 
Pulau Pinang. Kita kena cari. 

Ahli Kawasan Air ltam (Y.B. Encik Cheang Chee Gooi): 

You bagi tahu senang. 

Ahli Kawasan Sungai Dua (Y.B. Dato' Jasmin bin Mohamed): 

Kita kena gali balik, kita kena cari sejarah balik, kena 
tengok. Gariskan balik untuk memastikan adanya kebudayaan 
bagi Negeri Pulau Pinang. 

Ahli Kawasan Air ltam (Y.B. Encik Cheang Chee Gooi): 

Sudah rojaklah. 

Ahli Kawasan Sungai Dua (Y.B. Dato' Jasmin bin Mohamed): 

Sebab itu kita jangan bagi rojak sebelum lerlambal, makin 
lambat, makin parah Tuan Speaker. Luka lama makin berdarah. 
Jadi Tuan Speaker, kalau kita hendak memperkasanya kebudayaan, 
kebudayaan yang segar, ini saya berdasarkan kepada misi yang 
menjadi teras utama kepada Negeri Pulau Pinang. Kebudayaan 
yang segar, hendak segar itu banyak, hendak jadi kebudayaan 
yang murni, kebudayaan yang boleh memesongkan anak muda. 
Kalau kita hendak buat program-program hiburan yang melampau 
campur dengan barat. Kita banyak buat program, kadang-kadang 
sampai dua tiga pagi, anak muda tidak balik pun ada. Bual program 
di Padang Kola, pertunjukan menyanyi, panggil kumpulan rock dari 
Kuala Lumpur, panggil penyanyi terkenal dari Kuala Lumpur, 
menyanyi di Padang Kola, sambut apa-apa sajalah, contohnya 
masa merdekalah. Pukul 2.00 pagi anak muda duduk tidak balik 
lagi, program tidak habis. Tetapi yang duduk di Padang Kota itu, 
ramailah tidak balik lagi. Adakah kila mahu itu menjadi ikutan 
generasi kita yang akan datang? Adakah itu yang kita mahukan? 
Adakah itu yang dikatakan kita mewujudkan kebudayaan yang 
segar? Hendak segar macam mana, jadi layu. Tidak boleh kita 
tingkatkan atau memberikan satu imej yang baik tentang 
kebudayaan Negeri Pulau Pinang ini sendiri. 

Jadi Y.B. Tuan Speaker, kita hendak membina masyarakat 
yang berpengetahuan. Makna pengetahuan yang luas sebab itu 
pendidikan asas ataupun !eras terpenting dalam kita hendak 
berpengetahuan ilmu. Kita melihat bahawa sekolah-sekolah tadika 
kita, di peringkat asas ini, pra-pra sekolah, kadang-kadang 
kemudahan tidak disediakan dengan mencukupi. Guru-guru Tadika 
juga bukan daripada guru-guru yang terlatih tetapi sekarang adalah 
juga program yang dimasuk. Latihan itu penting kerana anak yang 
kecil ini, anak kita ini, bila dia dapat apa-apa, dia akan masuk ke 
dalam kepala terus. ltu kena bagi pengetahuan asas ini. Masa dia 
kecillah, sebab itu dalam pepatah Melayu ada kata, Kalau kita 
hendak lentur buluh biarlah daripada rebong'. Bila lentur daripada 
rebong, buluh itu jadilah elok. Dia akan ikut, maknanya dia ada asas 
daripada kecil. Sebab itu kita menghadapi masalah sosial , kita 
tengok masalah penagih dadah. Fasal apa? Fasal semasa kecil, 
kita punya konteks dalam memberikan pengetahuan ini, kita hanya 
ajar a, b, c dan d. Akademik semata-mata tanpa kita 

memberikan penekanan tentang bahayanya perkara-perkara lain, 
termasuklah bahaya dadah, sosial dan sebagainya. Kita tidak ajar 
daripada peringkat asasnya, kita tidak bagi pengetahuan 
kepadanya. Kalau kita kata dadah itu najis, dia sudah takut kerana 
dia tahu bahawa dadah itu najis. Semua budak-budak kata najis itu 
kotor. Kalau kita daripada kecil, kita boleh bentuk mereka, saya 
yakin dan percaya, mereka apabila membesar mereka percaya 
dadah itu bahaya. Tetapi dalam pendidikan kita hari ini, tidak 
diterapkan perkara-perkara ini. Sekolah menengah, ada 
dimasukkah pendidikan tentang mengajar budak-budak ini, benci 
kepada dadah. Tak ada, korikulum tidak ada perkara ini semua, 
daripada sekolah rendah ataupun tadika, sepatutnya perkara ini 
diterapkan. Asasnya di situ, barulah budak-budak ini akan 
merasakan bahawa dadah ini merbahaya. 

Tadi kawan saya bercakap tentang tidak berjaya program di 
Pusat Seranti, keluar dari Pusat Seranti, dia hisap balik. Fasal 
apa? Fasal bila dia tidak tahu yang dia kena, masalah. Bila dia 
keluar daripada Pusat Seranti Tuan Speaker, dia rasa lebih baik dia 
masuk balik kerana dia kata, dia keluar dia hendak makan susah, 
dia terpaksa kena mencuri. Sebab itu biar kita pergi mencuri, dia 
kena tangkap, dia masuk balik. fasal apa? Fasal makan enam kali 
sehari. Kerajaan kita cukup baik. Kerajaan kita bagi makan enam 
kali sehari, bela orang macam ini. 

Ahli Kawasan Jawi (Y.B. Puan Tan Cheng Liang): 

Enam kali? 

Ahli Kawasan Sungai Dua (Y.B. Dato' Jasmin bin Mohamed): 

Enam kali, bangkit pagi makan, pukul 10.00 makan, 
tengahari makan. Kerajaan bagi makan, satu hari berjuta ringgit 
kerajaan keluarkan untuk penagih dadah. Siapa tidak mahu? 
Kerja tidak payah buat, dia keluar dia tidak ada kerja. Dia pergi 
minta kerja, masyarakat pandang hina, "oh, bekas penagih dadah, 
tidak boleh, takut barang dia hilang." Siapa hendak bagi kerja. 
Last, dia buat keputusan tidak apalah, biar dia masuk duduk dalam 
lagi dua tahun. Pergi curi besi buruk, bagi kena tangkap. Cek-cek 
ada dadah, hantar balik ke Pusat Seranti. Dia seronoklah, dua 
tahun makan free pula. 

Ahli Kawasan Air ltam (Y.B. Encik Cheang Chee Gooi): 

Minta laluan. Jadi berkaitan dengan penagih dadah, saya 
ingin tahu berapa kali seorang penagih dadah itu boleh dimasukkan 
ke dalam Pusat Seranti? Katakan dia banyak kali, sudah banyak 
kali sudah pergi ke Pusat Seranti, masuk keluar, masuk keluar, 
mesti ada satu hadlah. Mungkin ada yang ramai juga menunggu 
hendak masuk (ketawa). Jangan bagi orang yang mengulang 
itu masuk banyak kali. Betultak? 

Ahli Kawasan Sungai Dua (Y.B. Dato' Jasmin bin Mohamed): 

Pun tidak tahu Tuan Speaker, berapa kali boleh masuk, 
boleh keluar, saya tidak tahu. 

Ahli Kawasan Air ltam (Y.B. Encik Cheang Chee Gooi): 

Free makan. 

Ahli Kawasan Sungai Dua (Y.B. Dato' Jasmin bin Mohamed): 

Free makan memang betul. Dapat makan free. Jadi kita 
nampak bahawa kerajaan juga kena kaji balik dasarnya. 

Ahli Kawasan Bagan Dalam (Y.B. Encik Subbaiyah a/I 
Palaniappan): 

Mungkin Ahli Yang Berhormat lupa penjara pun macam itu 
juga. 

Ahli Kawasan Sungai Dua (Y.B. Dato' Jasmin bin Mohamed): 

Penjara pun boleh banyak kali, dadah pun boleh banyak kali. 
Tidak ada banyak masalah. Tetapi apa yang penting di sini, 
perkara ini sudah terlepas. Kita hendak tengok untuk generasi kita 
yang akan datang. Sebab itu saya kata dalam soal kita ini, kita 
sudah letakkan misi kita, membina masyarakat yang 
berpengetahuan ini. Kita kena bagi mereka pengetahuan tentang 
bahayanya perkara-perkara ini untuk menyekat mereka daripada 
terjadi perkara ini. Kalau tidak, rakyat rugi sebab generasi muda 
yang akan datang, sebagai orang kata, pemimpin negara untuk 

masa akan datang. Kalau semua esok jadi macam itu susah. Dia 
bukan susah kepada orang yang elok sahaja tetapi susah habis 
semua orang, kacau semua orang. Dia curi habis semua benda. 
Dia curi satu masyarakat itu, jadi haru-biru, semua habis. Satu 
malam sekarang ini, kes-kes kecurian di kampung sekarang ini 
makin meningkat, menjadi-jadi. Penagih dadah yang baru-baru, 
yang keluar sekolah ini banyak, makin meningkat, maka kecurian 
berlaku dengan meluas. 

Sekarang ini macam-macam, daun ketum pun jadi 
bahannya. Kemudian shabu pula dan macam-macam. Sekarang 
ini mereka senang dapat benda ini. Kita tidak tahu di mana mereka 
pergi ambil tetapi bila kita tanya, polis kata ice . Kita ingat ice, 
bubuh dalam tehlah, jadi tea ice. Akhirnya dia jadi dadah tiup. Kita 
nampak perkara ini telah menjadi semakin serius sebab itu kita 
habis serius perkara ini. Kita harap sesuatu dapat dibuat 
perancangan bagi jangka panjang, jangka pendek perlu dirancang, 
melihat balik di mana ada kegagalan ini. Tengok tentang mana, 
tengok kita punya dasar sekarang ini, tengok program kita, di mana 
yang gagal? Kita buat program macam-macam, tetapi saya tengok 
kalau buat program anti dadahlah dan sebagainya, ada program itu 
yang datang itu orang itu juga seperti pemimpin belia yang kuat­ 
kuat , yang mereka ini memang tidak hisap dadah. Yang datang 
pengerusi-pengerusi khariah, orang-orang itu juga, buat 10 
program pun, orang itu juga datang. Macam mana kita hendak 
memberi keberkesanan? Sebab itu kita kena lihat secara 
menyeluruh, biar kita masuk sampai ke peringkat akar umbi. 
Masuk daripada sekolah-sekolah tadika, sekolah kebangsaan, 
sekolah menengah, biar meluas sedikit program dan memberikan 
kesedaran kepada masyarakat kita tentang betapa bahayanya 
benda ini dan merosakkan. Kalau kita gagal mencegah benda ini, 
kita tidak akan mencapai misi yang kita tetapkan, misi yang kita 
letakkan untuk membina masyarakat berpengetahun yang beretika 
dan memperkasakan lagi kebudayaan yang segar ini, kita tidak 
akan capai. Sebab itu kita mesti melihat benda ini dengan serius 
supaya misi yang kita gariskan kita boleh buat satu perancangan 
yang boleh memberikan kebaikan untuk rakyat Negeri Pulau 
Pinang terutamanya untuk jangka masa yang akan datang. Kita 
buat program untuk 15 tahun atau 1 O tahun, kita pastikan dalam 
masa 1 O tahun program yang kita rangkakan dapat mencapai 
hasrat dan matlamat sepertimana yang kita gariskan. 

Jadi Tuan Speaker, kita amat berharap soal masyarakat 
berpengetahuan ini banyak lagi program-program yang dapat 
dibuat. Target groupnya , kumpulan sasarannya harus dilihat balik, 
dinilai balik, dikaji balik. Banyak perbelanjaan yang dikeluarkan 
oleh kerajaan tiap-tiap tahun, bermacam-macam program dibuat, 
perbelanjaan digunakan tetapi target group itu harus dilihat balik, 
dikaji balik, dinilai balik. Lepas buat satu program, cuba buat balik 
penilaian, bagaimana keberkesanan program-program yang kita 
buat. Keberkesanan itu penting supaya penilaian kepada sesuatu 
program ini boleh memberikan kejayaan untuk program-program 
yang akan datang. Kadang-kadang kita buat program, kita tidak 
nilai balik, kita tidak lihat balik, kita tidak tengok balik kelemahannya 
di mana kita tidak ada postmortem. Jawatankuasa ditubuhkan 
macam-macam jawatankuasa, buat program, habis program, 
habislah jawatankuasa itu. Maknanya kita tidak menilai. 
Sebenarnya jawatankuasa itu duduk balik, bincang ba!ik, tengok 
balik, di mana kelemahannya, di mana kebaikannya, apa untuk 
diteruskan lagi, apa yang perlu dibuat dan sebagainya kearah kita 
hendak memastikan setiap perkara yang kita buat mencapai 
hasrat dan matlamat sepertimana yang kita nyatakan dalam kertas 
kerja yang dibentangkan dalam mesyuarat-mesyuarat yang telah 
dibincangkan. Jadi Tuan Speaker ......... (gangguan). 

Y.B. Timbalan Speaker: 

Yang Berhormat, banyak lagi? 

Ahli Kawasan Sungai Dua (Y.B. Dato' Jasmin bin Mohamed): 

Memang cukup ban yak.......(ketawa). 

Y.B. Timbalan Speaker: 

Cukup banyak? Kalau cukup banyak, boleh sambung 
besok. 

Ahli Kawasan Sungai Dua (Y.B. Dato' Jasmin bin Mohamed): 

Terima kasih. 

Y.B. Timbalan Speaker: 

Ya, sila duduk. 

Ahli Kawasan Sungai Dua (Y.B. Dato' Jasmin bin Mohamed): 

Oleh sebab dijemput terkejut, saya terima kasih. 

Y.B. Timbalan Speaker: 

Ahli-ahli Yang Berhormat, Dewan ditangguhkan sehingga 
jam 9.30 pagi esok. 

Dewan ditangguhkan pada jam 5.00 petang. 

